
ЧАВАШ ХАЛАХЕН МУХТАВЛӐ ЫВӐЛЕ

{Умсӑмах вырӑннё)

Константин Васильевич Иванов 1890 ҫулти майӑн 
15(27)-мӗш кунӗнче Ёпхӳ кёпёрнинче (халё Пушкӑрт 
АССР-ё), Белебей уездёнче, Слакпуҫ ятлӑ ялта ҫуралнӑ.

Сакӑр ҫула ҫитсен, вӑл пуҫламӑш шкула вёренме 
кӗрет, унта виҫё ҫул вёреннё хыҫҫӑн, 1902 ҫулта Бе- 
лебей хулинчи шкула каять. Анчах ку шкулта Иванов 
нумаях вёренеймест. Белебейри шкулта патша прави- 
тельстви чёртсе пыракан нацилле хирёҫӳ питех те 
вӑйлӑ пулнӑ. Ҫамрӑк Константин, ҫав тискер йӗрке- 
не тӳсеймесёр, шкула пӑрахать те тӑван ялне тав- 
рӑнать.

Пулас поэт ир те, каҫ та вӗренесси ҫинчен шухӑш- 
ланӑ. Вёренм€сен ҫын пулаймӑн, тёттёмре ҫухалса кайӑн, 
халӑхшӑн нимӗнле усӑ та тӑваймӑн,—ҫакӑн пек пулнӑ 
Ивановӑн ҫамрӑк чёрине ыраттаракан шухӑшсем.

Вӑл вӑхӑтра пирён халӑх хушшинче Чёмпёр чӑваш 
шкулё пысӑк хисепре тӑнӑ. Константин Иванов 1903 ҫул- 
хи кӗркунне ҫав шкула пырса кёрет. Малашне вара 
унӑн кун-ҫулё, пётёмёшпе илсен, кёпёрне хулинче— 
Чёмпёрте иртет.

Поэт пулма ёмётленекен ҫаырӑк Константин Иванов 
вырӑс литературин классикёсен: Пушкин, Лермонтов, 
Некрасов, Тургенев, Толстой, Горький тата ыттисен 
произведенийёсене юратса вулать. Хушӑран унӑн алли- 
не Чернышевский, Герцен, Огарёв тата ытти писатель- 
сем ҫыриӑ кёнекесем те лекеҫҫё. Сӑмахран, ҫакӑ паллӑ: 
вӑл Н. Г. Чернышевскин „Что делать?" ятлӑ романне 
тупса вуланӑ. Ҫав вӑхӑтрах Иванов чӑваш чёлхипе 
ҫырнӑ малтанхи произведенисемпе те паллашать; вёсен- 
чен пёри М. Ф. Федоровӑн „Арҫури" халапё, тепри — 
Г. Т. Тимофеевӑн „Тӑхӑр ялё“ пулнӑ.



Вырӑс классикёсен произведенийёсемпе тата чӑваш 
писателёсен алҫырӑвёсемпе паллашни пулас поэтӑн кӑ- 
мӑлне ҫёклентерсе ярать, чӑваш чӗлхин пуянлӑхне, 
хӑйӗн пулгарулӑхён вӑйне тарӑнрах туйса илме пу- 
лӑшать.

1905—1907 ҫулсенче Российӑра пёрремёш революци 
пулса иртет. Ҫакӑн чухне Чӗмпёрти чӑваш шкулёнче 
вёренекен ачасем хушшинче те революциллё шухӑш- 
сем палӑрма пуҫлаҫҫё. Сӑмахран, унта 1905 ҫулти ноябрь 
уйӑхёнче шкулта вёренекенсен забастовки пулса иртет. 
Вӑл забастовка Иванова та хавхалантарать.

1906 ҫулта ҫамрӑк поэт вырӑссен „Отпустили 
крестьян на свободу" ятлӑ юрри тӑрӑх ҫакйн пек сӑвӑ 
ҫырать:

Хура халӑха ирӗке яиӑ 
Н арсӑн вуптӑхӑрмӗш  кунёнче —
Анчах ҫӗр  халӑха пулаймарӗ,
Ак сире улпутсен ырлӑхё.

Вӑранӑр, тапранӑр, чӑваш ҫыннисем!
Тапран эс вӑрҫма, выҫӑ халӑх!
Халӑх хӑй ҫиллине хӑпарттӑр!
Малалла, малалла, малалла!

1907 ҫулта, февраль уйӑхёнче, Государствӑн П-мёш 
думине уҫнӑ вӑхӑтра, Чёмпёрти чӑваш шкулёнче вёре- 
некенсем политикӑллӑ митингсем тӑваҫҫё, юрӑхсӑр учи- 
тельсене (сӑмахран, Кочурова) шкултан сирме ыйтаҫҫё. 
Митингра политикӑллӑ сӑмахсем тухса калаҫҫё, рево­
люциллё юрӑсем юрлаҫҫё. Ҫак политикӑллӑ митингсенче 
пулнӑшӑн 1907 ҫулти мартӑн 7-мёшёнче шкултан 37 вё- 
ренекене кӑларса янӑ. Вёсен шутёнче Константин Ива­
нов та пулнӑ.

1905 — 1907 ҫулсенчи революци обществӑри ҫёнё 
вӑйсене малти вырӑна кӑларса тӑратнӑ. Ҫак революци 
тёлне ун пек вӑйсем чӑвашсем хушшинче те ҫитёнсе 
пынӑ, кивӗ вӑйсене хирёҫ кёрешнё; ҫав кивё вӑйсем- 
пе ҫӗнӗ вӑйсем хушшинчи хирӗҫӳсем тарӑнлансах пынӑ, 
тӗрлӗ формӑсемпе палӑрнӑ. Ку историллё процесс чӑ- 
ваш халӑхне те, Российӑри ытти халӑхсемпе пёрлех, 
1905—1907 ҫулсенче ҫёкленсе кайнӑ революцие хутшӑн- 
тарасси патне илсе ҫитернё.

К. Ивановӑн таланчё шӑпах ҫак революци ҫулёсенче 
йёркеленме пуҫланӑ. „Нарспи" поэма—1905—1907 ҫул- 
сенчи революци вӑхӑтёнче пиҫсе ҫитнё произведени.



Унта ҫав революцичченхи вӑхӑта кӑтартнӑ пулин те 
пётёмёшпе илсен, пёрремёш революци панӑ шухӑш- 
кӑмӑл уҫҫӑнах сисёнсе тӑрать. 1905—1907 ҫулсенчи 
революцисёр „Нарспи" ҫавӑн пек вӑйлӑ произведени 
пулман пулёччё. „Нарспи" вӑл чӑннипех те пёрремёш 
революци панӑ парне пулса тӑрать.

„Нарспи" поэмӑра авалхи чӑваш ялён пурнӑҫёпе 
йӑлисене сӑнласа кӑтартнӑ. Ҫак ял уҫҫӑнах социальнӑй 
■сийсем ҫине уйрӑлса тӑрать; пёр енче—кулаксем, тепёр 
енче — чухӑнсем. (Паллах, ун чухнехи ялта вӑтам 
хресченсем те нумай пулнӑ, анчах Иванов вёсене 
кӑтартса парас задача лартман.) Пуянсен представите- 
лё — Михетерпе Тӑхтаман, чухӑнсен представителё — 
Сетнер. Силпи ялё, тулашёнчен пӑхсан, патриархаль- 
нӑй ял пектуйӑнать, анчах унӑн шалти пурнӑҫне пысӑк 
социальнӑй хирёҫӳсем таткаласа тӑраҫҫё. Шӑпах ҫав 
хирёҫӳсене художествӑллӑ майсемпе уҫса пани ҫинче 
«икёсленсе тӑрать ёнтё Иванов поэми. Революци поэта 
ҫавӑн чухнехи хирёҫӳсене тарӑнрах ӑнланма пу- 
лӑшнӑ.

Кунта тата ҫакна калас пулать: Иванов ҫырнӑ 
„Нарспи" поэмӑн никёсёнче тӑракан эстетикӑллӑ тёп 
принципсем халӑх кёрешёвёнчен, вӑл тунӑ ёҫсен илем- 
лёхёнчен тухса тӑраҫҫё. Поэтӑн эстетикӑллӑ ӑнланӑвё- 
сем халӑхӑн малта пыракан сийёсен эстетикӑллӑ ӑнла- 
нӑвӗсем пек пулнӑ. Вӑл пысӑк та вӑйлӑ туйӑмсене пит 
те паха сӑнласа панӑ.

„Нарспи" поэмӑн сӑвӑллӑ форми ҫёнё форма мар. 
Вӑл чӑваш халӑх юррисен ҫичё сыпӑклӑ форми, ҫӑмӑл 
форма. Иванов, ҫав формӑпа пултаруллӑ усӑ курса, 
хӑватлӑ произведени — „Нарспи" поэма ҫырнӑ, ҫакӑн 
пек тума пысӑк талантлӑ поэт ҫеҫ пултарнӑ. Ҫак енчен 
пӑхсан, Ивановӑн пултарулӑхё, ӑсталӑхӗ мён тери вӑй- 
лӑ пулни тата та уҫҫӑнрах курӑнать.

Иванов вӑхӑтёнче чӑвашсен агаланса ҫитнё лите­
ратура чёлхи те пулман. Шутлатӑн та тёлёнсех каятӑн: 
ҫавӑн пек чёлхе пулман чухне „Нарспи" пек вӑйлӑ та 
илемлё произведени ҫырма мён тери пысӑк талант, 
пысӑк шанчӑк, мён тери пысӑк хӑюлӑх кирлё пулнӑ! 
Ивановӑн вара пурте пулнӑ,—унӑн ӑс та, хӑюлӑх та, 
йсталӑх та, вӑй та пулнӑ. Ҫапла ёнтё ҫак чаплӑ поэт 
пирён литературӑна, илемлё литература чёлхине пу- 
ҫарса янй.

„Нарспи* поэмӑна К. В. Иванов 1907 ҫул вёҫёпе 
1908 ҫул пуҫламӑшёнче ҫырнӑ пулмалла. 1908 ҫулти 
кёркунне вара ӑна, халӑх хушшинче ҫырса илнё произ­
ведени тесе, „Чӑваш халлапёсемпе юмахёсем* ятлӑ кёне- 
кере пичетлесе кӑларнӑ. Ана ҫыриччен вӑл хӑйён ытти 
произведенийёсене ҫырса хӑшпёр таран опыт туяннӑ. 
Сӑмахран, Иванов 1907 ҫулта виҫё юмах („Тимёр ты- 
лӑ“, „Тйлӑх арӑм“, „Икё хёр“) ҫырнӑ. Ҫав ҫулхинех 
„Выҫӑ аптӑранисем", „Шуйттан чури* произведенисене 
те ҫырнӑ.

Ҫак юмахсемпе сӑвӑсене ҫырнӑ чухне Иванов халӑх 
творчествипе ытларах усӑ курнӑ. Анчах вӑл нихӑш 
юмахёнче те хӑйён творчествӑллӑ сӑн-сӑпатне ҫухат- 
ман. Унӑн кашни юмахё—оригиналлӑ произведени. 
Иванов юмахёсем—поэт шухӑшёсене пӑхӑнтарса ҫырнӑ, 
социальнӑй шухӑшсем кёртсе ҫивёчлетнё произведе- 
нисем.

Ку тёлёшпе уйрӑмах „Икё хёр“ юмах, хӑй пысӑк 
мар пулин те, паллӑ вырӑн йышӑнса тӑрать. Ҫак юмахра 
пёр пуянӑн икё хёрё ҫинчен ҫырнӑ. Аслӑ хёрё, ашшё- 
ҫулёпе пыраканскер, пуянлӑха мухтать, пуянлӑх умёнче 
йӑпӑлтатса ырӑ ят илтет. Кёҫён хёрё, пуянсен йӑлине 
пӑхӑнмасть, тёрёслёхшён тӑрать, ашшё мулие мухта- 
масть, чӑн сӑмах калать.

Ашшё, тӑван хёрён таса ёненёвне хирёҫ пырса, чӑ» 
шухӑша ним пытармасӑр каланӑшӑн ӑна хӑйён килён- 
чен хӑваласа кӑларать: „Санра пархатар сахал, эсӗ ма- 
нӑн хёрём мар!“—тет вӑл. Ҫакӑ вӑл мул ҫинче, суялӑх 
ҫинче, этемён ирёклӗхне чӑрсӑррӑн путарни ҫинче ты- 
тӑнса тӑракан тёнчен кашкӑрла законё. Иванов хӑйён 
произведенийёсенче ҫав ирсёр закона уҫса кӑтартать. 
Ырӑ курасси, ҫын телейё, ирёклёх укҫара мар,—акй 
унӑн творчествинчи тёп шухӑш. Этем—вӑл чи вӑйли, чи 
таси; анчах мул тёнчин, капитализмӑн законёсем этеме 
ҫыхлантарса лартаҫҫё, ӑсран кӑлараҫҫё, этемён пёлте- 
рӗшне, вӑйне путараҫҫё, пётерсе лартаҫҫӗ.

Иванов—поэт-гуманист. Вӑл чӑн-чӑн этемён вӑй& 
ҫине шанать, унӑн чӑн-чӑн хакне пӗлет, вӑл этеме 
мухтать;

Ҫакӑ ҫутӑ тӗнчере  
ВЯйли ҫук та этемрен;

Ҫёрсем ҫинче, шыв ҫинче 
Хуҫа пулса вӑл тӑрать.

К. В. Иванов—поэт-лирик. Унӑн лирики—гражданла 
лирика. Ивановӑн шухӑш-кӑмӑлё халӑх шухӑш-кӑмӑ- 
лёпе пёрлешсе, ӑна уҫҫӑн палӑртса тӑнӑ. Халӑха савӑн- 
тарни поэта савӑнтарнӑ, халӑха хурлантарни—хурлан- 
тарнӑ, чун-чёрине ыраттарнӑ.

„Нарспи“ авторё хӑйён произведенийёсенче обще- 
ствӑллӑ ыйтусем хускатма пёлнё. Илер-ха, тёслёхшён, 
„Хальхи самана“ сӑввах. Иванов ӑна, Чёмпёрти чӑваш 
шкулё 40 ҫул тултарнине хисеплесе, 1908 ҫулхи ок- 
тябрьте ҫырнӑ.

Вӑл сӑвӑра Чёмпёрти чӑваш шкулне, ҫав шкула пу- 
ҫарса яракан И. Я. Яковлевӑн ёҫӗсене хакласа, Иванов 
ҫакӑн пек калать:

Ырӑ чӑваш тупӑнчё,
Ырӑ ӗ ҫе  тытӑнчӗ.
Чӑн чӑвашла сӑмахпа  
Хӑй тӑванне, чӑваша,
Пырса ҫапрӗ чӗрине,
Пӑлхатса ячӗ чӗрене.
ПӑлхатнинчеИ' питёрех  
Ш ухӑш  ӳкрӗ пуҫ ҫине.

Мёнле шухӑшсем пырса кёнё-ха поэтӑн пуҫне?
Константин Иванов ку сӑвӑра тӑван халӑхӑн ёлёкх» 

пурнӑҫё ҫинчен калать, патша йёрки вӑхӑтӗнчи сивё 
кунсен сӑнне тёлёнмелле уҫҫӑн, тёлёнмелле хӑватлӑн 
кӑтартса парать:

Ч ӑтаҫҫӗ-ха чӑвашсем,
В ёҫн е ҫитмен-ха вёсем.
Ӗҫкё-ҫикӗ тунӑ чух,
Ё ҫсе-ҫи се ларнӑ чух,
Ю ррисене юрлаҫҫӗ,
К уҫҫулӗпе кулаҫҫё.
Чӑваш! Сана ун чухне,
Ч уну ҫӗкленнё чухне,
М ӗн пит асна килет-ши?
М ён пит чунна хӗсет-ш и?
Савӑнӑҫ-и, куҫҫуль-и  
Сан куҫунта куҫ тулли?

Ҫак йёркесенеҫырнӑ чухнепоэт-гражданинӑн.тен, хӑ- 
йён те чёре тулли халӑх хуйхи пулнӑ пулё... Поэт „куҫ-

ҫульпе кулать", чӑвашсем хушшинчен тухнӑ улпутсе- 
не, вёсен тарҫи-тёрҫисене питлет, халӑха маннӑ чйнов- 
никсем ҫинчен хаяр сӑмахсемпе ҫырать:

Анчах чӑваш хуш шинче  
Чунӗ хытнӑ ҫынсем те 
Тапаланма пуҫларӗҫ,
Тӑрса ҫапла каларёҫ;
.Ч аплӑ вырӑн тупасчӗ,
Часрах улпут пуласчё".
Тёрлё ҫутӑ тӳммешён  
Тёнки тухать ав лешёи,
Чӑвашла та калаҫмасть,
Тӑванне те астумасть...

Чиновниксене — ҫут тӳмеллӗ этемсене, тӑванне те 
лстуман ҫынсене Тайӑр Тимкки те, Иванов пекех, хытӑ 
литлет:

Хӑвӑр ахаль пурӑнсан.
Эсир ырлӑх тупаймйр;
Е ҫе тума чарӑнсаи,
Усал айне хупӑнӑр.
Эсир ёҫсёр  пурӑнсан,
Сире ҫынсем ылханёҫ,
Сиртен юлнӑ ачӑрсем  
Сире пӑхса хурланёҫ...
...Сире халӑх вёрентме  
Н умай укҫа салатрё,
Сире ҫынна кӑларма 
Пётём вӑйпа тӑрӑш рё.
Ухмах! Э сӗ халӑха  
М ӗскер усӑ кӑтартрӑн?
Выҫлӑх, пысӑк хурлӑха  
М ӗскер ӗҫпе пётертӗн?..

Халӑха маннӑ, унӑн ёдне тума тӑрӑшман этемсем 
ҫинчен икё поэт тарӑхса ҫырнӑ, ҫав улпутсем сёрёлле 
этемсем, патша влаҫё майлӑ ҫаврӑнса ӳкнёскерсем, ун 
чухне, хура реакци пуҫланса кайнӑ ҫулсенче, халӑхӑн 
малта пыракан ывӑлёсене питех те кансёрленӗ, тарӑх- 
тарнӑ. Шӑпах ҫавӑнпа Иванов та, Тайӑр Тимкки те 
вёсене хирёҫ ҫырмасӑр чӑтса тӑрайман.

К. Иванов халӑхӑн малта пыракан сийёсен шухӑ- 
шёсене палӑртса ҫырнӑ, ӑна ҫак тёслёхсем те лайӑх 
кӑтартса параҫҫё.

Патша вӑхӑтёнче тутар реакционерёсем, 1905 ҫулхи 
революцирен хӑраса ӳкнёскерсем, хӑйсен националист- 
ла-пантюркистла шухӑшёсене сарма тӑрӑшса, тутарсене 
Турцие куҫса каймашкӑн чённё. Тутар халӑх поэчё

Габдулла Тукай националистсене хирӗҫ „Каймастпӑр!" 
ятлӑ хаяр сӑвӑ ҫырать. Унта вӑл: „Эпир кунта ҫуралнӑ, 
кунта ӳснё, ҫакӑнтах эпир вилӗпёр. Вырӑс ҫёрёпе пире 
хамӑр кун-ҫул хӑех пёрлештернё",—тесе ҫырнӑ.

Тутар реакционерёсем хӑйсен реакциллё, национа- 
листла-пантюркистла шухӑшёсене чӑвашсем хушшинче 
те сарма хӑтланса пӑхнӑ. Анчах чӑваш ёҫҫыннийёсем, 
тутар ёҫҫыннийёсем пекех, хӑйсен пурнӑҫӗ йывӑр пулин 
те, вёсем хыҫҫӑн кайман.

К. Иванов „Хальхи самана" ятлӑ сӑввинче, „чунӗ 
хытнӑ ҫынсем“ чӑваш хушшинче тапаланма пуҫланине 
нитлесе ҫырнӑ вӑхӑтрах, тутар реакционерёсене те 
питлесе илет, чӑваш ёҫҫыннисем вёсен ҫулӗпе кайман- 
нине кӑтартса парать: „Урӑх ҫулпа утрӑмӑр, урӑх ҫёре 
тухрӑмӑр“,—тет.

Ҫав ҫул—тӑван ҫёршывшӑн, ҫёнё Российӑшӑн чёре- 
рен тӑрас ҫул пулнӑ. Иванов, вырӑс литератури тӑрӑх 
вёренҫе ӳснёскер, хӑйён творчествине демократи ҫулё- 
пе аталантарса пыма тӑрӑшнӑ.

Константин Иванов вырӑс халӑх поэчёсенчен вёрен- 
нӗ. Вӑл Пушкинран, вырӑс халӑхён чи аслӑ поэтёнчен, 
творчество сарӑмлӑхне вёреннё, тарӑн идейӑллӑ произ- 
веденисем ҫырма вёреннё; вӑл Лермонтовран ҫынсен 
чун-хӑватне, вёсен хаярлӑхне кӑтартса пама вёреннё; 
вӑл ҫынсен кӑмӑлне Кольцов пек ӑшшӑн кӑтартма пёл- 
нё, вёсен шӑпи ҫине Некрасов пек пӑхма та пёлнӗ. 
‘Ҫынна, этеме Горький пек мухтанӑ!

Вырӑссен ҫак аслӑ писателёсем чи малтан халӑх 
писателёсем пулнӑ. К. Иванов вара, тӑван халӑхӑн ну- 
шине, хуйхи-суйхине, унӑн савӑнӑҫне, ёмёчёсене лайӑх 
пёлекенскер, хӑйён творчествине пула халӑхпа пин-пин 
ҫыхӑпа ҫыхӑннӑскер, хӑйӗн учителёсем вырӑнне Пуш ­
кина, Лермонтова, Кольцова, Некрасова, Огарёва суйла- 
са илнё пулсан (тепёр хут палӑртса калӑпӑр: шӑпах 
халӑх поэчёсене суйласа илнё пулсан), — ҫакӑ та 
вара унӑн творчествин халӑхлӑхё (народность) ҫинчен 
калать.

К. Иванов хамӑр халӑхӑн пахалӑхне кӑтартса па­
ма вырӑс литературинчен вёреннӗ. Вырӑс писателёсем 
вырӑс халӑхён нацилле пахалӑхёсене мёнле тӗрёс кӑ- 
тартса панӑ, К. Иванов та, вёсенчен вёренсе пынӑскер,

чӑваш халӑхён нацилле пахалӑхёсене вёсем пекех 
тӗрёс кӑтартма тӑрӑшнӑ.

К. В. Иванов патша вӑхӑтёнче, тискер саманара пу- 
рӑннӑ. Питех те кёске пулнӑ унӑн ёмёрё. 1915 ҫулти 
мартӑн 13(2б)-мёшёнче вӑхӑтсӑрах ҫёре кёнё вӑл.

К. В. Иванов совет саманине пурӑнса ҫитеймен, вӑл 
пирён вӑхӑтри пурнӑҫӑн ӳсёмёсене курман. Поэт вил- 
сен, пёр виҫ ҫултан, Российӑра социализмлӑ революци 
пулса иртрё. Ҫакӑн хыҫҫӑн, Ленин—Сталин партийӗн 
наци политикине пула. Совет ҫёршывёнчи мёнпур ха- 
лӑхсен, вӑл шутра чӑвашсен те, хуҫалӑхёпе культури 
улӑпла утӑмсемпе малалла кайрё. Ҫёнё поэтсем ҫитёнсе 
ӳсрёҫ. Вёсем К. В. Ивановӑн паха традицийёсене ма­
лалла тытса пыраҫҫё, пуянлатаҫҫё.

Совет саманинче чӑваш халӑхён ҫёнё ӑрӑвёсем ӳссе 
ҫитёнчёҫ. Вёсем ёлёкхи самана вӑхӑтёнче пурӑнса кур­
ман. Ҫав ӑрусем иртнё ёмёре кёнекесем тӑрӑх, ватти- 
сем каласа панисем тӑрӑх ҫеҫ пёлеҫҫё. Ку ёҫре вёсене 
К. В. Ивановӑн кёнекисем те чылаях пулӑшаҫҫё.

Вулакансем К. В. Иванов пурнӑҫне те пёлесшён,^ 
вӑл мёнле ӳссе ҫитённи, вёренни, мёнле ёҫлени вӗсене 
интереслентерет. Ку тӗлӗшпе пирён вулакансене ҫак 
кёнеке кӑштах пулӑшма пултарё тесе шутлатпӑр.

„Чӑваш ха л ӑ хӗн  м ухт авлӑ  ш ӑ лё '' кӗнекене 
К. В. Ивановӑн тӑванёсем каласа панисем, унпа пёрле 
вёреннӗ, ёҫленё юлташсен (И. Т. Трофимов, С. Н. Алек­
сеев, М. Д. Трубина, Г. А. Молостовкин тата ыт.) аса- 
илёвёсем кёреҫҫё. Хӑшпёр асаилӳсене 1940 ҫулта, 
К. В. Иванов ҫуралнӑранпа 50 ҫул тултарнӑ кунсенче, 
ҫырнӑ, теприсене 1948 ҫулта, ,Нарспи“ пичетленсе 
тухнӑранпа 40 ҫул ҫитнё тёле, ҫырвӑ.

Ҫак кёнекери материалсенче чӑваш литератури клас- 
сикён сӑнӗ, унӑн кӑмӑлё чылаях курӑнса тӑрать.

К. В. Иванов питех те сӑпай ҫын пулнӑ. Мухтанмэ 
юратман вӑл, пур ёҫе те тӑрӑшса тунӑ. „Нарспи“ ав- 
торё пёр вӑхӑтрах поэт тата художник пулнӑ. Ҫакна 
кашни асаилӳрех курыа пулать.

Асаилӳсемсёр пуҫне, кёнекене чӑваш поэчёсен 
К. В. Иванова халлаласа ҫырнӑ хӑшпӗр сӑввисене кёрт- 
нё. Ку сӑвӑсене пирён поэтсем тёрлё вӑхӑтра ҫырнӑ. 
Вёсем, кашниех тенё пекех, К. В. Ивановӑн чӑваш

литератури историйёнчи вырӑнне, унӑн пёлтерёшне кӑ- 
тартса пама тӑрӑшаҫҫё.

К. В. Иванов вӑхӑтӗнчех ҫырма тытӑннӑ сӑвӑҫ— 
Н. И. Шелепи чӑвашсен малтанхи поэчӗ ҫинчен ,Чӑ- 
ваш шӑпчӑкё“ ятлӑ сӑввинче акӑ мёнле сӑмахсем 
калать:

Тӑван халӑх ывӑлӗ,
Хастар чӗре,
Ю рру санӑн ӗмӗр юлӗ 
К ӗрекере.

Чӑваш халӑх поэчё С. В. Эльгер хӑйён 1925 ҫулта 
ҫырнӑ сӑввинче К. В. Иванов ёҫне ҫакӑн пек хаклать:

Чуралӑхри чёлхене  
Ш анчӑк пама курӑннӑ,
Т ухас сӑвӑҫ-туссене  
Ҫул кӑтартма пуҫӑннӑ.

Стихван Шавлы хӑйён „Константин Ивановӑн юлаш- 
ки сӑмахё“ ятлӑ сӑввинче (1940 ҫ.) вӑхӑтсӑр ҫёре кёнё 
поэт патша самани ҫине мён тери тарӑхса пурӑннине 
кӑтартса 'парать, „Нарспи" авторён иксёлми шанчӑк 
пулнине палӑртать.

К. В. Иванов ҫирём пилёк ҫула яхӑн ҫеҫ пурӑннӑ, 
анчах вӑл хӑйӗн чунё тухичченех пысӑк ёмӗтпе ӗҫле- 
нё, „чӑвашсем вӑранасса" чун чёререн шаннӑ.

Яков Ухсайӑн „Иванов вӑрманё" ятлӑ сӑввн рево- 
люцичченхи поэт пуҫласа янӑ ёҫ хальхи саманара мён­
ле вӑйлӑн сарӑлса кайнине кӑтартса парать.

П оэт юман пулса шавланӑ 
Асаплӑ чуллӑ ҫӗр ҫинче,—
Хашни ҫулҫи пӗр юрӑ панӑ,
Юман юрланӑ пӗр пёччен.

Ҫак „юман пулса кашланӑ* поэтӑн — Константин 
Ивановӑн—„йёкелсем нумай пулнӑ“, шӑпах ӗнтё ҫав 
йёкелсенчен халё ҫёнӗ вӑрман ҫёкленчӗ, ашкӑрса кайрё. 
Ку вӑл — ҫултан-ҫул аталанса пыракан чӑваш совет 
литератури. Ҫак литература вӑрман пек пуян, унӑн вӑйё 
иксёлми чёрӗ.

Совет поэчё чӑваш литературин классике пирки 
каланӑ сӑмахсем питех те тёрёс:

Ӗрчевлё вӑрлӑх акаканӗ 
Кайсан та, ӗм ӗчё кайман.
Хитре вӑрман, сём -сӗм  вӑрман,
Чӑваш поэзийӗн вӑрманӗ.

Чӑвашсен хальхи илемлӗ литератури, Константин 
Иванов поэзийёнчен пуҫланса кайнӑскер, хӑйён атала- 
нӑвёнче калама ҫук пысӑк утӑмсем турё. Вӑл совет 
саманинче, ҫёнё тапхӑрта, ӳссе ҫёнё йышши литература 
пулса тӑчё. Чӑваш чӗлхи те питех те пуянланчё. Чӑ- 
ваш халӑхё, вырӑс халӑхӗ тӑванла пулӑшнипе, комму- 
нистсен партийё ертсе пынипе, культура фрончё валли 
талантлӑ ҫынсем нумай ӳстерсе ҫитӗнтерчё. Вёсен пат- 
риотла ёҫёпе пётём халӑх савӑнса мухтанать.

в. долгов.
Ш уп аш кар, 1951 ҫул .

АШШЕ ҪЫРНИНЧЕН1

Константин 1890 ҫулта майӑн 13-мӗш кунёнче% ир- 
хине, виҫҫёмёш сехет тёлёнче ҫуралчӗ.

Вӑл вӑхӑтра пирён ялта чиркӳ ҫукчё. Приход хамӑр 
ялтан 12 ҫухрӑмри Макарьевка ятлӑ ялтаччё. Ана ҫа- 
вӑнта тёне кёртрёмёр.

Ҫурялсанах вӑрахламасӑр, вӑл чирлерё. Эпё ун чухне 
хирте ака патёнчеччё; ҫавӑнта пырса каларёҫ, ача сыв- 
марланчё тесе. Ун чухне пирён патра пёр Матви ятлӑ 
ҫын хуҫа патёнче® тӑратчё. Эпё ҫав Матви пиччене, 
хиртен таврӑнса, ачана тёне кёртме кайма хушрӑм. 
Вӑл вара, хиртен таврӑнсан, хамӑр аттепе пёр таван 
хёрпе кайса тёне кёртнё.

Пёр ҫул тулгариччен вӑл каллех чирлерё, ун чухне 
пёр уйӑх ытларах выртрё, пит начарланчё, вилес пат- 
нех ҫитнёччӗ. Виҫё ҫула ҫитичченех вйл час-часах 
чирлесе пычё, унтан кайран чирленине астумастӑп.

1898 ҫул, кёркунне, хамӑр ялти шкула ҫӳреме пуҫ- 
ларё. Виҫё ҫул вёренсен, тӑваттӑмёшёнче хамӑн йӑмӑк 
Евгения* ӑна 1902 ҫулта вёрентсе кӑларчё.

Вӑл ҫав ҫулах Чёмпёре кайрё, унтан кёреймесӗр 
таврӑнса килчё. Вара БелеОейре пёр хёл хула учили- 
щинче вёренчё. 1903 ҫулта каллех Чёмпёре кайрё, унта 
1907 ҫулччен вёренчё. Ҫнв ҫул, вёсен класне салатса 
ярсан, киле таврӑнса килчё. Килте вӑл август уйӑхё- 
ччен пурӑнчё. Вара августӑн иккёмёш кунёнче Благо-

‘ Василий Николаевич ку ҫырӑва учительре ёҫлекен вӑтам 
ывӑлне— Квинтилиана 1918 ҫулта е 1919ҫулӑн пуҫламӑш ӗнче ҫырнӑ. 
Поэт ашшё 1919 ҫулта вилнӗ.

- Д атӑсене пур вырӑнта та кивё стильпе кӑтартнӑ.
® „Хуҫа патёнче тен и “ тарҫӑра тенине пӗлтерет.
* Евгения Николаевна Иванова, Чёмпӗрти чӑваш ш кулёнчен вё- 

ренсе тухса, учительница ятне илнӗ, малтан Кекен ялёнче, каярахпа 
Ӑхпуҫ ялёнче вёрентнё. Вӑл Константин Васильевича Чёмпёр шкулне 
икё хут та илсе кайнӑ: пёррем еш ёнче вырӑн пулман пирки илмен; 
иккёмёш хут кайсан, И. Я. Яковлев ӑна приготовительнйй класа илиё.

2. ЧЙваш хал!1хӗн мухтавлӑ ывӑлё. 17

к. в. Иванов пурӑинӑ ҫурт (Слакпуҫ яле)

вещенска, учительсене хатбрлесе кӑларакан семина- 
рине кёрес тесе, кайрё. Икё эрне ытларах пурӑнсан, 
таврӑнса килчё.

Унтан вара килте пёр каҫ выртрё те Чёмпёре кайрё. 
Чёмпёртен тепёр ҫулне май уйӑхӗнче таврӑнчё те:

— Пёр уйӑха ҫеҫ Иван Яковлевич ячё,—терё.
— Унта пурӑнни сана мён усӑ кӳрет?—тесе ыйтрӑмг 

эпё.
— Унта куҫаратӑп, хам та вёренетёп,—терё,—мана 

Иван Яковлевич пулӑшать,—терё, —вӑл мана гимназие 
кёртесшён,—терё.

1909 ҫул августра таврӑнчё те 1910 ҫулти октябрём 
1-мёшёччен килте ёҫлесе пурӑнчё. Унтан каллех Чём- 
пёре кайрё. Ана унта чёнсе Иван Яковлевич ҫыру 
янӑччё.

1911 ҫулта киле таврӑнса пёр уйӑх пурӑнса кайрё. 
Унтан 1912 ҫулта раштав умён таврӑнса килчё. 1915 
ҫулта крещени хыҫҫӑн Чёмпёре кайрё.

1914 ҫулта ноябрём 15-мёш кунёнче чирлё таврӑнса 
килчё, ноябрён 1б-мёшёнче виҫёнсе пӑхрё: 3 пӑт та 
28Vo кёрепенкё килчё. Вӑл декабрён 5-мёшёччен аван- 
ланса пычӗ, унтан вара сывлӑхё чакнӑҫем чакрё, янва- 
рён 15-мёшёнче унӑн йывӑрӑшё 3 пӑт та 17V2 кёре­
пенкё кӑна тӑрса юлчё. Унтан вара пётнёҫем пётсе 
пычё. Ҫу эрни иртсен, урама тухса ҫӳреймерё, вырӑн ҫин- 
чен тӑрайми пулчё. Ҫапла мартӑн 13-мёшёччен пурӑнчё. 
Пит нумаях калаҫаймарӑмӑр, мёншён тесен вӑйӗ пётнӗ- 
ҫем пётсе пычё. Пёр вӑхӑтра пит начарлана пуҫласан, 
амӑшё: „вилет пулё, вилсен, ҫине мёнле тумтирсем тӑ- 
хӑнтармаллине ыйтасчё", терӗ. Вара эпё кётём те: Кёҫ- 
тенттин, эсё питё начарлана пуҫларйп, вилен...^

‘ Ҫакӑнта Василий Николаевичӑн алҫырӑвӗ татӑлать, малалли 
листисем ҫухалнв.

Эпё хам Кайраклӑсем\ Тетеҫлӳ Ваҫлей хёрё пулнӑ. 
Эпир виҫҫён пёр тӑван ӳснё: икё хёр те пёр ывӑл. Ҫӑ- 
варнире 24 ҫул тултарсан, ҫимёкре 120 тенкё хулӑмла 
ҫураҫса, мана Слакпуҫне Писсӑр Ваҫинккине пачёҫ. Пу- 
рӑнаттӑмӑр пурё пиллёкён: ани, ман упӑшка, эпё тата 
упӑшка шӑллёпе йӑмӑкё.

Ҫулталӑкран манӑн малтанхи ача Кёҫтенттин ҫуралчӗ. 
Кёҫтенттин ҫамрӑк чухнех питё йӑваш ачаччё. Урамра 
ачасемпе вытясах ҫӳреместчё. Картишёнче ларатчё те 
тӑмран ёнесем, лашасем, сурӑхсем туса аташатчё. Ытти 
ачасем те пуҫтарйнатчёҫ ун патне, вӑл вёсене те тӑмран 
вылямалли япаласем тума вёрентетчё.

Йӑвашне кура, Кёҫтенттйне пурте, асламӑшё те, ку- 
каҫейӗсем те питё юрататчёҫ. Асламӑшё, эпир уйрӑлса 
тухсан, ӑна пёрехмай хӑй патне илсе каятчё.

— Ҫывӑрма асаннесем патне каятӑп,—тесе тухса 
каятчё вёсем патне.

Кукашшёсем те ӑна килмессерен хӑйсем патне илсе 
каятчӗҫ. Кукашшёсен 40—45 вёлле пурччё. Пылне вара 
Кёҫтенттин хире чашӑкпах илсе тухатчё, тет те, кёпи- 
сене пылпа вараласа пётерсен, кукамӑшне вӑрттӑн:

— Кукамай, кёпи какка,—тесе калатчё, тет.
Кукамӑшё ӑна халапсем те кала-кала кӑтартнӑ пулас.

Тата кукамӑшёсемпе юнашарах Макҫӑи пичче текен 
вёрӳҫё пурӑнатчё. Ӳссе ҫитсен, Чёмперте вёренме ты- 
тӑнсан, Кёҫтенттин ҫавӑн патне ҫӳресе, тёрлё хӑйне 
кирлё япаласем ҫыра-ҫыра илетчё.

Пёр сакӑр ҫул тултарсан, Кёҫтенттине хамӑр ялти 
шкулэх вёренме патӑмӑр. Шкулта Кёҫтенттин аван вё-

АМАШЕ ЕВДОКИЯ ВАСИЛЬЕВНА
КАЛАСА ПАНИ

1 Кайраклӑ ялӗ Иванов ҫуралнӑ С лакпуҫ ялӗнчен кӑнтӑр енче  
7 ҫухрӑм ра ларать,

ренетчё, учитель ырлатчё ӑна. Вёреннё чухне шавах 
кёнекесем вулатчё.

Чёмпёрте вёреннё чухне Кёҫтенттнн кашни ҫулах, 
кашни хёл кӑшт киле таврӑнса пурӑнатчё. Ун чухне 
вӑл хирти ёҫе питех кайман. Час-часах Василий Гри­
горьевич ятлӑ учитель патне ҫӳретчё. Хӑш чухне вёсем 
ун патёнче ирчченех ларса ирттеретчёҫ.

— Мён туса ларатӑр унта?—тесе ыйтсан, вӑл:
— Вулатпӑр, ҫыратпӑр, тёрлё япаласем ҫинчен ка- 

лаҫатпӑр,—тетчё.
Чёмпёрти шкултан кӑларса ярсан та, Кӗҫтенттин 

килте нумай пурӑнмарё. Часах таҫта тухса кайрё.
Килте чирлесе пурӑннӑ чухне Кёҫтенттин мана питё 

хёрхенетчё.
— Эй, анне, ҫитё ёнтё сана, ёҫлесе ывӑнтӑн пулё 

паян, выртса кан, тетчё. Е, кӳршё-пёлёшсен ачи-пӑчи 
килсен, вёсене вара манпа ҫулӑхма памастчё:—Ан ҫып- 
ҫӑнӑр аннене, вӑл ахаль те ывӑннӑ,—тетчё.

Ман ёҫе ҫӑмӑллатас тесе, вӑл мана ҫавӑрса ҫу уҫла- 
малли уйран ҫӳпҫи туса панӑччё. Ҫамрӑк чухне шыва 
та кайса килетчӗ. Пирён шыва кайсаи, ҫырмаран тӑ- 
валла улӑхмалла. Кёвентесемпе пынине курсан, Кёҫтент- 
тин кёвентесене илетчё те чупатчё. Шывне ҫуршар витре 
тултаратчё те таврӑнатчё.

Килте ҫынсем ҫук чухье, Кёҫтенттин урай ҫӑвас- 
синчен те именсе тӑмастчӗ. Пёрре тата икерчё пӗҫернё 
чухне ман пата пычӗ те:

— Эсё тарланӑ, анне, кӳр-ха хам пёҫерем, —терё те 
икерчё пёҫерме пуҫларё.

Ӳссе ҫитёнсен ёнтё Кёҫтенттин кёлетпе лаҫ хушшине 
йӑлтах йывӑҫсем лартса тултарчӗ. Кёлет тӑррине те 
хӑех сӑрласа тухрё.

Кёҫтенттин ҫын килсен-тусан та питё кӑмӑллӑччё.
— Анне, лайӑхрах пӑх хӑнасене,—тетчё вӑл.
Ашшё Кёҫтенттине питё юрататчё. Вӑл хӑй те аш-

шёне нихӑҫан та сивё сӑмах каламан.
Пёрре, 1911 — 1912 ҫулсенче, эпир Ваҫинккапа пёрле 

Кёҫтенттин патне Чёмпёре кайса куртӑмӑр. Унпа пёрле 
унта виҫ-тӑват ҫёре те хӑнана ҫитсе килтёмёр.

Пёрре, такшин патёнче ҫапла кӑмака ҫумне таянса 
ларнӑ чухне, Иван Яковлевич пычё-кёчё те:

~  Э, хӑнасем килнё иккен. Аннӳ те килнё им? — 
тере.

— Аттепе анне те, йӑмӑк та килчё,—терё Кёҫтенттин. 
Чирлесен Кёҫтенттин шавах чёрёлессе шанатчё.

Пёрре эпё сарӑ кёпе тӑхӑнтӑм та;
— Эй, анне, эсё хитре кёпе тӑхӑннӑ иккен. Сывал- 

сан эпё те ҫапла тӑхӑнӑп-ха,—терё.
Кӗҫтенттин вилсен, йёре-йёре пуле ҫав, пётём шӑл- 

сем ӳксе пётрёҫ. Сывлӑхӑм йӑлтах начарланса юлчӗ. 
Ашшё те питё хуйхӑрчё.

Эпӗ 1893 ҫулта, пиччерен виҫё ҫул кайран ҫуралнӑ. 
Хама тата килти пурнӑҫа эпё пёр 5—6 ҫулта чухне ас- 
тума тытӑннӑ. Ун чухне аттепе пёр тӑван Евкен аппа 
мана хӑйпе пёрле шкула, хӑй вёрёнтнё ҫёре, илсе ҫӳ- 
тетчё. Шкул ҫав ҫулсенче чиркӳ хурал пӳртёнчеччё- 
, Аана доска тыттаратчё те, эпё лараттӑмччё вара урайён- 
че айкашса. Пичче ун чухне вӗренме пуҫланӑ пулас 
ёнтё, анчах ӑна чипер астӑваймастӑп.

Асанне пичче ҫинчен: вӑл пёчёккё чухне чирле- 
келетчё, тесе калатчё. Калаҫма вёреннё чухне пичче 
супӑне „патюка" тесе каланӑ, тет. Пёрре мунчана кай- 
рӑмӑр, тет, те, пичче йёрме тытӑнчё, тет. Кӑна йёрме 
чарас тесе, тем те илсе пытӑмӑр, тет. Ку шав чарӑн- 
масть, тет. Вара, супӑнь парсан тин, ҫавӑнтах лӑпланчё 
тет.

Асанне пирён пиччене питё юратнӑ. Ачашлатчё ӑна, 
ҫурӑмёнчен лӑпкатчё. Вӑл питё сывлӑхлӑ, хулӑм кар- 
чӑкчё. Калаҫма питё шепчё. Тем-тем те астӑватчё, пире 
тем ҫинчен те каласа кӑтартатчё.

Асатте питё усал, алама  ̂ пулнӑ. Вӑл хӑй ачисене 
те чей ёҫтерместчё, тет. Чей ун чухне тин кӑна тухнӑ 
пулнӑ.

Пёчёккё чухне чирёнчен сыватас тесе, аттесем пич­
чене тёрлё тухтӑрсем патне илсе ҫӳренё. Больница ҫав 
вӑхӑтра Белебейра та Слакра пулнӑ. Вӑл ҫапах та час 
сывалса ҫитеймен.

Аттесем пёрре, пиччене сыватас тесе, юмӑҫ карчӑк 
патне те кайса пӑхнӑ. Лешё пусма ларакан юлашки 
хура пустарса чӳклеттерчё, тет. Пичче пурё-пёр сыва- 
лайман. Вара анне юмӑҫа тек вӑрҫатчё.

— Кунтан пуҫне пултӑр юмӑҫ патне ҫӳресси. Юлашки 
хура пустарчё усал,—тесе ылханатчё.

АСЛӐ ЙӐМӐКӖ МАРИЯ ВАСИЛЬЕВНА АСА ИЛИИ

* А л а м а — начар, киревсёр тенине пёлтерет, пуш кӑрт сӑмахё.

Пичче пёчёкренпех йӑваш пулса ӳснё. Ачасемпе 
ҫапӑҫса-туса ҫӳремен. Анне ҫапла калатчё:

— Вылянӑ чухне пёр-пёр япала-мён ҫёмёрсен-тусан 
ҫиленеттёмччё те: „Кӳр-ха кӑна хёнем пёрре. Вырт 
урайне!* тесе калаттӑм, хам хулӑ илме тухса кайиӑ 
пек тӑваттӑм, тет. Ача вара урайёнче хам таврӑничче- 
нех пёр хусканмасӑр выртатчё, тет.

Эпё пулсан аннене тыттармӑттӑм. Лупас ҫине кӑнз 
хӑпарса ларӑттӑм.

Хамӑр ялта ик-виҫ ҫул вёренсен, Евкен аппа пич- 
чене хӑйпе пӗрле ҫак Кикен ялне илсе килсе вёрент- 
нёччё. Вӑл кунта пёр ҫул вёренчё.

Шкулта пичче аван вёреннё. Кайран эпё те Евкен 
аппа патне Ахпуҫне вёренме кайсан, Евкен аппа мана;

— Пиччу аван вёренетчё, эсё начар,—тетчё. Ҫавӑнпа 
вӑл та пиччене юрагатчё. Ӑна Чёмпёре те вёренме хӑех 
илсе кайса кӗртнӗччё. Анчах Чемпёре малтанхи хут 
кайсан, вӑл ҫулхине чӑваш шкулёнче приём пулман 
пирки, вёсем унтан калле таврӑнса килчӗҫ те пичче 
тепёр ҫул Белебейре вӗренчё. Унта ӑна, йӑвашскерне, 
хула ачисем кӳрентернё пулас. Ҫавӑнпа вӑл тепёр 
ҫулхине, Белебейра начар тесе, Чёмпёрех вёренме 
кайрё.

Чёмпёрте вёреннё чухне вӑл киле ҫулласенче кӑна 
таврӑнаӑ. Хёлле, инҫе пирки, пёрре те таврӑнман. Пире 
валли хӑйпе пёрле тёрлё кӑранташсем, кёнекесем илсе 
килетчё. Ҫавӑнпа эпир пиччене ҫуркуннеренпех кётме 
тытӑнаттӑмӑр. Юр кайса пётсен, анне пире вӑрмана ху- 
рӑн кӑчӑки татма яратчё. Вӑрмантан таврӑннӑ чухне 
вара эпир: „пичче килнё-ши, ҫук-ши?“ тесе тавлашса 
чупаттӑмӑр.

Каникулсене килетаврӑнсан, атте пиччене те пирёнпе 
пёрле хире ёҫлеме илсе каятчё. Вӑл сӳре те тунӑ, утӑ 
та ҫулнӑ. Питё лайӑх астӑватӑп: утта вӑл выртса ҫулатчёЕ 
Пысӑклансан вара, пичче килте тёрлё столярнӑй ёҫпе 
хӑтланатчё: сётелсем, шкапсем, кёленче алӑксем турё 
вӑл, пӳрте штукатурить тунӑ чухне те ёҫлерё.

Эпир пурё виҫё хут та ҫунса кайнӑ. Чи малтан, эпё 
11 ҫулта чухне, эпир аҫа ҫапнипе ҫунтӑмӑр. Ҫуннӑ хыҫ- 
ҫӑн атте малтан пёчёк ҫурт лартрё, унтан, час-часах

1 .В ы ртса ҫулать" тени сулӑмлён ҫулса, паккуса сарлакан илсе 
пырать тени пулать.

ҫунса пынӑ пирки, 
чул ҫурт лартма шут 
тытрӗ. Чул ҫурт ларт- 
нӑ чухне, картишне 
илсе килсе тӑкна 
тӑмсенчен, извеҫсен- 
чен пичче тёрлё кӗ- 
леткесем тӑ  ва т чё: 
ёнесем, лашасем, су- 
рӑхсем, ҫын кёлет- 
кисем те. Ҫавӑн чух­
не вӑл Праски* кёлет- 
кине те тунӑччё.
Тытӑнсах ёҫленё пул- 
сан, вӑл питё аван 
скульптор та пулнӑ 
пулёччё.

Ҫапла, пирён пич­
че пур ёҫе те тума 
пултаратчё. Витре те 
тёпленё вӑл, кӑмака 
та тунӑ. Чёмпёртен 
х ӑ в а л а с а  кӑларнӑ 
хыҫӑн, вӑл землемер
ёҫёпе те айкашса пӑхнӑ. Пӗр ҫулхине вӑл Н. Ф. Беляевпа 
пёрле Хусан кёпёрни тӑрӑх ҫӗр виҫсе ҫӳренё.

Чёмпёрте вёренме пӑрахсан, пичче, малалла вёренес 
ёмӗте ҫухатмасӑр, малтан Благовещенски семинарине 
кёме кайса пӑхрё. Анчах тем сӑлтавпа кёреймесёрех 
таврӑнчё. Вара тепёр хут Чёмпёре тухса кайрё те унта 
кёнекесем куҫарас ёҫе тытӑннӑ.

Сахал мар ларнӑ ёитё вӑл куҫару ёҫёпе, сахал мар 
тертленнё юлташёсемпе пёрле. Юратнӑ-и вӑл ку ёҫе, 
юратман-и?—ӑна татса калама пултараймастӑп.

Ҫак вӑхӑтра хӑй сывлӑхне сыхлайман ҫав пичче те: 
выҫлӑ-тутлӑ пурӑнна, ёҫлеме нумай ӗҫленё. Иван Яков­
левич мён каланӑ, ҫавна тунӑ.

— Иван Яковлевич мана питё юратать,—тетчё пич­
че.—Манпа вӑл тёрлё япаласем ҫинчен те калаҫать, 
тёрлё ёҫсем ҫинчен те канашласа пӑхать,—тетчё. Ферма 
туна чухне те Иван Яковлевич пиччене чёисе унти

К. в. Иванов амашс 
Евдокия Васильевна Иванова

’ Праски— К. В. Ивлнован вйтам йамаке.

ҫуртсене мёнле тӑвасси ҫинчен калаҫса, пур плансене 
те пиччене тутарнӑ.

Пичче хӑй те Иван Яковлевича юратнӑ. Нихӑҫан та 
ун ҫинчен пёр усал сӑмах та калаҫман. Мёнле те пулин 
произведени ҫырсан, пуринчен малтан Иван Яковлевича 
кёрсе вуласа паратӑп, тетчё.

Ҫырнӑ япаласем нумайччё пиччен, пёр чылаях пы- 
сӑк арчаччё. Арчин тӑршшё пёр виҫё шит ытла, ур- 
лӑшёпе ҫӳлёшё икё шите яхӑнччё. Ҫырнӑ хучёсене 
халё салатса пётернё пулё ёнтё. Пьесӑсем нумайччё. 
Анчах нумайӑшне ҫырса пётерейменччё. Ҫырнӑ та пӑ- 
рахнӑ, ҫырнӑ та пӑрахнӑ.

Пьесӑсенчен пёри „Шуйттан чури“. Квинтилиан  ̂ ун 
ҫинчен:- Кӑна ҫырса пётереймен, хам тытӑнса пӑхам-ха, 
тӑваймӑп-и,—тетчё. Те ҫырса пётернё ёнтё вӑл ӑна, те 
тытӑнман,—пёлейместёп.

Пёр тетрадёнче чӳк кёллисене ҫырса илнисем пурччё. 
Вёсене вӑл Кайраклӑри Макҫӑм (^тарикрен ҫырса ил- 
нёччё пулас. Асаннерен те ҫапла: ёлӗкхи пурнӑҫ ҫин- 
чен каласа пар-ха, тесе ыйта-ыйта пёлсе ҫырнисем чы- 
лайччё.

„Нарспи" сюжетне пиччене асанне каласа кӑтартнӑ 
пуле, тесе шухӑшлатӑп эпё. Асанне пире Силпи ялё 
ҫинчен:—унта малтан чӑвашсем пурӑннӑ,—тесе ка­
латчё.—Кайран улпут пырса тухсан, чӑвашсем тарса 
пётнё,—тетчё.—Ҫырасса „Нарспине" Чёмпёрте ҫырнӑ 
пулё, килте ҫырнине курман.

П.урӑнасса пичче тёрлё вӑхӑтра тёрлё ҫуртсенче пу- 
рӑннӑ: ҫӳлти зданире канцеляри ҫумёнче те, ҫёнё зда- 
нире те, малтан кётесри пӳлёмре, юлашки ҫул—ҫав 
нулём ҫумёнчинче. Хӑй ӑҫта та нулин тухса кайнӑ чухне 
вӑл мана час-часах хӑйён пӳлёмне тирпейлеме каласа 
хӑваратчё.

— Тёрлё ҫырусене кӑна ан ухтар эсё, ман унта 
секретсем пур,—тетчё вара хӑш чухне.

Лёрре ҫапла темле праҫник умён эпё пиччен пётём 
пӳлёмне, чӳречисене-мёнёсене пётёмпех, пурӑпах та- 
сатса, ҫуса хӑварсагтӑм. Анчах каҫхине, хӑй тавӑрнич- 
чен, пӳлӗме вёренекен ачасем кёрсе ларнӑ та кайран лам- 
пине сӳнтерсе хӑвармасӑрах тухса кайнӑ пулнӑ.Ирхине 
пичче тепёр хут чёнсе ьайрё те:

1 Квинтилиан— к . В. Ивановӑн аслӑ ш аллё.

— Пӑх-ха, мён пул- 
нӑ сан пӳлёмёнте,—те­
се кулкаласа уҫса кӑ- 
тартрё.

Пётём сётелсене, 
чӳречесене, стенасене 
лампӑран тухнӑ хӑрӑм 
хуп-хура сырса илнё. 
Манӑн ирёксёрех тепёр 
хут ҫуса тасатыалла 
пулчё.

Ҫапла ку чухне те 
пичче леш ачисене 
вӑрҫмарё, кулкалани- 
пех ирттерсе ячё.

Чёмпёрте эпир Квин- 
тнлианпа вёреннё чух­
не пичче пире питё 
пӑхатчё. Пёрре Квин­
тилиана та мана та 
пальто илсе парсаччё.

Шкулта вёренсе пу- 
рӑннӑ чухне пичче 
пёртте чиркёве кайма 
юратмастчё.

к. в. Иванов аш шё  
Василий Николаевич Иванов

К . В . И ванов ӳкер ч ӗк ё .

— Эх, ку чиркупе ёнтё!—тетчё час-часах тарӑхса. 
Анчах Иван Яковлевич чиркёве кайман преподаватель- 
сене юратмастчё. Ҫавӑнна пичче, Иван Яковлевича ку- 
рентересшён мар пулса кӑна, чиркёве пыркалатчё те 
кёлё пётичченех пёр сӑхсӑхса пӑхмасӑрах тухса каятчё. 
Пирёнпе те пичче:

— Турӑ пур-им вара?—тесе турра ёненмесёр кала- 
ҫатчё.—Эпё вилсен, мана чиркёве илсе каймасӑр пыта- 
рӑр,~ тетчё.

Ана кура атте те чиркёве ҫӳреме пӑрахрё.
Аттесем Чёмпёре пырсан, пичче вёсен портречёсене 

кӑмрӑкран тунӑ кӑранташпа ҫырса хӑварнӑччё. Атте 
сӑнё анненнинчен те тёрёсрех ӳкнёччё. Чёмпёре пӑра- 
хутпа пынӑ чухне аттен сулахай куҫё кӑштах ҫилпе 
пӑсӑлнӑччё. Портрет ҫырнӑ чухне пичче аттен пӑсӑлнӑ 
куҫне те ҫаплипех туса хӑварнӑччё.

Пичче киле чирлесе таврӑнсан, атте Иван Яковлевич 
ҫине тарйхатчё. Пичче чнрленё ҫулхине Иван Яковле-

вичсем ҫемйипех таҫта канма кайнӑ пулнӑ. Ҫавӑнпа 
атте пиччене ҫапла калатчё:

— Хӑйсем канма кайнӑ. Сана мён тума вӑл ҫулла 
пёр уйӑха та пулин канма памарё?—тетчё.—Ачаран 
уссине нумай курчё те, пӑхма, сывлӑхне упрама пёл- 
мерё,—тетчё.

Вара атте пиччене питё сыватма тӑрӑшрё. Тёрлӗ 
больницӑсене ҫӳрерӗҫ. Анчах усси пулаймарё.

Пичче вилсен, пирён пата пёрре ун юлташӗ Пазухин  ̂
килсе кайрӗ. Питӗ кӑмӑллӑ ҫынччёвара.

Тепре чӑваш шкулёнчи учитель Иван Степанович 
клишесем шыраса пынӑччё. 

т о.

> п. в. П а зу х и н — юррис е н кёнекин авторе, К. И. Ивано- 
ҫывӑх тусё. Империализм вйрҫннче вилнё.



ПИЧЧЕ ҪИНЧЕН АСА ИЛНИСЕМ

{поэтӑн вӑт алӑх  йӑмӑкӗ 
Перасковья Васильевна  

Иванова ҫырнй)

Манӑн пичче Константин Васильевич Иванов Чём­
пёрти чӑваш шкулёнче вёренетчё. Вӑл ҫав шкула епле 
кайса кёнине эпё астӑваймастӑп, мёншён тесен ун чухне 
эпё тӑватӑ ҫулта ҫеҫ пулнӑ. Аттесем каланӑ тӑрӑх, вӑл 
Чёмпёрти шкула хӑй вунвиҫҫёре чухне, 1903 ҫулта, 
кайса кӗнё. Ана унта аттен тӑван йӑмӑкё, пёр ҫул 
маларах ҫав шкултан вёренсе тухнӑ хыҫҫӑн ялта учи- 
тельницӑра ёҫленёскер, вырнаҫтарнӑ.

Эпё пичче каникулсене килсе ҫӳренисене лайӑх 
астӑватӑп. Хёлле вӑл хёлӗпех Чёмпёрте пурӑнатчӗ, 
<;улла яла таврӑнатчё.

Эпир, ҫемьери кёҫён ачасем, пиччене питё юратат- 
тӑмӑр, вал кашни килмессеренех тем пекех хавасланат- 
тӑмӑр. Хамӑр ялтан икӗ ҫухрӑмри чугун ҫул станци- 
йёнчен вӑл яланах ҫуран килетчё. Ял тулашёнче вы- 
ляса ҫӳрекен ачасенчен кам та пулин вӑл килнине 
курсан, хӑвӑртрах пирён пата чупса ҫитсе: „Пиччу 
килет! Пиччу килет1“ —тесе кӑшкӑрса яратчё те, эпир 
вара, чикеленсе каясса пёлмесёр, пиччене хирёҫ вёҫте- 
реттёмёр. Юратнисёр пуҫне, эпир, пӗчёк ачасем, пичче 
ҫине тёлёнсе пӑхаттӑмар. „Епле-ха вӑл пирён ялти 
ҫамрӑксенчен никам ҫитсе курман инҫетри Чёмпёрте 
пурӑнать?" тесе шухӑшлаттамӑр. Тёттём чӑваш ялёсен- 
че ёлёкхи вӑхӑтра инҫе ҫула тухса ҫӳрекенсем ҫукпа 
пёрехчё.

Пире пичче пуҫсенчен ҫупӑрласа юрататчӗ, Атӑл 
ҫинчен, вёҫё-хёррисёр тӑсӑлса выртакан шыв тӑрӑх 
ҫӳрекен пӑрахутсем ҫинчен, Чёмпёрте вёренекен ача­
сем ҫинчен илемлё квлавсем каласа паратчё, тёрлё 
картинӑсем кйтартатчё. Эпир унӑн калавёсене пӗр сӑмах

сиктермесёр итлесе лараттӑмӑр. Вӑл калавсем пире, 
пёчёкҫёскерсене, юмахри асамлӑ тёнчене куҫарнӑ пек 
туйӑнатчёҫ.

Пичче килнипе мён чухлё хытӑ савӑнаттӑмӑр, ҫавӑн 
чухлё ытларах хурланса юдма тиветчё пире вӑл килтен 
тухса кайнӑ самантсенче. Ана ӑсатма ушкӑнёпех стан- 
цине каяттӑмӑр. Поезд ҫитсе чарӑнсан, пичче, пирёнпе 
сывпуллашса, вагон картлашкисем ҫине хӑпарса тӑрат- 
чӗ те поезд мён куҫран ҫухаличченех пирён ҫине сал- 
хуллӑн тилмёрсе пӑхатчё. Эпир, нимён тума пёлмен 
пирки, поезд хыҫҫӑн макӑра-макӑра чупаттӑмӑр, пич­
чене илсе кайнӑ поездӑн тётёмӗ сирёлсен те час лӑп- 
ланаймастӑмӑр.

1907 ҫул. Март уйӑхё. Тӳпене кармашса чылай 
улӑхнй ҫур хӗвелӗ хёртсе пӑхать. Пирён анне, килкар- 
тинче ӗҫлесе ҫӳрекенскер, пӳрте хӑшкӑлтатса чупса 
кӗчё те пуриншён те саванмалли хыпар пёлтерчё:

— Кёҫтенттин таврӑннӑ! Станцирен килнине куртӑм.
Ҫак хыпар аттене пёртте хаваслантармарё. Вӑл те-

мёншён хыпӑнса ӳкнё пек пулса, аннене ҫапла каларӗ;
— Мӗн те пулин пулнӑ пулё-ха. • Е чирленё-и, 

е шкултан кӑларса янӑ-и...
Чӑнах та, пичче киле ҫитсе кӗнӗ-кӗменех, хӑйён 

,,инкекё“ ҫинчен каласа пачӗ. Ана Чёмпёрти чӑваш шку- 
лёнче вёренекенсен забастовкине хутшӑннӑшӑн кӑларса 
янӑ иккен. Ҫитменнине нимёнле шкула та вёренме кёме 
ирёк паман хутпа кӑларса янӑ.

Ку ҫура тата ҫӑва пичче килтех пурӑнса ирттерчё. 
Вӑл кил таврашёнчи ёҫсемпе тёрмешкелетчё, хирте те 
ёҫлетчё. Хӑйён вёренес ӗмӗчё ҫав тери пысӑкчё. Ҫав 
ёмётпе вара вӑл август уйӑхёнче Благовещенскри 
учительски семинарине кайрё. Паллах, вӑл кунта хӑйне 
Чёмпёрти чӑваш шкулёнчен мёншён кӑларса яни ҫин- 
чен калама пултарайман, ҫавӑнпа та экзамене тӑрас 
умён; „Эпё килте кЭна вёреннё", тесе пёлтернё. Ҫапах 
та пиччен ёмёчё пурнӑҫа кёреймен: экзаменре вӑл закон 
божийпе двойка илнё те, ӑна вара ку шкула вёренме 
илмен.

Благовещенскран таврӑнсан, пичче килте пёр ҫёр 
кӑна выртрё. Тепёр кунне ирхине ирех Чёмпёре тухса

кайрё. Чёмпёрти чӑваш шкулён инспекторё И. Я. Яков­
лев ӑна вырӑсла кёнекесене чӑвашла куҫарма хушнӑ 
пулнӑ. Пичче вара ҫак ёҫпеле тӑрӑшса ёҫлеме тытӑп- 
нӑ. Пёр ҫул иртнё хыҫҫӑн, май уйӑхёнче, вӑл пёр 
уйӑхлӑха киле таврӑнчё. Атте ӑна Чёмпёре урӑх ярас- 
шӑн мар пулчё, вӑл пиччене мёнле те пулин шкултан 
вёрентсе кӑларасшӑнччё. Аттепе пичче хушшинче пёчёк 
харкашу пулса иртрё.

— Эсё капла сётёрёнсе ҫӳресе ниепле шкултан та 
вёренсе тухаймӑн, ёмёрлёхех вёренмен ҫын пулса 
юлӑн,—тет атте.

— Ҫук, атте, мана И. Я. Яковлев учитель ятне 
илме пулӑшма пулчё. Ҫав хисеплё ята эпё илетёпех,— 
ӑнлантарать пичче. Калаҫкаланӑ хыҫҫӑн вёсем часах 
пёр-пёринпе килёшрёҫ. Атте вара ӑна Чёмпёре лайӑх 
кӑмӑлпах ӑсатса ячё.

Малашнехи ҫулсенче те пичче киле килсех тӑратчё. 
Эпё вӑл 1912 ҫулта раштав уйӑхёнче яла таврӑннине 
лайӑх астӑватӑп. Пичче вӑл вӑхӑтра „Нарспи“ авторё- 
ччё ёнтё. Килте кӑштах пурӑнкаланӑ хыҫҫӑн вӑл кӳршё- 
ри Кайраклӑ ялне кайрӗ. Унта пирён кукка пурӑнатчё. 
Пиччепе пёрле эпӗ те ерсе кайрӑм. Ҫак сём вӑрман 
варринче ларакан тёттём чӑваш ялёнче вӑл вӑхӑтра 
чӑваш йӑлисем, юмахё-халапёсем, юрри-сӑввисем ни- 
хӑш вырӑнтинчен те лайӑхрах сыхланса усраннӑ. 
Кёҫтенттин пичче халӑх йӑлисене сӑнама, унӑн юрри- 
сен илемлӗ кёввисене, юмах-халапёсене итлеме пигӗ 
юрататчё. Ку хутра та вӑл Кайраклӑ ялне ҫав шутпах 
кайса ҫӳренё темелле.

Раштавра, святка вӑхӑтёнче, ялти ҫамрӑксем ял 
тӑрӑх ҫӳреҫҫё, кашни хура пӳртех кёре-кёре тухса, 
хӑйсен пултарулӑхёсене кӑтартаҫҫё. Эпир те пиччепе 
иксёмёр ҫав хура пӳртсене кёрсе ҫӳрерёмёр, ҫамрӑксен 
сӑвви-юррисене итлерёмёр, ташшисене курса савӑнтӑ- 
мӑр. Ҫамрӑксем саланса пётнё хыҫҫӑн куккасем патне 
кайма тухрӑмӑр. Пичче мана ҫул ҫинче ҫапла калать:

— Халӑх юррисене, йӑлисене, уявёсене пётёмпех 
хут ҫине ҫырса илес пулать, унсӑрӑн вӗсем ҫухалса 
пётме пултараҫҫё. Халӑхӑн историне пёлес тесен, ни- 
мёнрен малтан ҫав материалсене пёлмелле,—тет.

Тепёр кунне пичче ялти чи ватӑ ҫын Макҫӑм мучи 
патне кайрё. Макҫӑм старик питё нумай халапсемпе 
юрӑсем пёлетчё тата тёрлё майсемпе юмӑҫ пӑхма ӑста-

31



ччё. Пичче ку старик патне хӑйён „Нарспи" поэмине 
ҫырнӑ тапхӑрта та нумай ҫӳренё пулмалла. „Нарспи" 
поэмӑри суккӑр юмӑҫ—шӑп та шаях ҫав старикӗн 
сӑнарё.

Кайраклӑ ялне пичче киле кашни таврӑнмассеренех 
кая-кая килетчё. Эпё малтанах вӑл унта мӗн шутпа 
ҫӳренине ӑнлансах ҫитерейместём, кайран кӑна тавҫӑр- 
сӑ илтём. Поэт халӑх йӑлисене, юмахё-халапёсене, 
чӑваш халӑхён кулленхи пурнӑҫне сӑнаса, вёренсе пынӑ 
иккен. Халӑх пурнӑҫне тёплён пёлни ӑна хӑйён произ­
веденийёсене витерӳллӗ, илемлё тата чёрене кайса 
тивмелле ҫырма май панӑ.

Пичче ялсенче ҫӳренё чух, халӑх юррисемпе хала- 
пёсене пухнисёр пуҫне, халӑх хушшинчи типсене те 
пайтах сӑнанӑ. Вӑл хӑй, халӑх хушшине тухсан, сахал 
калаҫатчё, ҫынсем мён каланине итлеме юрататчӗ.

Чёмпёре вӑл ку хутра 1913 ҫулта январь уйӑхёнче 
кайрё. Тӑван ялёнче вӑл вилес умён юлашки хут пу- 
рӑнса курчё. 1914 ҫулта ноябрён 15-мёшёнче пичче, 
хӑрушӑ чирпе чирленёскер, Слакпуҫне пуҫёпех тав- 
рӑнчё.

Ана киле манӑн иккёмёш пиччем, Квинтилиан, Чём­
пёрти чӑваш шкулёнче вёренсе пурӑнаканскер, илсе 
килчё. Вӑл вӑхӑтра эпӗ хам Белебейре, хамӑр ялтан 
ҫирём ҫухрӑмри хулара, вёренеттём. Кётмен-туман ҫёр- 
тенех ман патӑма атте пычё те: „Кёҫтенттин чирлё 
таврӑнчё, сана курасшӑн", тесе пёлтерчӗ. Эпё шкул 
пуҫлӑхёсенчен отпуск ыйтса илтём те аттепе пёрле 
киле ларса кайрӑм.

Пичче ун чухне выртмаллипех выртмасчё-ха, ура 
ҫинчех уткаласа ҫӳретчё. Шухӑшӗ кӑмӑлё хӑйён пёртте 
салхуллӑ марччё, чиртен сываласса ёненсех пурӑнатчӗ. 
Икё кунтан Квинтилиан пичче, Кёҫтенттин пиччене 
илсе килнёскер, каялла Чёмпёре тухса кайрё, эпё те 
Белебее кайрӑм.

Яла таврӑннӑ хыҫҫӑн—ноябрён 15-мёшёпе декабрём 
5-мёшё хушшинче—пичче кӑшгах сывалнӑ пек пулчё, 
унӑн ӳт-тирё те хутшӑнса пычё. Вӑл вилнё хыҫҫӑн эпё 
унӑн пёр ҫырӑвён черновикне тупса вуларӑм. Ана Кёҫ- 
тенттин Чёмпёрте хййне сыватса пурӑннӑ тухтӑр патне 
ҫырнӑ пулнӑ. Акӑ мён ҫырнӑччё вӑл унта:

,,Эпё кунта ялти хресчен апачёпех, анчах сиплё 
апатпа пурӑнса, хама хам авантарах туйма пуҫларӑм.



сывалма тытӑнтӑм. Чиртен тӗппипех сывалса ҫитессе 
шанатӑп".

Анчах ӳпке чирне ятарласа сыватмасӑр, пёр „ялти 
сиплё апатпа“ кӑна, хӑвӑрт аталанса пыракан процеса 
тытса чарма ниепле те май пулмарӗ. Ҫавӑнпа та пичче 
кӑшт тӳрленнӗ хыҫҫӑн часах тепёр хут начарланма, 
чакнӑҫемӗн чакса пыма пуҫларё.

Хӗллехи каникулсем пуҫланчёҫ. Эпир: аслӑ аппа, 
нумай пулмасть Чёмпёртен вӗренсе тухнӑскер, Квинти­
лиан, Чёмпёрте вёренекенскер, тата эпё—пурте киле 
пухӑнтӑмӑр. Пирён Кӗҫтенттин пётёмпех пётсе, хухса 
кайнӑ, вырӑн ҫинче выртмаллипех выртать. Ҫапах та 
эпир килнипе питё хавасланса ӳкрё вӑл: тӑтӑшах вы- 
рӑн ҫинчен тӑра-тӑра ларать, ун ҫинчен-кун ҫинчен 
ыйтса пӗлет, калаҫать, кулкалать. Нимёнрен ытларах 
Чёмпёрти чӑваш шкулё пирки тёпчесе пёлет. Вилесси 
ҫинчен шухӑш та ҫук. Унӑн пётём ёмёчӗ—ҫуркунне 
иртсенех пёр-пёр пушкӑрт ялне кайса кӑмӑспа сывалма 
тытӑнасси. Ҫак шухӑш ун пуҫёнчен те тухма пёл- 
мест.

— Акӑ ҫуркунне ҫиттёр-ха. Виҫ-тӑватӑ уйӑх хушши 
кӑмӑс ёҫсе пурӑнӑп та, кёркунне, сывалса ҫитсе, кал­
лех хам ёҫёмсене тума тытӑнатӑп,—текелесе илет вӑл 
калаҫура ҫине-ҫинех.

Анчах кӑмӑса кайма пайтах укҫа кирлё пулнӑ. 
Пичче хӑй атте анне пулӑшасса ёмётленнё, Чёмпёрти 
чӑваш шкулӗ вӑл унта ӗҫленӗ чухнехи ёҫ укҫине ярса 
парасса шанса тӑнӑ пулмалла.

Каникулсем хӑвӑрт иртсе кайрёҫ. Эпир, тёрлӗ ҫёрте 
вёренекенсем, каллех тёрлё ҫӗрелле салантӑмӑр. Ун 
чухне Кёҫтенттинпа урӑх курнӑҫас ҫукки ҫинчен пирӗн 
пуҫра шухӑш та пулман. Кӗҫтенттин пичче хӑй те пачах 
та шухӑщламан ӑна вӑхӑтсӑрах вилём ҫапса хуҫасси 
ҫинчен. Ӗмёт пире улталарӗ: ман аппапа аслӑ пичче 
Кёҫтенттина чӑнах та урӑх кураймарӗҫ.

Ҫуркуннехи каникула тухасси вун-вуник кун кӑна 
юлнӑччӗ,—атте каллех май пата Белебее васкавлӑн пыр­
са ҫитрё. Ку хутра вӑл хӑрушӑ хыпарпа килчё.

— Пиччу питё начар, ӑна пӑхма санӑн киле таврӑн- 
малла пулагь,—тесе пёлтерчё вӑл хуйхӑллӑн.

Шкул пуҫлӑхёнчен ыйтса, эпё ҫавӑнтах киле тав- 
рӑнтӑм. Пичче уйрӑм пӳлёмре вырӑн ҫинчен тӑраймиех 
выртать. Эпё шӑппӑн ун пӳлёмне кёрсен, вӑл, хавшаса

ҫитнё юлашки вӑйне пухса, аран-аран пуҫне ҫёклерӗ 
те ман ҫине пӑхрё:

— Эсё ҫитрён те-им?Эпё ак ҫаплах сывалса ҫитей- 
местёп-ха,—терё вӑл кӑкӑр ӑшёнчен хӑйӑлтатса туха- 
кан сассипе. Хӑй вырӑн ҫинчен пачах та тӑраймасть. 
Ура ҫинче ҫӳренё чух вӑл, хӑйён температурине хӑйех 
виҫсе, тёплён кӑна хут ҫине ҫырса пыратчё. Халё ку 
ёҫе тума мана хушрё. Ку кунсенче температури тапхӑр- 
тапхӑр 39° ҫитичченех ӳссе каятчё, пичё вут пек 
пёҫерсе тӑратчё, куҫёсем кӑвар пек ҫунатчёҫ. Хӑш чухне 
вӑл тёкёр витёр нумайччен хӑй ҫине пӑхса выртатчё.

— Шалт шурса кайрӑм... Ҫапах та вӑл-ку нимёнех 
те мар-ха, чирлё чух ҫын яланах сӑнран ӳкет. Акӑ 
ҫӑва тухам-ха, ун чух кӑмӑса кайса часах сывалса 
ҫитёп, ӳтём те хутшӑнё, сӑнӑм та кёрё,—тетчё вӑл 
салхуллӑн сывласа.

К. В . Ивановӑн вилтӑпри ҫине лартнӑ памятник (палӑк)

Кӑмӑса кайса сываласси ҫинчен пичче мён юлашки 
кунёсем татӑличченех ёмӗтленсе пурӑнчё. Анчах аттепе 
анне Кёҫтенттин сывэласси пулас ҫук тесех шутласа 
пурӑннӑ, мана ҫеҫ пёлтермен кун ҫинчен. Ҫавӑн пирки 
эпё те, пичче пекех, хамӑр киле часах вилём килсе 
кёрессе пачах та шанман.

Мартӑн 13-мёшёнче, каҫхине 10 сехет тёлёнче, мана, 
пичче патёнче лараканскере, анне пырса улӑштарчё. 
Эпё ҫывӑрма выртрӑм. Нумайччен эпё пичче ҫинчен 
шухӑшласа ҫывӑрса каймасӑр асаплантӑм. Халё кӑна 
тёлёрсе кайма тытӑннӑччё,—анне ман пата шӑппӑн 
утса пычё те ерипен аллипе хулпуҫҫирен сёртёнчё:

— Тӑр-ха... пиччу аптраса ҫитрё. Анчах вӑраххӑн, 
нимён те ан калаҫ,—терё вӑл манэ.

Эпё пичче вырӑнё умне пырса тӑтӑм. Пичче никама 
та паллаймасть, куҫёсем улшӑнса кайнӑ, сывлӑшё аран 
анчах тухать. Унӑн умёнче эпир виҫҫён: атте, анне 
тата эпё. Пёр ҫирём минут хушши эпир нимён шар- 
ламасӑр тӑтӑмӑр. Пиччен кӑкӑрё йывӑррӑн ҫёкленет, 
пырё хӑйкӑлтатать,—сывлама сывлӑш ҫитмест. Сывлӑшё 
тухса кайиччен пёр-ик минут малтан пичче сасартӑк 
сылтӑм^аллине ҫёклерё те уҫҫӑнах ҫапла каларё:

— Иӑнӑш пулчё-им ёнтё?..—терё.
Ку унӑн юлашки сӑмахёсем пулчёҫ. Сывлӑша ҫёк- 

леннё алли стена ҫумне ҫапӑнса вӑйсӑррӑн вырӑнҫиие 
ӳкрё, поэт сывлама чарӑнчё.

Вӑл мартӑн 14-мёшёнче тул ҫутӑлас умён вилчё. 
Виҫё уйӑх иртсен, Кёҫтенттинӑн Чёмпёрти япалисене 
Квинтилиан илсе таврӑнчё. Унта унӑн алҫырӑвё- 
сем, дневникёсем, йывӑҫран тунӑ пичетлемелли машин­
ка тата ытти япаласем пурччё.

1940.

и. г. ТРОФИМОВ 

к. в. ИВАНОВ ЧӖМПӖР ШКУЛЁНЧЕ

Манӑн ҫамрӑк вӑхӑт Чӗмпёр шкулёнче иртрё. Унта 
Константин Васильевичпа курса калаҫнисем, пёр телей- 
лё тапхӑр пёрле ёҫленисем халё те, ӗнер кӑна пулса 
иртнё пек, асра тёрёленсе тӑраҫҫё.

Эпё унпа пёр вӑхӑтрах, 1903 ҫулти кёркунне, Чём­
пёрти чӑваш шкулне пёрремёш класа вёренме кётём. 
Вунвиҫё ҫулхи Константин, ялта пуҫламӑш шкул пётер- 
нёскер, приготовительнӑй класа вырнаҫрё. Эпё чылай 
ҫулсем иртсен ҫакна пёлтём: ӑна „тёнче хёрринчен", 
инҫетри Пушкӑрт ҫёрёнчен, ашшёпе пёр тӑван аппӑшё 
Евгения Николаевна илсе килнё иккен.

Хальхи ҫамрӑксене ӑнлантарса парас тесе, Чёмпёр­
ти чӑваш шкулё ҫинчен пёр-ик сӑмах каласа парас 
кӑмӑлӑм пур. И. Я. Яковлев пуҫласа янӑ тата ҫур 
ёмёр хушши йёркелесе пынӑ шкул Сёве шывё хёррин- 
че ларать. Шкулта тёп классем виҫҫёччё тата пёр 
приготовительнӑй класс пурччё. Пёрремёш класа икё 
класлӑ училищёрен вёренсе тухнисене илетчёҫ, кашни 
класёнчех икшер ҫул вёренмеллеччё. Вёренекенсене 
апат ҫитеретчёҫ, выртмалли хатёрсем паратчӗҫ, эрнере 
пёрре мунчара ҫӑвӑнтаратчёҫ.

Экзамен лайӑх тытнисем хысна шучёпе, начар тыт- 
нисем хӑйсен шучёпе вёреннё.

Эпё пырса кёнё вӑхӑтра шкул хӑйён вырӑнёпе те, 
ҫурт-йёрёсемпе те чылаях сарӑлса ҫитнёччё. Унӑн кил- 
картийё виҫё гектара яхӑнччё, йёри-тавра йывӑҫ хӳме 
тытса тухнӑччё. Килкартинче ик-виҫ хутлӑ тӑватӑ ҫурт 
ларатчё, тёрлё хуралтӑсем, учительсем пурӑнмалли хват- 
терсем тата сад пахчипе аллейӑсем пурччё. Тӗттём 
ялсенчен чи малтан килсе кёрекен ачасем кӑна мар, 
Чёмпёр хулинчи халӑх та чӑваш шкулё ҫине тёлёне- 
рех пӑхатчё. Ҫакӑ вёренӳ комбиначё пек сӑнарлӑ шкул
36



Иван Яковлевич ырми-канми ёҫленине пула пуҫланса 
кайнӑ та, патша тарҫисем епле кӑна ура хурсан та, 
ҫулсерен аслӑланса пынӑ. Иван Яковлевич нумай ка- 
лаҫма юратман, пакӑлтатакан ҫынсене ырламан сӑпай 
ҫынччё, шкул епле акӑш-макӑш йывӑрлӑхсенче ӳссе 
пыни ҫинчен калаҫмастчё.

Шкулта арҫын ачасем те, хёрачасем те вёреннё. 
Арҫын ачасем вёреннине “Учительская школа" тенё, 
хёрачасем вёреннине „Женские педагогические курсы" 
тенё. Шкул ҫумёнчех пуҫламӑш шкул пулнӑ. Унта 
аслӑ курсрисем вёрентнё, учителе тухма практика ирт- 
тернё. Чёмпёрти чӑваш шкулё учительсен семинарипе 
пёр тан шутланнӑ, анчах вёренсе тухнисем пёлӳ енчен 
семинарире вёреннисенчен чылай малта тӑнӑ. Эпё 
Чёмпёр шкулёнче кашни курсрах, ҫаплах приготови- 
тельнӑй курсра та, икшер ҫул вёреннё, тенёччё. Ҫак 
йӑла питё ӑнӑҫуллӑ та ӑслӑ форма пулса тӑнӑ, мён- 
шён тесен, пёр ҫулхи программӑна икё ҫул хушши 
вёренни пёлӳ енчен те, хӑйсене тыткалама пёлес енчен 
те тёреклё ҫынсене кӑларнӑ, чи малтанах чӑваш ачи­
сене вырӑс чёлхине хӑйсен тӑван чёлхи пекех ӑста 
пёлме май панй. (Сӑмах май каласа иртес килет: чӑваш 
ачисем, хӑйсем хушшинче куллен-кунах шакӑлтатса 
калаҫса, вырӑс чёлхине тёрёс-тёкеллён вёренччёр тесе, 
Яковлев вырӑс ачисене те шкула вёренме илетчё).

Яковлевӑн педагогикӑлла системи тӑрӑх ялти учитель 
халйх хушшинче вёрентӳ пирки кӑна мар, ытти ёҫсене 
те пёлсе тӑракан ырӑ ҫын пулмалла пулнӑ. Тырӑ-пулӑ 
акса ӳстересси, выльӑх-чёрлёх пӑхасси, пахча ҫимёҫ 
лартса тӑвасси, сад ёрчетесси, хурт-хӑмӑр усрасси тата 
ытти ялти хуҫалӑхри ёҫсене вёренесси ачасен пӑрӑнса 
иртмелле мар тивёҫлёхё пулса тӑратчё. Чёмпёртен 
12 ҫухрӑмра шкул ферми пурччё. Ҫак фермӑна тытса 
усрани, унта вёренекенсене ёҫлеттерни шкулӑн хуҫа- 
лӑхне типтерлё тытса пыма пысӑк пулӑшу паратчё. 
Унта ӳстернӗ ҫёрулми, купӑста, хӑяр, помидор, тырӑ 
тата ытти ҫимёҫсем ачасен столовӑйне каятчёҫ, ҫулта- 
лӑка ытлашшипех ҫитсе пыратчёҫ. Ферма пурри шкулта 
вёренекенсен шутне икё хут таранах ӳстерме май 
паратчё, ҫапла вара, пёр ача вёренсе тухмалла пулсан, 
чӑннипе икё ҫын вёренсе тухатчёҫ, чӑваш халӑхён 
куҫне уҫса, ӑна тёнчене кӑтартас ҫулпа уттарас, вырӑс-

сен прогрессивлӑ культурин тёшшине чӑваш ҫӗрне акас 
ёҫ икё хут ӳсетчё.

Чёмпёрти шкул чӑваш халӑхёпе питё таччӑн ҫыхӑнса 
тӑнӑ. Хулана килекен чӑвашсем яланах хваттере шкул 
ҫургне вырнаҫатчёҫ, Иван Яковлевич патне кёрсе е ӑна 
тёл пулса, унпа канашлатчёҫ. Вёсене шкул столовӑйён- 
че укҫасӑрах апат ҫитеретчёҫ. Пасар кунё вара ҫывӑх- 
ри Пухтелпе Пӑва таврашёнчен килнё лавсем шкул 
килкартинче иртсе. ҫӳремелле мар тулса ларатчёҫ.

Чи малтанхи ҫулсенче те Константин Иванова эпё 
куллен тенё пекех куркаланӑ, хутран-ситрен калаҫкала- 
нӑ, анчах, ваттисем калашле, ӑна „чёрне хури таранах" 
пёлмен. Вал йӑваш сӑнарлӑ, кӳлепи енчен имшеркке 
ачаччё, вӑрах чнрлесе ӳснё пек туйӑнатчё. Питҫӑмар- 
тийёсем типшём, хура куҫёсем хёсёкрех те тарӑн. Вӑл 
ҫухаллӑ кёпепе ҫӳретчё, ҫийёнче ҫитсӑран ҫёленё сӑхман 
пек тум (ӑна Пушкӑрт енчи чӑвашсем кӑна тӑхӑнаҫҫӗ, 
хӑйсем „йёлен" теҫҫё), уринче сӑран атӑ. Юлташёсен 
вӑййисене, ашкӑннӑ ҫёре вӑл ытла хутшӑнмастчё, ан­
чах та юлташёсенчен ютшӑнмастчё, кирек хӑҫан та 
кама та пулин пулӑшас кӑмӑлё пурччё.
I Вӑл картинӑсем ӳкерме юрататчё, унӑн ӳкерчёкёсем 
ҫине пӑхсан, вёсене вунвиҫё ҫулхи ача ӳкернӗ теме 
ҫукчё. Унӑн картинисенче профессионал-художник 
ӑсталӑхё сисёнетчё. Приготовительнӑй класӑн програм- 
минче рисовани предмечё пулман пирки Константин 
шкулти художник мастерскойне ҫӳретчё. Ун чухне 
Николай Федорович Некрасов, художество академинчен 
ҫӗренсе тухнӑскер, вёрентетчё. Вӑл сарӑ сухаллӑ лутра- 
рах кёлеткеллё, 30—35 ҫулсем хушшинчи ҫынччё. 
Ботинка пуҫёсем унӑн каҫӑрӑлса тӑратчёҫ, тирпейсёр 
тӑхӑнса янӑ ула-чӑла пиншакё ӑна темле циркач пек 
кӑтартатчё. Пёр-пӗр картина ҫырма тытӑнсан, вӑл апат 
ҫиме те манса каятчё, мастерскойёнчен тухма пӗлмесёр 
ёҫлетчё. Хӑйне вӑл вёренекенсем умёнче лайӑх тытатчё. 
Пирён класра художествӑна 4—5 ача кӑна юрататчёҫ, 
ыттисем рисовани урокёсенче сочиненисем ҫыратчёҫ. 
Хӑшпёр чухне, Некрасовӑн урокё пуҫлансан, класра 
ачасем пулмастчёҫ, вара Николай Федорович пире кори- 
дорсенче, ҫывӑрмалли пӳлёмсенче шыраса ҫӳретчё.

— Господа, класа пуҫтарӑнӑр! —тетчё вӑл пире тар- 
хасласа,—картинӑсем тӑвас килмест пулсан, кирек мён­
ле урӑх ёҫсем тӑвӑр. Класа никам та пымасан, е сахал



пуҫтарӑнсан, ман Иван Яковлевича мён калас? Мана та, 
сире те лайӑх мар,—тетче.

Иванов мастерскойне час-часах пыратчё; вӑл куҫӗ- 
сене кӑшт хёссе, нимён чёнмесёр пёр-пёр картина ҫине 
пӑхса тӑни халё те ман куҫ умёнчех. Мастерскойне 
ҫӳрекен ачана Некрасов асӑрхаса илнё, унпа калаҫка- 
ласа, вӑл ӑҫталла туртӑннине сиссе, ӑна кӑтартусем 
пама тытӑннӑ. Пыра-киле художник мастерскойёнче 
Ивановӑн картинисем те курӑна пуҫларёҫ. Вёсене япа­
ласем чёркемелли хут ҫине кӑмрӑкпа ӳкернёччё. Ива­
нов ун чухне поэзипе интересленни мана паллӑ марччё. 
Ҫав вӑхӑтра вӑл вырӑс чёлхине кирлӗ таран вӗренсе 
ҫитеймен, лайӑх ӑнланса вулама пултарайман, ҫавӑнпа 
литература ҫулё ҫине тӑрайман пулё, тесе шутла- 
тӑп эпё.

1905 ҫулти кёркунне Иванов пёрремёш класа куҫрё. 
Революци хумёсем Чёмпёр шкулне те килсе кӗчӗҫ, 
иккёмёшпе виҫҫёмӗш классенче вёренекенсем пӑлхан- 
ма тытӑнчёҫ, хӑйсем демократиллё шухӑшсене тытсах, 
хёллехи каникула кайрёҫ.

Эпё шкула 1907ҫултн февраль уйӑхёнче таврӑнтӑм. 
Пёрремёш класрисем пӑлханма тытӑннӑ. Нумаях та 
вӑхӑт иртмерё, унта вёренекенсене пурне те шкултан 
хӑваласа • кӑларма хушакан хаяр хут Хусантан килсе 
ҫитрё.

Пёрремёш класра вёренекенсен кӳренёвӗ Д. И. Кочу- 
ров учительтен пуҫланса кайнӑ. Кочуров чӑваш ачи- 
сене юратмастчё, вёсем вырӑсла калаҫнинчен те тӑрӑх- 
ласа кулатчё, хӑшпӗрисене, чипер вёренекеннисене те, 
юриех отметкӑсем чакарса лартатчё.

Шовинистла йёрёнсе кулни, чӑваш ачисене выльӑх 
вырӑнне хурсапӑхни вёсене тарӑхтарса ҫитернё, ҫавӑнпа 
та пёрремёш класра вёренекенсем Кочурова' шкултан 
кӑларса яма ыйтса шкул директорне петици панӑ. Ху- 
санти вёренӳокругё чӑваш шкулёнче сепаратизм шӑрши 
вӑйлӑ, тесе айӑп туртса кӑларнӑ, шкула епле те пулин 
xvnca лартас тесе сӑлтав хыҫҫӑн сӑлтав тупма тӑрӑшнӑ, 
ҫавӑнпа Иван Яковлевич, вёренекенсем тёрёс ҫырнине 
йнлансан та, Кочурова вырӑнтан сирпётме пултарайман. 
Хусанти вёренӳ огругё хушнӑ тӑрӑх, пёрремёш класра 
вёренекенсене пурне те шкултан хӑваласа кӑларнӑ, 
кашнинех урӑх ҫёре вёренме кёме права ҫукки ҫинчен 
кӑтартса хут панӑ.

„Н арспи”
К. В. Иванов ^керчӗкё

Константин Василье­
вич ҫуркуннепе ҫулла 
хӑй ҫуралнӑ ялӗнче 
пурӑннӑ, епле те пулин 
вӗренес тесе, Бирскпа 
Благовещенск хулисе- 
не кайса ҫӳренё, ан- 
чах„забасговщик“ тени 
унӑн вёренӳ ҫулне пё- 
тёмпех касса татнӑ. Ва­
ра И в а н о в ,  Чёмпёре 
таврӑнма ирёк ыйтса, 
Иван Яковлевич патне 
ҫыру хыҫҫӑн ҫыру ҫыр- 
нӑ. Вӑл хӑйтёллён вё­
ренсе учитель ятне ил­
ме экзамен пама ёмёт- 
леннё. Талантлӑ ҫамрӑк 
ҫыннӑн вӑйне Иван 
Яковлевич ӑнланнӑ, ҫа- 
вӑнпа ӑна хайён куҫё 
умёнчен ҫухатасшӑн 
пулман.

К. В. Иванов 1907 
ҫулти кёркунне Чём­
пёре килчё. Ана пёр

пёчёк пӳлём панӑччё, вӑл шкулта ачасемпе пёрле 
столовӑйра апатланатчё. Вӑл турӑ ҫинчен калакан 
чӑвашла тухакан кёнекесен корректурине тӳрле- 
тетчё. Константин Васильевич ҫав вӑхӑтрах Лермонтов 
сӑввисене куҫарнӑ, хӑйён оригиналлӑ произведенийёсе- 
не те ҫырнӑ; ҫёрле, юлташӗсем ҫывӑрнӑ вӑхӑтра, ҫырнӑ, 
хӑйён шухӑшёсем ҫинчен никама та шарламан. Ҫавӑнпа 
эпир вӑл „Нарспи" поэмине ҫырнине те сисмен. Ҫёрле 
вӑл учителе тухма экзамена тӑрӑшса хатёрленет пулё 
тесе шутлаттӑмӑр.

Иванов хӑйён поэмине чи малтан Иван Яковлевича 
вуласа кӑтартнӑ, лешё вара ача пек хёпёртесе кайнӑ, 
Константин Васильевича ыталаса илсе чуптунӑ, тетчёҫ. 
Поэма Иван Яковлевича ӑшчикё енчен те, форми ен­
чен те савӑнтарнӑ. Унччен чӑвашсенчен никам та ҫа- 
кӑн пек хӑватлӑ янраса тӑракан сӑвӑллӑ йёркесемпе 
ҫырман, чӑваш чёлхи литература чёлхи пулассине

.Н а р сп и  т ӗл ӗк ӗ'
К. В. Иванов ^керчӗкё

шанман ҫынсем те пул- 
нӑ. Акӑ 17—18 ҫулхи 
ача, чӑваш чёлхин за- 
конёсене тёпчесе, питё 
те килёшӳллё форма 
шыраса тупнӑ.

Ҫакна лайӑх астӑва- 
тӑп: хӑйӗн савӑнӑҫне 
вёренекенсене каласа 
парас тесе, Иван Яков­
левич уроксем пётнё 
хыҫҫӑн пирён класа 
пырса кёчё. Ӑна кур- 
санах, эпир унӑн васкав 
уттинче темле савӑнӑҫ 
пуррине сисрёмӗр, ура 
ҫине тӑрса пуҫ тайма 
та ёлкёреймерёмёр, вӑл 
калаҫма та тытӑнчё.
Унӑн сӑмахёсене эпё 
халё пурне те йёркипе 
астӑваймастӑп, шухӑшё ҫапларах пулчё:

— Чӑваш халӑхё те илеилё литература туянё. 
Чӑваш чёлхипе сӑвӑсем ҫырма май ҫук тени—суя, 
анкӑ-минкӗ сӑмах. Акӑ шкулта, этак-так, забастовщик 
Иванов пурӑнать. Пёлетёр-и, вӑл мён тунӑ? Поэма 
ҫырнӑ! Сӑвӑласа ҫырнӑ! Сӑвӑсем вара пит майлашнӑ, 
хитре илтёнеҫҫё. Пушкинӑн „Евгений Онегин** поэми 
евёрлё. Ыран уроксем пётсен, вӑл сире хӑйех вуласа 
паре.

Тепёр кунне, чӑнах та, уроксем пётсен, кӑнтӑрлахи 
апат ҫинё хыҫҫӑн пирён пата Иванов килчӗ. Вӑл мён- 
шён килнине эпир малтанах пёлсе пурте класра выр- 
наҫса лартӑмӑр, шӑп пултӑмӑр. Константин Васильевич 
поэмине вулама тытӑнчё. Малтан вӑл хӑюсӑртарах, 
ерипен, каярахпа хӑйса ҫитсе, хаваслансах вулама пуҫ- 
ларё. Эпир унӑн поэмине юрӑ итленё пек итлесе лар- 
тӑмӑр. Акӑ вӑл вуласа пётерчё. Кӑшт куҫёсене хёссе 
кулнӑ пек пулчё. Эпир вырӑнтан сиксе тӑтӑмӑр та ӑна> 
»урра“ тесе ҫёклеме тытӑнтӑмӑр. Ҫавӑнтах вӑл поэмӑ- 
на пирён пата хӑварма тархасларӑмӑр, пирён ӑна татах 
та вулас килет, анчах алҫырӑвё пёрре кӑна пулнӑ пирки 
Константин Васильевич хавармарё. Пёр ик-виҫ эрне

хушши Чёмпёрти шкулти ачасен шухӑшё „Нарспи" 
поэма таврашёнче пулчё. Пурте тенё пекех ҫырма 
тытӑнчёҫ, каҫсерен класс пӳлёмне пухӑнса, хӑйсем 
^ырнӑ сӑввисене вула-вула параҫҫё.

Хӑйён малтанхи поэми ӑнӑҫлӑ пулнипе хавасланса, 
К. В. Иванов татах произведенисем ҫырнӑ, ҫав хушӑ- 
рах Лермонтовӑн сӑввисене чӑвашла куҫарма тытӑннӑ. 
1908 ҫул К. В. Ивановӑн мёске ёмёрёнче чи паха та 
паллӑ ҫул пулнӑ, чӑваш халӑхне хӑварнӑ произведени- 
сене пурне те ҫав ҫул ҫырнӑ.

Ивановӑн „Нарспи" поэмипе виҫё юмахне Иван 
Яковлевич хӑвӑртрах пичетлесе кӑлярма тӑрӑшнӑ, 
днчах патша цензури чӑвашла оригиналлӑ кёнекене 
пичетлеме ирёк паман; чӑвашла тён кёнекисем кӑларма 
кӑна май пулнӑ. Иван Яковлевич вара чее меслет тупнӑ, 
чӑваш халапёсемпе юмахёсене пухса пичетлесе кӑларма 
патша цензуринчен ирёк илнё те Иванов ҫырнисене 
„Сказки и предания чуваш" ̂  ятлӑ кёнекере кӑларнӑ. 
Унта Федоровӑн темйҫе ҫул хушши ҫут тёнче курман 
„Арҫури" халапё те тухнӑ. Вӑл тапхӑрта чӑваш халӑхё 
хушшинче хут пёлекенсем питё сайра кӑна пулнӑ пулин 
те, ҫак кёцеке часах сарӑлнӑ, шкулсенче алӑран кайми 
чи юратнӑ кёнеке пулса тӑнӑ, произведенисене, уйрӑм- 
мӑнах „Нарспи" поэмӑна улахсенче, хурал пӳрчӗсенче 
вулама пуҫланӑ.

К. В. Иванов хӑйён вилёмсёр поэмишён тата хала- 
пёсемшӗн мён чухлё гонорар илнё-ха? Иван Яковле­
вич ӑна пусмаран (сукноран) пӗр сӑхман тата пӗр 
’.шӑлавар ҫёлетсе панӑ. Пётём ҫав икӗ япала ун чухнехи 
хакпа 10 тенкӗрен ытла тӑман.

„Нарспи" поэмӑпа ытти халапёсем пичетленсе тухнӑ 
хыҫҫӑн, К. В. Иванов тата ытги произведенисем ҫырма 
тытӑннӑ. Пысӑк ӗмётпе пуҫланӑ ӗҫсем питех те ерипен 
пынӑ, ҫырсан та, вёсем пичетленсе тухасса шанчӑк 
'Пулманни поэтӑн кӑмӑлне хуҫнӑ пулас. Ҫавӑнпа та ӗнтё 
юлашки ҫулсенче Константин Васильевич художество 
енне нумайрах туртӑнатчё, ӳкерме вӗренетчӗ, худо­
жество академике кёресшён ҫунатчӗ.

— Мӗншӗн ҫырмастӑр?—тесе эпё темиҫе хутчен те 
ыйтнӑ унран.

1 ,С к а з к и  и  предан ия чуваш." (Чӑваш  халапёсем пе ю м ахӗсем ) 
1908 ҫулта пичетленсе тухнӑ. Ҫак кёнекере К. В. Ивановӑн „Нарс- 

'пи“ поэми чи пуҫласа пичетленнӗ.

— Ҫырсан та, сё- 
тел ҫинчен лерелле 
каймӗҫ,— тетчё вӑл; 
унӑн кӑмӑлё те сӑн- 
пичё те хурлӑхлӑ- 
ччё.

Хӑрушӑ вӑхӑтра, 
хура реакци алхасса, 
урса кайнӑ ҫулсенче 
пнрён поэтӑн сывлӑ- 
хё начарлансах пычӗ.

Эпӗ Константин 
Васильевичпа 1909 
ҫулта ҫывӑх туслаш- 
)ӑм. Вӑл ҫул эпё 
Чёмпёрти чӑвап! 
шкулёнчен вёренсе 
тухса учитель ятне 
илтём. Пёр вӑхӑта 
вёрентме вырӑн ту- 
пӑииччен эпё шкул 
архивёнче ёҫлеме 
юлтӑм. Иван Яков­
левич ҫемйи ывӑлё 
патне кайнӑччё, хӑй
вӑл пӗчченех пурӑнатчё. Вӑл Ивановна иксёмё^^е хӑй 
хваттерне вырнаҫтарчё, апат та ун патёнчех ҫиеттёмёр. 
Кашни кун ирхине Иван Яковлевич пире апат-ҫимёҫ 
илме пасара илсе каятчё. „Пурӑнма вёрентёп", тетчё 
вӑл пире; апат-ҫимёҫсене йӳнёрех илес тесе, усламҫӑ- 
семпе темён пек тавлашатчё. Эпир ун ҫумёнче хёрелсе 
кайичченех намӑсланса тӑраттӑмӑр. Иван Яковлевич 
ҫапла тавлашни раснах Иванов кӑмӑлне каймастчё. 
Пасартан таврӑнсан, ирхи аПат ҫиетпёр, унтан кашни 
хӑйён ёҫне тытӑнатчё. Каҫхине, ҫывӑрас умён, эпир 
Иван Яковлевича вӑл ҫывӑракан пӳлёме кайса, ыйхӑ 
умён хаҫат-журналсем, кёнекесем вуласа параттӑмӑр.

Иван Яковлевич пире туртма хушмастчё. Пёрре, 
Ҫёрле, Иван Яковлевич патёнчен таврйнсан, эпир Ива­
новна калаҫкаласа пирус туртса выртатпйр. Сисмен те, 
пирён пата Иван Яковлевич пынй кёнё. Эпир чёлём 
туртнине курсан вйл темён пек ҫиленсе кайрё, пире 
тем те пёр каласа вйрҫма пуҫларё, пирён пирус пач-

„Тӑхтаман“
К . В . И ванов ӳк ер ч ӗк ӗ

43



кисене туртса илчё те ҫавӑнтах лӳчёр 1̂ с е  пӑрахрё. 
Пирён тепёр кунччен туртмасӑрах пурӑнмалла пулчё.

Константин Васильевич пушӑ чухне картинӑсем 
ӳкеретчё, литература тёлёшпе ёҫленине эпё сайра 
хутра ҫеҫ курнӑ, вуласса вара нумай вулатчё, пурин­
чен ытла вырӑс литературин классикёсен произведе­
нийёсене вулатчё. Мёншён ҫырман? Ку ыйтӑва парсан, 
Константин Васильевич яланах:

— Вӑхӑт ҫитё,—тетчё.
Ун чухне чӑвашла ҫырнисене пичетлесе кӑларма 

май ҫукчё, патша тарҫисем, Чёмпёрти чӑваш шкулне 
хупас тесе, темёнле меслетсем те шухӑшласа кӑларат- 
чёҫ, хаҫатсенче те акӑш-макӑш урса кайса ҫухӑратчёҫ. 
Константин Васильевич пӑнтӑхса ҫитнё пусмӑр тёнчи 
ҫурӑлса каясса, хёвеллё пурнӑҫ килессе, чӑваш чёлхи 
ирёккён янрама пуҫласса шаннӑ пулмалла.

Константин Васильевич хӑватлӑн пулса иртекен япа- 
ласене, пуринчен ытла пушар курма юрататчё. Пёрре, 
ҫёрле, хула варринче пысӑк пушар тухнӑ. Константин 
Васильевич мана вӑратрё те, эпир пушар курыа чупрӑ- 
мӑр. Пёр купцан пысӑк ҫурчё ҫунма пуҫланӑ иккен. 
Ҫулӑмё темён пек йӑлкӑшать. Константин Васильевич 
купцан ҫунакан ҫурчё ҫине хёпёртесе, савӑнса пӑхса 
тӑрать. Пысӑк ҫуртсем ҫине—губернатор ҫурчё, губерн­
ски присутстви ҫурчё тата магазинсем ҫине аллипе 
кӑтартҫа:—Ай-ай, ҫаксем тивсе кайсан пит те аван 
пулёччё, ҫавсем ҫуннине манӑн курасчё,—терё вӑл. 
Эпё унӑн ҫав сӑмахёсен пёлтерёшне ун чухне ӑнланса 
илеймерём, вӑл ахаль кӑна пушар курасшӑн пулё, тесе 
ӑнлантӑм. Халё тин, унӑн ёлёкхи саманара пичетленме 
пултарайман сӑввисене вуланӑ хыҫҫӑн ҫеҫ, ӑнланса 
илтём: вӑл губернаторсен, купцасен тата ытти харам- 
пырсен влаҫё кӗлленсе саланасса ёмётленнё иккен.

Константин Васильевич музыкӑна ,,тиркени‘‘ мана 
тёлёнтеретчё. Юрлама вӑл пёлместчё, мёншён тесен 
унӑн хӑлхи витёрех илтсе каймастчё. Музыка пирки 
хутран-ситрен Федор Павловичпа тавлашатчёҫ, ӑна 
тёрлё сӑмахсемпе тӑрӑхлатчё. Чёмпёрте пурӑннӑ чухне 
поэт музыка тесен мёншён тарӑхнине ӑнланса илтём. 
Ивановна Павлов юнашар пӳлӗмсенче пурӑнатчёҫ; 
Федор Павлович, кунён-ҫерён сёрме купӑс калама 
юратаканскер, Константин Васильевича ӗҫлеме чӑрман- 
тарнӑ мён.

Халӗ, нумай ҫулсем иртсе кайсан, курни-илтнисене, 
Чёмпёрте вёреннё тата поэта тёл пулнӑ ҫынсем каласа 
панисене куҫ умне ӳкеретён те, Константин Васильевич 
чӑваш халӑх юррисене, классикла вырӑс музыкине 
чунтан юратни тухса тӑрать. Вӑл Чёмпёрти чӑваш шку­
лён сцени ҫинче лартнӑ Глинкӑн „Иван Сусанин" опери 
валли декораци те тунӑ иккен.

1909 ҫулхи кёркунне эпё Чёмпёртен тухса кайрӑм. 
Ивановна эпир пёр-пёрин патне сайра хутра ҫырусем 
ярса тӑраттӑмӑр, анчах ун ҫырӑвёсене эпё куҫса ҫӳренё 
май пётёмпех ҫухатса пётертём. К. В. Иванов хӑйён 
литература ёҫёсем ҫинчен пачах та ҫырмастчё. Унӑн 
туртӑмё—художество академине кёресси пулнӑ, ун ҫин- 
чен ВЁЛ ҫыркалатчё.

Иванова юлашки хут эпё 1912 ҫулта ҫулла тёл 
пултӑм. Вӑл акӑ мён сӑлтавпа пулчё. Эпё 1911 — 1912 
^улсенче ҫёнӗ чӑваш букварё ҫырнӑччё. Алҫырӑвёсене 
Иван Яковлевич патне ятӑм.

Букварь Иван Яковлевича кӑмӑла кайнӑ. Вӑл мана 
букваре пичетлеме Чёмпёре чёнчё. Иванов ун чухне 
Чёмпёрте пурӑнатчӗ, букварь валли картинӑсем тӑвас 
ёҫе хапӑл тусах йышӑнчё. Ҫак букварён пёрремёш 
изданине пӑхсан, Иванов мёнле лайӑх художник пул­
нине курма пулать. Хӑйён юратнӑ поэчё Лермонтов 
пек, Константин Васильевич пысӑк талантлӑ поэт кӑна 
мар, талантлӑ художник та пулнӑ.

1912 ҫулта Иванов хӑйён учителёпе—Некрасов ху- 
дожникпа пит туслӑ пурӑнатчӗ. Эпё те К. В. Ивановна 
ун патне хӑш чухне хӑнана кайкалаттӑм. Вёсен иккё- 
шин те мёнпур калаҫӑвё художество ҫинчен кӑна 
пыратчӗ.

Кёркуннеччен чӑваш- букварьне кӑларма май пул- 
марё. Цензура питё чӑрмантарчё. Пёрне улӑштарсан, 
цензура мён те пулин тата тепре тупатчё, ҫапла сӑлтав 
хыҫҫӑн сӑлтав купаланса пыратчё. Вара вёренӳ ҫулё 
пуҫланса кайнӑ пйрки эпё Чёмпёртен тухса кайрӑм. 
Букваре кӑларма эпё Иванова каласа хӑвартӑм. Эпир 
унпа пит ӑшшӑн уйрӑлтӑмӑр. Вӑл мана асӑнмалӑх хӑйён 
карточкине пачё, тӳнтер енче хӑйён аллипе „другу на 
память" тесе ҫырчё. Ҫав карточка манӑн халё те сётел 
■Ҫинчех ларать.

К. В. ИВАНОВ КӐМӐЛӖ

Иванов ачасем хушшинче пуринчен те уйрӑм тӑ- 
ратчё, кӑшкӑрашса ашкӑнас ҫӗре вӑл пёрре те хут- 
шӑнмастчӗ, пёрмаях пуҫне чиксе ҫӳреые юрататчё. 
Каҫхи вёренӳ пӗтнӗ хыҫҫӑн вёсен пӳлёмёнче питёрех те 
кӑмӑллӑ туйӑнатчё: пурте выртса пётнё, анчах пёрин те 
ҫывӑрас кӑмӑл ҫук. Умлӑн-хыҫлӑн, черечёпе юмахсем 
яратчёҫ. Хӑш каҫ кам халапҫӑ пулассине малтанах 
уйӑрса хунӑччё пулас. Эп хам курман, анчах Иванов 
пысӑккисем ҫук чухне хӑйён пеккисем хушшинче хӑюл- 
лӑ тата ҫивчё чёлхеллё тесе каланине илтнё.

Пёчёкҫё ҫамрӑк Иванов хӑлха енчен хытӑрахчё, 
хуллен каланине илтместчё, анчах музыкӑна ытла та 
хытӑ юрататчё. Пирён шкулти ачасен хорё юрланине 
итленёчух епле хумхануллӑ пит-куҫлӑ пӑхкаласа тӑнине 
астӑватӑп. Вӑл кайран, ҫитёнсе ҫитсен, купӑс калама 
питӗ ӑста пулнӑ тенине эпё Чёмпёр шкулёнче вёреннё 
ҫынсенчен илтнёччё. Эпир пёр енчисем пулнӑран пирёнпе 
вӑл уҫҫӑнрах калаҫатчё. Пёрре эпир, вӑл Чёмпёрте 
иккёмёш ҫул вёреннё чухне хамӑра аслӑ юлташсем 
вырӑнне хурса, унӑн тетрачёсене пӑхма тытӑнтӑмӑр, 
вӗсем хушшинче чӑвашла ҫырнӑ сӑвӑсем тупрӑмӑр. 
Кёҫтенттин ҫавӑнтах хёрелсе кайрё, вӑтанчё; вёсене вӑл 
никама та кӑтартмасӑр вӑрттӑн ҫырнӑ иккен. Хӑй сӑвӑ- 
сем ҫырни ҫинчен пёлтерчӗ. Питёрех те унӑн куҫёсем 
тёлёнмеллеччӗ. Вёсен тёсне те, вёсем епле ҫуннине те 
каласа пама сӑмах ҫитмест. Вёсем тарӑн та йӑвашчё, 
ҫав вӑхӑтрах шӑтарас пекех пӑхатчёҫ.

1940.

к .  А л  А П  А Н  АСО В ^

1 Ватӑ учитель, халӗ Пушкӑрт республикинче, Кӑркӑс Маяк 
районёнче, Хурамал ялӗнче ӗҫлет. Ку асаилӗве Ухсай Яккӑвён 
„Константин Васильевич Иванов (биографиллӗ о ч ер к )“ ятлӑ кӗне- 
кинчен илнё. (Чӑваш госиздат, 1940 ҫ., 17 стр.)

с. Н. АЛЕКСЕЕВ  

ПЁР ПАРТА ХУШШИНЧЕ

Чёмпёрти чӑваш шкулне эпё 1905 ҫулхи кёркунне 
пырса кётём. Ялта икё класлӑ шкултан вёренсе тухнй 
пирки мана тӳрех пёрремёш класа илчӗҫ; конкурса 
таҫтан та чйваш ачисем килсе тулнйччё, ҫавйнпа экза- 
менра чылаях тйрйшмалла пулчё.

Пире класа илсе кайрёҫ. Унта икё енче партйсем 
лартса тухнй, кашни парта хушшине виҫё ҫын ларма 
пултарать. Эпё вйта ҫёре лартйм, манпа юнашар чйваш 
халйхён пулас чаплӑ поэчё Константин Васильевич 
Иванов ларчё. Вйл Чёмпёр шкулёнче приготовительнйй 
класра икё ҫул вёреннё, унччен ялти пуҫламӑш шкула 
кйна пётернё иккен.

Вёренме кёнисем чылаййшё ҫйпата сырнйччё, тйла 
сйхман тйхйннйччё. Константин ҫи-пуҫ енчен ыттисен- 
чен уйрйлса тйратчё; шйлаварпа атй, бобрикран ҫёленё 
пиншакла пальто тйхйннйччё. Кймйлёпе вйл лйпкй та 
сйпай ачаччё, хййне ыттисенчен уййрса, ашкйнса е 
мухтанса тытмастчё, уроксене хатёрлесе ҫитернё хыҫҫӑн 
пёр-пёр кётессе кёрсе, хйй кйна пёлекен кёвве хуллен 
юрласа ларатчё, анчах эпё вйл ҫапла сймахсем шыраса 
сйвйсем ҫырнине чылай вйхйт пёлмен. Константин вырйс 
поэчёсен произведенийёсене куҫарнине, хйй ҫырнине 
тата ӳкерме йсталанса пынине каярахпа кйна туйса 
илтём, мёншён тесен вйл, е хййёнчен куласран хйраса,. 
е вйтаннипе, хйй кймйлланй ёҫсене питё вйрттйн тйватчё, 
шавласа ҫӳреме юратмастчё.

Константин хййён ёҫёсене чи ҫывӑх тусӗсене, хӑйён 
пек шавлама юратманнисене кйна кйтарткаланй. Эп& 
унпа икё ҫул хушши пёр парта хушшинче лартйм; 
унтанпа хёрёх ҫул иртсе кайрё, пулса-иртнисене пайтах 
маиса кайнй ёнтё.

Константинйн темиҫе хулйн тетрадь пурччё, вёсене

хӑй сӑвӑласа ҫырнӑ тата вырӑсларан куҫарнӑ япаласемпе 
тултарнӑччё, унта кӑранташпа ӳкернисем те пурччё,

Вӑл ача чухне „Рейнеке Лис“  ̂ е ҫавӑн пек илтёне- 
кен ятлӑ вырӑсла кёнекене сӑвӑлла куҫарнине эпё астӑ- 
ватӑп, халё ячё ун пекех тесе ёнентерсех калама пул- 
тараймастӑм, анчах „лиса“ е „лис“ сӑмах пурри пирки 
пёрре те иккёленместёп. Эпё кайран, епле кӑна шырасан 
та, ҫавӑн пек ятлӑ вырӑсла кёнеке кураймарӑм. Куҫарни 
Константинӑн хӑйён кӑмӑлне те каятчё, эпё вара сӑвви- 
сем питё янранине каҫса кайсах итлеттём. Ача чухне 
ҫырнисем 1906 ҫулта, хӑйсен килёнче вут тухсан, ҫунса 
кайнӑ. Кёркунне, ҫуллахи каникултан таврӑнсан, Кон­
стантин тетрачёсемпе ӳкерчёкёсем ҫунса кайни ҫинчен 
кулянса каласа пачё.

— Килти ҫурт-йёре мар, тетрадьсемпе ӳкерчёксене 
хёрхенетёп,—тетчё вӑл.

Пирёнпе вёреннё чухне художество енчен те, поэзи 
енчен те, сӑмах янӑравёпе сӑр илемён вӑйёпе тёрекне 
пёр пекех пултаруллӑ кӑтартатчё, малашне вӑл пысӑк 
пултаруллӑ поэтпа пёрлех хӑватлӑ художник пуласси 
вунултӑ ҫулхи ачарах курӑнса тӑратчё.

Рисовани урокне художество академинчен вёренсе 
тухнӑ Некрасов преподаватель вёрентетчё. Акӑ вӑл 
темёнле фигура илсе килчё те кафедра (ҫӳлё сётел) 
ҫине лартрё. Кам ӑҫта, хӑш енчен мёнле курать, ҫавӑн 
пек ӳкермелле, тесе ӑнлантарать пире Некрасов. Эпир 
япала чёркемелли сарӑ хут ҫине кӑмрӑкпа ӳкереттёмёр. 
Юриех ҫунтарса тунӑ кӑмрӑк татӑккисем 15—20 санти­
метра яхӑн тӑршшёччё. Некрасов класра каллё-маллё 
уткаласа ҫӳрет, хутран-ситрен ачасем патне пырса 
тӑрать, ӑнлантарать, тӳрлеткелет. Акӑ пирён парта 
патне пычё, Константин хутне илсе пӑхрё, шухӑша 
кайнӑ пичёсем ҫинче хӑйён ученикне мухтанине кӑтар- 
такан сӑн выляса илчё. Константин чӑнах та ӑста худож­
ник пек тёрёс ӳкернё.

Константин художество ёҫне ятарласах ниҫта та вё- 
ренмен, сӑрсене хут ҫине епле хурассине, икё е темиҫе 
сӑра хутшӑнтарса ярассине те кӑшт кӑна пёлкеленё. 
Хӑй пёлнё пек чухласа, вӑл Иван Яковлевич портретне 
пир ҫине ҫуллӑ сӑрсемпе ӳкернёччё. Пёр вӑхӑтрах-и е

‘ .Р е й н е к е  Л ас"— нимёҫ поэчё Иоганн Вольфанг Гёте (1749—  
1832) ҫырнӑ сатирӑллЯ поама.

маларах, Некрасов та пир ҫинче ӳкернӗччӗ. Ҫак икё 
ёҫе пёр-пёринпе танлаштарса пӑхсан, пире Константин 
ӳкерни Некрасовӑннипе пёр танах туйӑнатчё. Эпир ӑна 
Константин хамӑрпа вёреннё нирки савӑнса ӳстерсе хак 
панӑ пулё, анчах портречё Иван Яковлевич сӑнне питё 
те тёрёс кӑтартса паратчё, искусствӑна ӑнланакан ҫын- 
сем те Иванов ҫырнӑ портрета мухтатчёҫ, ҫамрӑк ачаран 
малашне пысӑк художник пулассине шанса калаҫатчёҫ.

Парта ҫинче хатёр таса хут выртать пулсан, вӑл 
пёр-пёр кулса е анасласа ларакан ачан сӑнне хӑвӑрт 
кӑна ӳкерсе илетчё, тӳрлеткелетчё, кайран вара кӑтар- 
татчё: „Санӑн сӑну кулнӑ чухне ҫакӑн пек“, тетчё. 
Чӑннипех те ӑста ӳкеретчё, ҫын портречё питё тёрёс 
пулатчё.

Эпир сочиненисене уйӑхра икё хут ҫыраттӑмӑр. 
Вырӑс чёлхине вёрентекен Кочуров тема парса хуратчё, 
пёр-икё эрне хушшинче эпир ҫырса хатёрлеттёмёр. 
Преподаватель хӑй пӑхса тухнӑ тетрадьсене валеҫсе 
тухатчё те киле ҫёнё тема парса яратчё.

Сочнненисене пама пёр-икё кун тӑрса юлсан, уче- 
никсем каҫсерен хӑйсен ёҫёсене тӳрлетме тытӑнатчёҫ, 
куҫарса ҫыратчёҫ. Константин тусёсем ёҫленине курсан, 
парта хушшинче парта ҫине таянса шухӑша кайса 
ларатчё, сочинении планне туса ҫитернё хыҫҫӑн вӑл 
тӳрех тетрадь ҫине ҫырма тытӑнатчё, турткаласа тепёр 
хут куҫарса тӑмастчё.

Константин сочиненийёсем яланах „5 плюс“ хак 
илетчёҫ, хыҫалга учитель тата уйрӑм „минус" лартат- 
чё:—черновиксёр тӳрех ҫырнӑ пирки, унӑн сочиненийё 
питӗ лайӑх пулсан та, тасах пулса ҫитейместчё.

Константин суякан ҫынсене тата камӑн та пулин 
кӑмӑлне хуҫнине питё те юратмастчё, анчах вӑл хӑйён 
шухӑшне каласа парас тесе, шавласа ҫӳреместчё.

Вырӑс чёлхипе вӗрентекен Кочуров тата историпе 
вёрентекен Никифоров пуп учительсен советёнче пёр­
ремёш курсра вёренекенсем ҫинчен темён те пёр элек- 
лесе калаҫнӑ. Ҫак хыпар пирён хӑлхана та пырса кёчё. 
Пиртен маларах вёреннисем те, пирён класра вёрене­
кенсем те вёсене ят панӑччё: Кочурова питё те кӑшкӑ- 
рашма юратнине кура „извозчик" тетчёҫ, Никифорова— 
„мамай" тетчёҫ, мёншён тесен вӑл Мамай ҫинчен нумай 
каласа паратчё, хӑйён сӑнарё те Мамайӑнни пекех пулса 
тухатчё.

Чӑваш хм ӑкё н  мухтавлӑ ывё.лӗ. 4 9



Пёрре вырӑс чёлхипе вёрентнӗ чухне, Кочуров 
^Закадыяные друзья"* тени ҫннче чарӑнса тӑчё, пире 
ӑнлантарса пачё. Учительсен советёнче Кочуровпа Ни­
кифоров пёрремёш класри ачасем ҫине тапӑнса, вёсене 
тиркесе калаҫнине Константин аса илнё пулас, вӑл 
пёррехинче доска ҫине каррикатура ӳкерсе хунӑччё. 
Унта Кочуровпа Никифоров катка умёнче ларатчёҫ, 
аяла у,Извозчик и М амай друзья закадикние"*, тесе 
ҫырса хунӑччё.

Ҫак ӳкерчёк ачасен кӑмӑлне кайрё. Урока Ники­
форов пуп килсе ҫитрё, каррикатурӑна курчё, анчах 
хӑйне ӑнланманҫи пек тыткаларё, доскана тасатма хушрё.

Шкулти учениксем, уйрӑмах пёрремёш класра вёре­
некенсем, казармӑри пек пурӑнатчёҫ, администраци 
хулана тухса ҫӳреме ирёк памастчё, театра кайса курма 
юрамастчё.

Пёррехинче хулара лайӑх постановка пулмаллаччё, 
„Ревизор" пек астӑватӑп. Пилёк ача ҫак пьесӑна курма 
вӑрттӑн тухса кайнӑ, вёсем хушшинче Константин та 
пулнӑ. Большая Конная урама тухнӑ ҫёрте ун чухне 
ҫурт таврашё ҫукчӗ, ҫӳлё йывӑҫ хӳме кӑначчё. Хулана 
вӑрттӑн тухса ҫӳреме ачасем ун айне чавса пёр пёчёк 
хушӑк тунӑччё, унтан хырӑмпа шуса кӑна тухма пу- 
латчё.

Каҫхине, занятисем иртнё хыҫҫӑн класа яланах де- 
журствӑри учитель килетчё, каҫхи кёлёсене вулатта- 
ратчё, вара кайса ҫывӑрма ирёк паратчё. Ку каҫхине 
дежурствӑна пёр пуп килнёччё. Вал пире пурне те 
шутласа тухрё те пилёк ҫын ҫуккине пёлчё.

— Мёншён пурте мар?—терё вӑл.
— Чирленё пулё,—терё тахӑшё.
Пилёк ҪЫН театра кайни ҫинчен пур учениксем те 

пёлмен пулас. Эпир ҫывӑрмалли пӳлёмре хамӑр туссене 
епле те пулин хӳтёлесси ҫинчен канашларӑмӑр, ҫукки- 
сен вырйнёсене пальтосемпе пиншаксем хутймӑр та 
ҫиелтен одеялсемпе витсе тухрймйр. Ҫынсем хӑйсен 
пуҫӗсене одеялпа витсе ҫывӑрнй пекех курӑнать.

Пуп пӳлёме килсе кёрет, лйхса ҫӳрет те каллех 
тухса каять. Нумаях та вйхйт иртмест, вйл тепёр хут 
килсе кёрет, пёр ача ӑҫта выртнине ыйтать. Вйл ача 
чиркӳре ёҫлекелетчё, пуп ӑна ырана темёнле ёҫ парса 
хйварасшйн иккен. Вйл пёрне пырса вйратма хйтланать, 
теприне, анчах пурте хытй ҫывӑрнӑ пек мйкйртатса

кӑна илеҫҫё. Пуп ҫапла вӑратса ҫӳрерё, пёр койка 
ҫинче ҫын вырӑнне пиншак выртнине курах кайрё те 
тёлёнчӗ, вара, паллах ёнтё, Иван Яковлевич патне 
тӳрех вёҫтерчё.

Эпё йывӑҫ хӳме патнелле тухрӑм та шкулта ёҫле- 
кенсемпе хуралҫӑсем ларнине курах кайрӑм. Хӑшӗ 
ухват, хӑшё турчӑка тытнӑ. Вёсене яра кунах ёҫлесе 
ёшеннё хыҫҫӑн ӑшӑ вырӑнсем ҫинчен тӑратнӑ, ҫавӑнпа 
вёсем кӳренсе калаҫаҫҫё, вёсене хулана вӑрттӑн тухса 
кайнӑ ачасене тёл пулса палласа илме тӑратнӑ иккен.

Эпё ачасене вӑратрӑм та хамӑр юлташсене епле 
инкек кётни ҫинчен каласа патӑм. Вёсене епле те пул­
сан ҫӑлса хӑварас терёмёр.

Театра вӑрттан ҫӳресси пнрён хушӑра час-часах 
пулкалатчӗ, ҫавӑнпа та эпир пирён туссем театртан 
хӑҫан, хӑш сехетре килессине сиссе илтӗмёр. Эпё Кон- 
стантинӑн сарӑ пиншакне тӑхӑнтӑм та йывӑҫ хӳме 
патне кайса выртрӑм. Чӑнах та, кётнё пекех, пёр вунӑ 
минутран пирён ачасем килчёҫ.

Эпё вёсене пётӗмпе каласа патӑм, хам халех пӳлӗме 
кайрӑм та пур ачасене те вӑратрӑм. Эпир коридора 
тухрӑмӑр, театртан килнисем пирёнпе хутшӑнса кайрёҫ, 
ҫывӑрма кӗчёҫ. Ҫапла вара вёсене никам та пёлме 
пултараймарё.

1907 ҫулхи хёлле типё тытмалли вӑхӑт килсе ҫитрё. 
Пире типе апат кӑна пама тытӑнчёҫ, ҫимелли те питё 
начарланчё. Эпир администрацирен ирхине кулач пама 
ыйтасшӑнччё. Пире ирхине апат ҫитермен пулмалла, 
питё касӑлса выҫӑхнине астӑватӑп.

Кулач ыйтни ҫинчен ачасемпе калаҫма Некрасов 
художнике хушнӑччё. Вӑл пире каҫхине чиркёве илсе 
кайрё, ӳкётлеме тытӑнчё. „Ҫӑкӑрпа кӑна мар, турӑ 
каланӑ сӑмахпа ҫын тутӑ", терё вӑл евангели сӑмахёсене 
аса илсе.

Тепёр кун доска ҫине „Этем ҫӑкӑрпа кӑна мар, 
кулачпа тутӑ“ тесе ҫырни сиксе тухать. Эпё ун чухне 
ҫак хаяр сӑмахсене Константин ҫырнӑ пуль тесе шут- 
ларӑм, халё те ҫав шухӑш ман пуҫран каймасть.

Кочуров питё усал ҫынччё, чӑваш ачисене юрат­
мастчё, хӑшне-пёрне юриех начар отметкӑсем лартса 
паратчё. Пёрремёш класрисем пурте ӑна кураймастчёҫ, 
ҫавӑнпа эпир ӑна ёҫрен кӑларма ыйтас шухӑш тытрӑ- 
мӑр. Администраци пирёнпе килёшмесен, Кочурова

хирёҫ бойкот тытас, анчах ытти преподавательсемпе 
ёлёкхи пекех вёренес, терёмёр.

Кочуров урока пырса кёрсен, вёренекенсем пурте 
команда панӑ чухнехи пекех тӑчёҫ те кёпёрленсе тухса 
кайрёҫ. Кочуров пушӑ класра пёчченех тӑрса юлчё. 
Эпир ҫакӑн пек хирёҫ тӑни ахалех иртсе кайма пулта­
райман, малтан пёр преподавателе ӗҫрен кӑларма кӑна 
ыйтнӑ пулсан, малашне политикӑллӑ ыйтусем кӑларса 
тӑратрӑмӑр. Хамӑрӑн пурнӑҫа та лайӑхлатас ыйтӑва 
сиктерсе хӑвармарӑмӑр,—ҫаксене пурие те кӑтартса 
петици ҫыртӑмӑр, ӑна вара сасӑласа вӑрттӑн йышӑнтӑ- 
мӑр, петицине йышӑнман хушӑрах уҫҫӑнах забастовка 
пуҫласа яма пурте хатёр иккенне кӑтартрӑмӑр. Адмн- 
нистрацине кам петици кайса парасси ҫинчен ыйту 
ҫёкленчё. Ик-виҫ ҫын уйӑрса парсан, вёсене, паллах 
ёнтё, шкултан кӑларса сирпётеҫҫё. Ҫавӑнпа петици 
пама пётём класпа кайрӑмӑр, малта пӳ енчен чи пёчёк- 
кисем тӑнӑччё.

Ҫакӑн хыҫҫӑн нуыай та вӑхӑт иртмерӗ, пёрремёш 
класа салатса ярас пирки Хусантан хут та килсе ҫитрё, 
1907 ҫулти мартӑн 7-мёшӗнче (ҫёнё стильпе—20-мё- 
шёнче) эпир хамӑрӑн килсене салантӑмӑр, анчах, ҫивёч- 
рех ачасене кӑларёҫ те, ыттисене шкула каллех пу- 
хаҫҫё пулё, тесе шутланӑччё.

Эпё нихӑш шкула та вёренме кёреймерём, мёншён 
тесен каялла тавӑрса панӑ свидетельствӑсем ҫине ҫапла 
ҫырнӑччё: „Означенный в сем свидетельстве обучался 
в верейной мне школе с 1-сентября 1905 г. по 4 марта 
1907 г. и уволен за подачу петиции и забастовку". 
Ҫавӑн пек ҫырнӑ хутсене ҫулла пёрремёш класра вё- 
реннисене пурне те ярса павӑ, вёсен умёнче нимёнле 
шкул алӑкё те уҫӑлма пултарайман.

Иванов ҫав ҫулах кёркунне Чёмпёре пынӑ, вӑл 
вёренме мар, ёҫлеме, кёнекесем куҫарма килни ҫинчен 
мана ҫырса пёлтерчё. Пысӑк талантлӑ поэт тепёр ҫул 
хӑйён „Нарспи" поэмипе юмахёсене пичетлесе кӑларнӑ.

м . д . ТРУБИНА 

ТӐВАН ПОЭТА АСА ИЛНИСЕМ

1903 ҫулта эпё Чёмпёрти (халё Ульяновск) чӑваш 
шкулне приготовительнйй класа вёренме кёнёччё. Ха- 
мйрпа пёрле вёренекен ачасем хушшинче пёр хура 
ҫӳҫлё, илемлё сйн-питлё ача пурччё. Ҫав тери лйпкй, 
тӳлек ачаччё вйл. Калаҫнӑ чух унйн питҫӑмартисем 
пйт путса ҫавраланатчёҫ, сймси турёччё, хура-хй- 
мйр куҫёсем пысйк та илемлёччё; хйш чух вйл вёсем- 
пе темён ҫинчен шухӑша кайса салхуллйн пйхатчё. 
Константин Иванов теттёмёр эпир вйл ачана.

К. В. Иванов яланах тирпейлё тумланса ҫӳретчӗ. 
Хёлле эпё йна класра хура пустав костюмпа ҫӳренине 
астӑватӑп, ҫулла хура е кйвак сатин кёпе тйхйнатчё, 
чён ПИҪИХХИ ҫыхатчё; уринче унйн яланах ялтйркка 
ҫутӑ кунчаллй атйччё.

К. В. Иванов питё ланйх вёренетчё. Пуринчен ытла 
вйл сочиненисене йста ҫыратчё. Пёрре Роман Ники­
форович Идобаев ятлй учитель пире ,,Зимняя ночь в 
деревне" сочиненн ҫырма пачё. Иванов ҫак сочинение 
ҫав тери йста ҫырнӑ пулнй. Учитель пире унйн сочине- 
нине чи лаййх ёҫ тесе класра вуласа пачё. ,,Иванов 
ҫутҫанталӑка сӑнама пёлет, вйл йна художествйллй 
меслетсемпе усй курса сйнлама пултарать, кёнекесем 
нумап вуланипе вйл хйй чёлхине пуянлатса пырать", 
терё вйл.

Чйн та, Иванов ҫав тери нумай кёнеке вулатчё. 
Ирхине, урок пуҫланиччен те, каҫхи занятисенче те, 
хйш чухне перемена вйхйтёнче те кёнеке вуласах ҫӳ- 
ретчё. Астйватйп, пёрре, закон божий урокёнчеччё-ха 
вйл, пуп пире иудей чиркёвё ҫинчеи каласа парать, 
каласа панй хушйрах, чиркӳ планне доска ҫине ӳкерет. 
Иванов пуҫне чикнё те, пёр хускалмасйр тенё пек, 
Кольцов сйввисене вуласа ларать.



— Мальчик в черной рубашке, —чёнчё пуп Ива­
нова,—что делаешь?

Иванов хёрелсе кайса ура ҫине тӑчё. Пуп Иванов 
патнелле пырать. Мён пулать-ши ёнтё? тесе, пёр сыв- 
ламасӑр пӑхса ларатпӑр эпир. Пуп пынӑ ҫёре К. В. Ива­
нов нимён те пулман пек, закон божий кёнеки ҫине 
пӑхса тӑрать. Кольцов сӑввисене пытарнӑ иккен. Хӑйпе 
юнашар ларакан ача закон божий кёнекине ун умне 
уҫса хума та ёлкёрнё мён.

— А...—терё пуп,—по книге следишь.
Ҫапла вара пуп Иванов закон божий урокёнче 

Кольцов сӑввисене вуласа ларнине пёлеймерё.
Пёрре, хёллехи каникула ярас умён-ха вӑл. Идо- 

баев учитель пирёнтен кам мёнле кёнеке вулани ҫин- 
чен ыйтса пёлчё. Эпир каласа патӑмӑр.

— Сирён класра Иванов нумай вулать. Мёнле кёне­
кесем вулать-ши вӑл?—ыйтрё Идобаев.

Иванов класра ҫукчё. Ивановна юнашар ларакан 
ача партине уҫса, Иванов вуланӑ кёнекесен списокне 
кӑтартрё.

Парта хупӑлчи айне К. В. Иванов хут ҫыпӑҫтарса 
хунӑ пулнӑ, ҫав хут ҫине вӑл хӑй вуланӑ кёнекесен 
ячёсене ҫырса пынӑ мён. Пушкин, Лермонтов, Гоголь, 
Гёте, Гейне, Жюль Верн, Майн Рид, Виктор Гюго та­
та ытти паллӑ писательсен ячёсем те пурччё унта. 
Мён пурё 42 произведени вуланӑ. Ҫав произведени- 
сенчен Жюль Вернӑн ,,Дети капитана Гранта", Виктор 
Гюгон ,,Отверженные", Данилевскин ,,Девятый вал" 
самаях пысӑк кёнекесем.

— Пӑт ытла кёнеке вуланй Иванов,—хӑюсӑртара.х- 
хӑн шӳтлерӗ пёр ача.

— Иванов пултаруллӑ ача. Ҫаплах вёренсен вӑл 
университет скамйи ҫине ларатех,—терё Идобаев.

Ҫав каҫа эпё нихӑҫан та манас ҫук. Е.мёрлёхех ас- 
ра вйл. Ҫав каҫхине Идобаев пирёнпе нумайччен ка- 
лаҫса ларчё. Кёнеке вулани ҫынна питё пысйк усй па­
ни ҫинчен, халйх сйвви-юррисене, юмахёсене пухасси 
ҫинчен калаҫрё. Идобаев халйх юррисемпе интересле- 
нет иккен, вйл вёсене пухса пырать имёш. Идобаев 
ытти учительсем пек марччё, питё кймйллйччё, ҫавйнпа 
та юрататтймйр эпир йна. Ачасемпе ҫывйхчё вйл. 
К. В. Иванова час-часах хйй патне, хваттерне, чёнетчё. 
Паллах, Идобаев Иванова халйх творчествине интерес-

ленме, илемлё произведенисенче халӑх творчествипе 
усӑ курма вёрентнё.

Малтанхи ҫул вёреннё чухнех-ха вӑл, хёллехи ка­
никул иртсен, ачасем Иванов ҫинчен ҫапла кала пуҫ- 
ларӗҫ: Иванов сӑвӑ ҫырнӑ. Вӑхӑтсӑр вилнӗ хёр ҫин- 
чен ҫырнӑ, тет. Хёрӗ хӑйён хурӑнташех, тет. Сӑввн 
питё хитре вара. Ҫав тери хурлӑхлӑ, вуласан йёрсе 
ярӑн, терёҫ.

Ман вӑл сӑвва вуласа пӑхас килчё. Вӑл вӑхӑталла 
эпё хам та кӑштах сӑвӑсем ҫыркалаттӑм. Идобаев ка- 
ланипе халӑх сӑввисене, юмахёсене ҫырса илеттём.

Пёрре Иванова эпӗ ҫӳлти хута хӑпармалли пусма 
ҫинчс тёл пултӑм. Вӑл аялалла анать, эпё—хӑпаратӑп.

— Иванов,—чарса тӑратрӑм эпё ӑна,—пар-ха мана 
хӑвӑн тӑван вилни ҫинчен ҫырнӑ сӑвва, вуласа пӑхам.

Иванов питҫӑмартисене пӑт путарса ҫавралатрё те, 
лӑш кулса пуҫне сулларё.

— Ҫук, памастӑп...
— Мёншён?—тетёп эпё.
— Ахалех...
Тек чарӑнса тӑмарё вара... Ҫӑмӑллӑн утса, тӑпӑрт- 

тӑпӑрт тутарса аялалла анса кайрё.
Ҫакӑн хыҫҫӑн эпё Иванов партине ухтарма шут 

тытрӑм. Чӑтма ҫук вулас килет-ҫке-ха манӑн ун сӑв- 
вине.

— Ирӗклён памасан, ирёксёр илёп,—терём эпё, вӑ- 
рӑ-хурахсем ҫинчен ҫырнӑ произведенири геройсен са- 
махёсене аса илсе.

Ку ёҫ ҫӑварнн эрнипче, шӑмагкун пулчӗ. Эпир иур- 
те каҫхи кёлле, чиркёве кайрӑмӑр. Кёлё пуҫлансанах 
эпё наставница пагне пытӑм. Хам, хумханатӑп пулин 
те, наставница умёнче хама хам ҫирёп тытма тӑрӑ- 
шатӑп.

— Ман пуҫыратать.чиркӳрен тухса кайма юрать-и?— 
ыйтатӑп эпё.

Наставница .ман ҫине ҫавра куҫёсене мӑчлаттарса 
пӑхса илчё, ку ёнтё, каях тени пулчё. Эпё хёрелсе 
кайнӑ питпе чиркӳрен тухрӑм, пусма тӑрӑх хӑпартӑм та 
хамӑр вёренекен класа кётём. Класра шӑпах. Чиркӳре 
юрлани кӑшт ҫеҫ илтӗнет кунта. Пысӑк чӳречесенчен 
уйӑх ҫути йӑпшӑнса кӗрет. Кётесре шӑлне йёрнё ҫын 
скелечё тӑрать, унӑн путӑк куҫёсем хӑрушла пӑхнӑ 
пек курйнаҫҫё. Эпё ун ҫине шикленсе пӑхатӑп. Хам ҫа-

пах та Иванов парти патнелле утатӑп. Парта патне 
ҫитсен, малтанах хатёрлесе хунӑ ҫурта тёпне ҫутса 
яратӑп, Иванов парти ӑшёнчи япаласене тустарма ты- 
тӑнтӑм. Черновой тетрадьсене, кёнекесене уҫа-уҫа пӑ- 
хатӑп, анчах хама интереслентерекен сӑвӑ ҫук та ҫук. 
Юлашкинчен алла альбом лекрё. Хай сӑвва альбом ҫи- 
не ҫырнӑ пуль-ха тесе, эпё ӑна персе чикрём. Ҫурта 
ман сӳнме патнех ҫитнё, ҫунса пётнё ёнтё. Эпё клас- 
ран, пёр сас-чёвсёр тенё пек, тухрӑм та, пусма тӑрӑх 
ерипен анкаласа, хамӑр корпуса тухса шурӑм. Хамӑр 
выртса тӑракан пӳлём стени ҫумёнче лампа ҫакӑнса тӑ- 
рать. Лампа ҫуттинче хайхи альбома пӑхма тытӑнтӑм. 
Альбомё яка, хулӑн хутран тунӑскер, пичё ҫине кисть- 
сем чикнё палитра ӳкерсе хунӑ. Малтанхи страницӑра 
Пушкинӑн ача чухнехи сӑн-ӳкерчёкё курӑнса кайрё. 
Вӑл, кӑтра пуҫлӑскер, пысӑк та ӑслӑ куҫӗсемпе сал- 
хуллйн пӑхса ларать. Ыттн страницӑсем ҫинче Лер­
монтов, Гончаров, Кольцов, Некрасов, Никитин, Гоголь 
сӑнёсем, Тургенев вилём вырӑнё ҫинче выртнине кӑтар- 
такан ӳкерчёк те пур унта. Ку ӳкерчёке туса пёте- 
реймен иккен. Страницӑсене уҫнӑҫемён тёрлёрен паллӑ 
ҫынсен сӑнёсем курӑна пуҫларёҫ: Коперник, Суворов, 
Владимир Мономах, Петр I, Венера Милосская тата 
Леонардо да-Винчи сйнёсем. Юлашки страницӑсенче 
лӑпсӑркка йӑмра айёнче шыва кёрекен ачасене, чӑх- 
сене апат парса тӑракан хёрачана, сйпка ҫине хурлӑх- 
лӑн пӑхса тӑракан чӑваш хёрарӑмне кӑтартакан ӳкер- 
чёксем пурччё. Ӳкерчёксем ҫав тери аван.

Приготовительнйй класра икӗ ҫул вёреннё хыҫҫйн-ха 
вйл, ун чухне эпир хёрачасен шкулие куҫнйччё, пнрён 
шкула Н. Ф. Некрасов художник пычё. Рисованипе 
вёрентетчё вйл. Ҫав Некрасов пёрремёш класра вёре­
некен Иванова тек-текех мухтатчё.

— Вы знаете, девочки,—тетчё вйл пире,—в первом 
классе есть мальчик Иванов. Он рисует изумительно 
хорошо. Его приемы в технике рисования особенные, 
ему одному присущие. Я думаю, что из Иванова вый­
дет видный художник.

Вйл Иванов ӳкерчёкёсене пирён класа илсе пырса 
кйтартатчё.

Иванов япалана пйхса та, хйй шухйшласа та, пит 
хйвйрт ӳкернё. Эпир вара унйн ӳкерчёкёсем калама 
ҫук аван тухнинчен питех те тёлёнеттёмёрч Пёрре,

приготовительиӑн класра иккёмӗш ҫул вёреннё чух-ха 
вӑл, К. хушаматлӑ ача Г. хушаматлӑ ача тетрадёнчен 
ҫырса илме тытӑннӑ, терӗҫ. Пёр ирхине класа пырсан, 
доска ҫинче ӳкерчёк пуррине асӑрхарӑмӑр.

К. ҫинҫе мӑйне тӑснӑ та, парта урлӑ кармашса Г. 
тетрачё ҫине пӑхать. Куҫёсем ракӑнни пек хӑйӗн, ту- 
тисене ҫулакаласа илет пулас. Ӳкерчёк питех те ку- 
лӑшла тухнӑччӗ. Класри ачасем ахӑлтатса кӑна лараҫҫӗ. 
Учитель пырас умён, пёр-ик минут маларах, Иванов 
хӑй пычё те ӳкерчёке хуратрё. Вӑл тунӑ ӳкерчёк пулнӑ 
иккен вӑл. Хӑй вырӑнне кайса ларнӑ чух К. хушаматлӑ 
ача Иванова аякран хӑнт! кӑна чышса илчӗ вара.

Каллех альбом ҫинчен. Альбома эпё хёрачасем чир- 
кӳрен таврӑничченех пӑхса лартӑм. Нимён те мар, сӑ- 
вӑ тупӑнманни ҫеҫ пӑшӑрхантарчӗ мана.

„Тунтикун ачасем пыриччен класа кёретёп те, Ива­
нов альбомне хӑй вырӑнне чиксе хуратӑп",—тесе шут- 
ларӑм эпё хам ӑшӑмра. Ҫав вӑхӑтра чиркӳрен таврӑннӑ 
хёрачасен сассисем илтёне пуҫларёҫ. Эпё йӑпӑрт-япӑрт 
салтӑнса, ҫывранҫи пулса выртрӑм. Альбома минтер 
айне пытартӑм.

Тепёр ирхине эпӗ минтер айӗнче выртакан альбома 
темиҫе хут хыпашласа пӑхрӑм, чунлӑ япалана ачаш- 
ланӑ пек ачашласа илтём эпё ӑна. Ҫав ирхине пирӗн, 
яланхи пекех, чиркёве каймалла пулчё. Чиркӳрен тав- 
рӑнсан, эпё каллех альбома хыпашласа пӑхрӑм, анчах 
альбом алла лекмерё. Хамӑр ҫук чухне пирён пӳлёмре 
такам ухтарса ҫӳренине пёрре кӑна мар асӑрханӑччӗ 
эпир; хӑш чухне минтер айӗнчи ҫырусем, иккёленмел- 
лерех кёнекесем ҫухалатчёҫ. Иванов альбомӗ ҫинче 
уҫӑ кӑкӑрлӑ Венера Милосская пурччё, ухтарса ҫӳре- 
кене ҫав хӑрушла пек туйӑннӑ пулё, терём вара, ним 
тума аптранипе. ВЗл альбома урӑх курасси пулмарё 
вара, таҫти шӑтӑка кайса чикрёҫ.

К. В. Иванов хӑйён пултарулӑхёпе нумай препода- 
вательсен кӑмӑлне ҫавӑрнӑ. Эпё кунта Некрасов ху­
дожнике асӑннӑччё. Некрасов мастерскойё пирён класс 
айёнче, библиотека пӳлёмёнчеччӗ. Эпир, класа ҫӳренё 
чух, ялан ун мастерскойё умёпе иртсе ҫӳреттёмёр. Хӑш 
чух алӑкне уҫса пӑхаттӑмӑр, хӑш чух хӑй патне те 
кёреттёмёр. Мольбертсемпе кёнеке шкапёсем ларакан 
тулли пӳлёмре тёрлё тёлте чӑваш тёррисем ҫакӑнса тӑ- 
ратчёҫ. Некрасов художник ҫав тёрёсене питё юрататчё.

— Девочки, посмотрите, какое богатое сочетание 
красок, какие линии! Они математически точны. В них 
поразительная симметрия и гармония. Вышивки эти 
тоже, как песня, как сказка— народное творчество. 
Талантливые женщины были среди ваших прабабушек. 
Эти вышивки — их творческая работа, это—высокое 
искусство!—тетчё вӑл.

Некрасов художник чӑваш тёррисене, тумёсене 
пухнӑ, ӳкернё вёсене, пире те нумай ӳкерттернё.

Некрасов мастерскойёнче эпё К. В. Иванова пёрре 
кӑна мар курнӑ. Некрасов чӑваш халӑхён тёррисене 
пысӑк хака хуни, Иванов Некрасовпа туслӑ пурӑн- 
ни, паллах, К. В. Ивановшӑн усӑллӑ пулнӑ, ку ҫыхӑну 
К. В. Иванов талантне, чёрине халӑх творчестви ен- 
нелле туртӑнтарнӑ.

Пирён шкул йёри-тавра монастырь хӳми евёр ҫӳ- 
лё хӳме хӳсе ҫаврӑннӑччё. Ҫӳлё хӳмепе ҫирёп режим 
шкулта вёренекенсене хулари пурнӑҫпа явӑҫасран 
сыхласа тӑнӑ. Пирён хулана ыйтмасӑр тухса ҫӳреме 
юраман. Библиотекӑсемпе магазинсене, театра-мёне пи­
ре ярсах каймастчёҫ ун чухне.

Анчах 1905—1907-мёш ҫуясенче Чёмпёрти чӑваш 
шкулёнче вёренекенсене нимён те тытса чараймарё. 
Шкулти ҫирёп режим та, ҫӳлё хӳме те усӑсӑр пул- 
чёҫ. Вёренекенсем хушшинче революциллё шухӑшсем 
сарӑлнӑҫем сарӑла пуҫларёҫ. Астӑватӑп, аслӑрах клас­
ра вёренекен хёрачасем ҫёрле тӑра-тӑра тухатчёҫ те, 
никама систермесёр, вӑрттӑн хӳме урлӑ каҫса хулана 
ҫӳретчёҫ; хуларан тёрлё кёнекесем, брошюрӑсем, ли- 
стовкӑсем илсе килетчёҫ, иире, вулама тесе, салата- 
салата пзратчёҫ. Эпир ку вулама чарнӑ литературӑна 
ӑҫта май килчё унта тенё пек, вӑрттӑн вулаттӑмӑр. 
Хулана тухса ҫӳрекен хёрачасем пире рабочисемпе сту- 
дентсен пухӑвёсем ҫинчен, забастовкӑсем тӑвасси ҫин- 
чен шӑппӑн кала-кала паратчёҫ. Пирён шкултан инҫех 
мар, Сёве леш енче крахмал завочё пурччё. Поиизов- 
кин хуҫа завочё тетчёҫ ӑна. Хёлле, Сёве пӑрё ҫине 
уҫӑлма тухсан, эпир ҫав завод патёнчен иртсе ҫӳрет- 
тёмёр. Пёрре ҫак заводра взрыв пуласси ҫинчен ка- 
лаҫрёҫ. Чӑн та пёр каҫхине эпир Понизовкин завочё ҫун-

нине куртӑмӑр. Ҫав вӑхӑталла аслӑ класра вёренекен ар- 
ҫын ачасем шкул инспекторне Иван Яковлевича петици 
панӑ тенине илтрёмёр. Рабочисемпе студентсен пухӑвё- 
сене ҫӳрекеп хёрачасенчен паллӑраххисем Анастасия 
Федорова (халё вӑл вилнё), Марина Андреева тата Ма­
рия Иванова пулнӑ (ку иккёшё пирки эпё халё нимён 
те пёлместёп). Ҫав хёрачасем пире революциллё собы- 
тисемпе паллаштарчёҫ. Пёрре, ҫёрле, А. Федорова пи­
ре январей 9-мӗшӗ ҫинчен каласа пачё. Унӑн калавё 
лире питё хумхантарса ячё. Пирён хушӑри хёрачасен­
чен чылайёшё студентсемпе рабочисен пухӑвёсене ҫӳ- 
pec камӑл пуррине уҫҫӑнах каласа пачёҫ. Анчах А. Фе­
дорова пире:

— Эсир ҫитёнсе ҫитеймен-ха, сирён пеккисене кёрт- 
меҫҫё унта, терё. Ун сӑмахёсем пирён вут-хёмленнё 
кӑмйлсене кӑштах сивётрёҫ.

Ҫак виҫӗ хёрача пёрре хамӑр корпусрах пурӑнакан 
учительницӑиа хнрёҫ выступлени организацилерёҫ. Ҫав 
учительницӑн хӑй пӳлёмне пирён спальня витӗр ҫӳре- 
меллеччё. Пёр каҫхине вӑл час таврӑнмарё. Вунпёр 
сехет те иртрё, анчах учительница ҫаплах ҫук. Эпир 
ҫывӑрма выртнӑ ёнтё, анчах пёри те куҫ хупмастпӑр- 
ха. (Зпальнӑра темскер пӑшӑлтатни илтёнет, темӗн, ха- 
личчен пулмап япала пулассӑн туйӑнать. Юлашкинчен 
хайхи учительница таврӑнчё. Акӑ вӑл пирён пӳлёме 
кёрет, ҫак самантра такӑшё лампӑна лап сӳнтерсе 
лартрё. Учительница ҫине унтан та кунтан патаксем, 
чул таткисемпе кровать ури шашкисем вӑркӑна пуҫларёҫ.

— Хёрачасем! Мён тӑватӑр эсир? — хӑрушла сасӑпа 
кӑшкӑрса ячё ханхи учительница.

— Тухса кайӑр кунтан!
— Эсир—шпион, доносчица!
— Сире хирёҫлесе забастовка тӑватпӑр!—илтёнчёҫ 

Федорова, Иванова тата Андреева сассисем. Ҫак хушӑ- 
ра учительница хӑй пӳлёмне кёрсе ҫухалчё. Ҫав каҫ 
вара эпир, хумханнӑран пулас, ҫёр каҫах ҫывӑрай- 
марӑмӑр.

Тепёр кёркунне ҫитрё. Вёренӳ ҫулӗ пуҫланчё. Пи­
рён хушӑра А. Федорова та, М. Ивановӑпа М. Андре­
ева та ҫук ёнтё. Вёсене шкултан кӑларса янӑ, вёсемпе 
пёрле ытти классенче вёренекенсене те чылайӑшне 
„тасатнӑ* имёш. Пирён класс та, вёренекенсен забастов- 
кинче хӑйне палӑртсах кайман пулин те, „тасатӑва"

лекнё иккен—46 хёрачаран 23 хёрача кйна тйрса 
юлнй.

Астйватйп, 1907 ҫулта, февраль уййхёнчеччё пулас, 
пёрремёш класра вёренекен ачасем, урокёсене пётернё 
пулин те^ҫывӑрма каймарёҫ, темшён шавлаҫҫӗ, класрах 
лараҫҫё. Ёнтё вйхйт та чылай пулчё. Эпир выртнй, ан­
чах класри темёнле шава пула, пёри те ҫывйрман-ха. 
Сасартйк класра „Варшавянка" юрлани илтёнсе кайрё. 
Эпё тйрса картишнелле пйхрйм. Пёрремёш класс чӳре- 
чинчен тухакан лампа ҫути картишёнчи таптаннй юра 
ҫутатать. Класра ҫав-ҫавах шавлани, юрлани, алйкё- 
сене хӳлтлеттерсе хупни нлтёнет. Кайран пёлтёмёр ва­
ра, пёрремёш класра вёренекенсем шкул инспекторне 
И. Я. Яковлева петици панй иккен. Вёсем вёренекен 
ачасен пурнйҫне ҫӑмйллатма, вӗренӳ программине аслй- 
латма, хйшпёр преподавательсене: Кочурова, Никифо­
ров пупа тата ыттисене те улйштарма ыйтнй. Днрекци, 
паллах, ачасем ыйтнипе хилёшмен. Пёрремёш класри 
ачасем ҫёрӗпех шавлаҫҫӗ вара. Ирхине ман коридорта 
тата ҫйвӑнмалли пӳлёмре дежурствӑра тйма лекрё. Ҫа- 
вӑнпа ман пёрремёш класс ачисем мён-мён тунине 
курма май килмерё. Хёрачасем каласа панй тйрйх, ир­
хине ирех пирён корпус ҫинче хёрлё ялав вёлкёшсе 
тйнй мён. Ирхп апат умён, пёрремёш класра вёрене­
кен ачасенчен пёри хёрлё ялава антарнй та, забастовка 
тйвакан ачесем вйл ялава тирпейлён панласа, кашнн 
ачанах кйкйр умне тирмелли лентйсем туса панй. Вара, 
ирхи апата стройна аннй чух, кашни ача кйкри ҫинчех 
пёчёкҫеҫ хёрлё ялав вёлкёшнё. Ҫак забастовка тйвакан 
ачасем хушшинче К. В. Иванов та пулнй. Вйл, Кочу­
ровпа Никифоров пупйн сйнёсене доска ҫине тйрйхла- 
са-йёрёнсе ӳкернёскер, забастовкйна активлйн хутшйн- 
нине ҫирёнлетсех калама пулать.

Хёлле вара, вёренӳ ҫулё варринче, пёрремёш клас­
ра вёренекенсене, забастовка тунйшйи, класёпех шкул­
тан кйларса ячёҫ. Ҫапла вара, К. В. Ивановпа унйн 
юлташёсемшён шкул алйкё ёмёрлёхех хупйнчё.

Пёрремёш класс ачисем шкултан саланса пётсен, 
шкул шйпланса юлчё. Пушанса юлнй класс хййён пы­
сйк чӳречисемпе хурлйхлйн пйхатчё. Пире татах та 
хытйрах тыткалама пуҫларёҫ. Кашни утймрах замечанп 
тйвасса кётсе ҫӳреттёмӗр, ялан хйранйран ёнтё, пурнйҫ 
тёксёмленнё пек туййна пуҫларё.

Пёррехинче, ҫав ҫулах, ҫуллахи каникултан таврӑн- 
сан, эпӗ сулхӑн шкул пахчинче, лапсӑркка хурама 
айӗнче, урок хатёрлесе ларатӑп. Пӑхатӑп—аялти ал- 
лейӑпа К. В. Иванов утса пырать. Вӑл манпа тёлме тёл 
пулчӗ, иртсе каясшӑнччё пулас, анчах эпё ун ҫиие тё- 
лёнсе, ҫав хушӑрах савӑнса пӑхатӑп, вӑл ҫакна асӑр- 
харӗ те чарӑнса тӑчӗ.

— Мёнле? Кунта килтӗр-и? Вӗренетёр-и? — кӑшт 
именерех сӑмах хушрӑм эпӗ.

— Килтём... Ӑҫта каяс тетӗн? Кёнекесем куҫар.ма 
шутлатӑп тата хатёрленес тетёп.

— Мӗнле кёнекесем куҫарас тетёр?
— Мёнлисем пулаҫҫӗ,—терё те Иванов, малалла утрё.
Иванов ҫитёнсе кайнӑ. Илемлӗ вӑл, калаҫасса та

хулӑмрах сасӑпа калаҫать.
1907—1908-мёш ҫулсенче Чёмпёрти чӑваш шкулё 

чӑвашла кёнекесем пичетлесе кӑларкаларё: Л. Н. Тол- 
стойӑн виҫҫёмёш классенче вуламалли кёнекесем тух- 
нӑччё. Баранов кёнеки, букварь тата ытти те пурччё. 
Кусемсёр пуҫне славян чёлхинчен чӑвашла куҫарнӑ 
чиркӳ кёнекисем те тухнӑччё. Ҫав кёнекесене куҫа- 
рас, редакцилес тёлёшпе Иванов калама ҫук нумай 
ӗҫленё, пётём ӗҫе ун ҫине тиенё темелле.

Шкул инспекторё И. Я- Яковлев пирён класра ло ­
гика вёрентетчё. Урока пырсан, вӑл час-часах кёнеке 
куҫарас ёҫ ҫинчен сӑмах хускататчё, Хӑшне мухтатчё 
вӑл, хӑшне ятлатчё. К. В. Иванов Лермонтов ҫырнӑ 
„Калашник хуҫа ҫинчен хунӑ юрра" тата „Парус", 
„Хыр“ ятлӑ сӑвӑсене куҫарнӑччё, вӑл куҫарнӑ произве- 
денисем хушшинче Аксаковӑн „Хёрлӗ чечек", Андер- 
сенӑн „Акӑшсем" те пурччё. Ун чухне К. В. Иванов 
„Нарспи" поэмӑна ҫырса пётерсе набора панӑччё.

Пёрре И. Я. пирён класа „Нарспи" поэмӑн коррек­
турине илсе пынӑ.

— Вот, хёрачасем, эдак-и так, Иванов пирён талант- 
лӑ ача: аван куҫарать, тата хӑй аван произведени ҫырнӑ. 
Ме-ха, вула!—терё те пёр хёрачана, кёсйинчен лучӑр- 
канса пётнё хут листисене кӑларса пачё. Хёрача вула- 
ма тытӑнчё.

Ҫав кун пирён класра „Нарспи" поэмӑн хитре сӑв- 
висем пуҫласа шӑранчёҫ. Эпир мён тери тёлённине, 
мён тери савӑннине сӑмахпа каласа пама хӑват та ди- 
тес ҫук.

— Хе, эдак-и так, ҫав тери аван ҫырать вёт, а? — 
тет старик, пирён улшӑннӑ пит-куҫсене сӑнаса.

— Ҫапла, ҫапла,—хуллен пӑшӑлтататпӑр эпир.
Урокран тухмалли шӑнкӑрав шӑнкӑртатсан, Яковлев

аттисене чӑкартаттарса хӑй хваттерне кёрсе кайрё. Вӑл 
кайнӑ хыҫҫӑнах пирён алӑсем ,Нарспи“ поэмӑн коррек- 
тури патне туртӑнчёҫ. Ҫав каҫ эпир „Нарспи" поэмӑна 
темиҫе хут та вуласа тухрӑмӑр. Ҫав каҫран К. В. Ива­
нов пирёншён чӑнласах талантлӑ та паха тӑван поэт 
пулса тӑчё.

1908 ҫулта пире кашнинех „Сказки и предания чу­
ваш" текен сборнике пачёҫ. Ҫак сборникре хайхи 
„Нарспи" поэма та пичетленнё. Сборник мана ҫав тери 
кӑмӑла кайрё, анчах поэмӑн авторне палӑртманшӑн эпё 
питех те кӑмӑлсӑрлантӑм.

Пёр ирхине К. В. Иванов хул айне хут хёстернё те 
И. Я- Яковлев хваттерё еннелле пырать. Эпё хёрача- 
семпе столовӑйран тухатӑп.

— Иванов,—чёнсе илтём эпё ӑна—,,Сказки и пре­
дания чуваш " текен сборникре сирён хӑвӑр ҫырнӑ

Скульптор К удрявцев К. В. Иванов бю стне тӑвать.

япаласём вёт, оригиналлӑ произведенисем, мёншён кё- 
неке ятне ҫапла панӑ, мёншён авторне палӑртман?

Иванов тӑнлаври ҫӑра та хура ҫӳҫне якаткаласа ил­
чё те, ман ҫине хӑвӑрт пӑхса;

— Пёлместёп... Ӑна аслисем авантарах пёлмелле,— 
терё.

Иванов кӑмӑлсӑр пулнине эпё сассинченех туйса 
илтём.

Вӑл хӑрушла вӑхӑтра—хура реакци вӑхӑтёнче—вак 
халӑхсем, вӗсемпе пёрле чӑвашсем те, калама ҫук йы- 
вӑр пусмӑрта, сём тёттёмре пурӑннӑ. Вёсен культурные 
ӳстересси ҫинчен шухӑшлама та май пулман. Вак ха- 
лӑхсен чёлхипе ҫырнӑ художествӑллӑ произведенисене 
пичетлемен. Патша чиновникёсем вак халӑхсен поэчё- 
сенчен, писателёсенчен кулнӑ, мӑшкӑлланӑ, вёсене та- 
лантсӑр тесе, ним чухлё те сума суман. К. В. Иванов 
чӑн та талантлӑ поэт пулнӑ, унӑн ҫырас, ёҫлес кӑмӑлё 
иксёле пёлми ҫӑлкуҫӗ пек тапса тӑнӑ, вӑл хӑйӗн тӑван 
халӑхне чёререн юратнӑ, уншӑн ҫунса ӗҫленё, пус- 
мӑрлӑ-асаплӑ вӑхӑтра хӑйён ёмёр манми поэмине ҫырса 
хӑварма пултарнӑ.

К. В. Иванов пирён телейлё кунсене ҫитеймерӗ, 
Октябрьти революци пур халӑхсене те тӑванлатса аслӑ 
культура ҫулё ҫине тӑратнине, чӑваш халӑхё хушшин­
чен те ҫёнёрен-ҫёнё поэтсем, писательсем, компози- 
торсем, художниксем тухнине кураймарё. Паянччен 
пурӑннӑ пулсан, вӑл паллах, мён чухлё лайӑх япала­
сем ҫырнӑ пулёччё.

Юлашки хут эпё К. В. Иванова хам Чёмпёр шку- 
лёнчен вёренсе тухсан, 1909 ҫулта, ҫуркунне, тёл 
пултӑм. Вёренсе тухса киле каяс умён эпир хамӑрӑн 
юратнӑ вырӑнта, „асран кайми кёпер" ҫинче ларса ҫёр 
каҫрӑмӑр. Ҫав каҫ эпир нумай юрларӑмӑр, калаҫрӑмӑр. 
Пёрле вёреннё юлташсенчен яланлӑхах уйрӑлмалла 
пулнӑран ёнтё пирён чёресем кӑшт ыратнӑ та, хур- 
ланнӑ та. Ҫав каҫхине пирён кёпер ҫине К. В. Иванов 
та пынӑччё.

Тул ҫутӑлса килет, ирхи шуҫӑм ҫути тополь тӑр- 
рисене эрешлесе илемлетет, ҫав вӑхӑтра эпир хамӑ- 
рӑн ҫӑмӑл ҫыхӑсене илтёмёр те шкултан тухса кайрӑ- 
мӑр (ытти япаласене пристӑне лашапа каҫхинех ӑсат- 
нӑччё).

К. В. Иванов пирёнпе хӑюсӑррӑн сывпуллашрё.



— Эпё сирён пата хам сӑвӑсене ярса парсан, эсир 
вёсене юсаса парӑр-ши? — ыйтрӑм эпё Ивановран. Ҫав 
самантра эпё хам та хӑюсӑрлантӑм.

— Ярӑр, ярӑр, пит хавас пулатӑп, — терё Иванов 
йӑвашрах сасӑпа.

Ҫавӑнтан кайран эпё Иванова урӑх тёл пулаймарӑм, 
ун патне ярас текен сӑвӑсене те, тёрлё сӑлтавсене пу­
ла, ҫунтарса ятӑм.

1915 ҫул, ҫуркунне, эпё хам туссем урлӑ К. В. Ива­
нов вилни ҫинчен пёлтём. Пирён юратнӑ тӑван поэт 
вӑхӑтсӑрах ҫухалчё, анчах К. В. Ивановӑн ырӑ та аслӑ 
ячё чӑваш халӑхё хушшинче нихӑҫан та сӳнес ҫук.

г .  А.  МОЛОСТОВКИН  

АСРАН КАЙМИ УЧИТЕЛЬ

1913 ҫулхи кёркунне. Чёмпёрти чӑваш шкулё вёл- 
ле хурчё пек сёрлет. Кунта тёрлё ҫёрти чӑваш ачисем 
экзамена пухӑннӑ. Инҫетри Ҫёпёртен, Пушкӑртран, 
Хусан, Самар, Саратов тата ытти кёпёрнесенчен те кил- 
нё. Вёсем хушшинче эпё унччен илтмен тёлёнмелле ятли- 
сем: Мултиер, Пикпав, Петрикке, Мубаракша тата ыт. те 
пур. Вёсем тёне кёмен чйваш тата тутар ачисем иккен.

Экзаменсем пётрёҫ. Пире приготовительнйй шкулйн 
пёрремёш класне 60 ача илчёҫ. Питех те пысйк савй- 
НЙҪ,— эпир малалла вёренсе учитель пулатпйр!

Чёмпёрти чйваш шкулёнче вёренме пуҫласан виҫ- 
ҫӗмёш кунёнче, ирхине, пирён класа Иван Степанович 
ятлй учительпе пёрле вйтам пӳллё, типшёмрех кйна, 
илемлё пит-куҫлӑ ҫамрӑк ҫын пырса кёчё. Вйл шап- 
шурй кёпе, хура костюм тйхйннй.

— Ачасем, ку сире рисовани вёрентекен учитель— 
Константин Васильевич пулать, халё сире вйл вёрен- 
тет,—терё те Иван Степанович тухса кайрё.

Константин Васильевича пирён ачасем часах юрат- 
рӗҫ. Вйл кашни ачанйн тетрадьне илсе, ун ҫумне лар­
са, ӳкерчёксене мёнле тумаллине хйй кйтартса парат­
чё. Акй вйл паянхи пекех куҫӑм умёнче... Манпа юна­
шар парта хушшинче ларать, хййён шёвёр вёҫлё 
кйранташне хйвйрт шутаркаласа, эпё тунй чечек ҫеҫки 
ӳкерчёкне юсать.

Пит ашкйнма юратакан ачана та Константин Василье­
вич вйрҫман, ҫапман, ҫемҫен, йшшйн калаҫса ӳкёт- 
летчё.

Константин Васильевич вёрентнё вйхйтра пирён кла­
са хутран-ситрен шкул инспекторе И. Я. Яковлев та 
пырса пйхатчё.

— Ну, Константин Васильевич,—тетчё вйл класа

Чӑваш халӑхӗн мухтавлӑ ывӑлӗ. 6 5



кёрсенех,—ачасем мёнле вёренеҫҫӗ, итлеҫҫё-и? Кӳр-ха 
тетрадьна пӑхам,—пӳрнипе тӑсса кӑтартатчё вӑл, парта 
хушшинче ларакан ачасенчен пёрин ҫине.

— Аван вёренеҫҫё ачасем, Иван Яковлевич, итлеҫ- 
ҫӗ, интересленеҫҫё, тӑрӑшаҫҫӗ,—тетчӗ Константин Ва­
сильевич, пире мухтаса.

Пёр икё эрнерен пире кашни ачана ,,Сказки и пре­
дания чуваш" ятлӑ кёнеке валеҫсе пачёҫ. Эпё унччен 
„Нарспи", ,,Тимёр тылӑ" тата ыт. вуламан. Ҫав про- 

• изведенисене эпир часах пёчченшерён кӑна мар, уш- 
кӑнпа пухӑнса темиҫешер хут вулаттӑмӑр.

— Чӑнах пулнӑ-ши вӑл Иарспи?
— Чӑнах пулмасӑр, пирён ялта та ун пек ёҫ пулни 

ҫинчен халё те калаҫаҫҫё,—тетчӗҫ вара ачасем ,,Нар­
спи" вуласа пётерсен пёр-пёрин ҫине салхуллӑн пӑхса.

Халӑхӑн чӗри тӗпнех кёрсе выртакан ҫав вилёмсӗр- 
поэмӑна ҫыраканӗ—лӑпкӑ та йӑваш, нихҫан вӗҫкёнлен- 
мен, ытти учительсем хушшинче хӑйне нихӑш енчен те 
пысӑка хуман поэт, чӑваш халӑхӗн чапёпе мухтавё, 
пирён чунтан юратакан, хӑй те пире юратнӑ учитель— 
К. В. Иванов пулнине нумайӑшё пёлмен те.

Пёррехинче эпё пушӑ вӑхӑтра шкулта сторож пул­
са ӗҫлекен хамӑр ял ҫыннине—Егора „Нарспн" поэмӑ- 
на вуласа патӑм.

— Кам ҫырнӑ-ши ҫак питех те лайӑх япалана?— 
тесе ыйтатӑп эпё Егортан.

— Ара, сирён учителёр. Константин Васильевич 
ҫырнӑ, теҫҫё.

Манӑн кӑмӑлӑм хуҫӑлчё, хамран хам вӑтантӑм— 
епле-ха эпӗ халиччен те ҫавна пёлмен!

Класра дежурнӑй пулнӑ чухне Константин Василье­
вич патне час-часах кайма тёл килетчё. Пёрре эпир 
юлташпа ун патне класс валли кӑранташсемпе хутсем 
илме кайрӑмӑр.

Пысӑк мар пӳлӗм. Константин Васильевич сётел 
хушшинче пёшкёнсе ларать. Аллинче ҫап-ҫутӑ пёчёк 
ҫёҫё. Вӑл хулӑн картон евёрлӗ япала татӑкӗ ҫинче 
темскер каскаласа тӑрать. Сётелён пёр кётессинче ҫа- 
вӑн пек татӑксем темён чухлех купаланса выртаҫҫё. 
Вӑл эпир кёнине сисмен те пулас. Пёр хускалмасӑр, 
тӑрӑшса каскалать.

Сётел ҫумнех пырса тӑтӑмӑр. Константин Василье­
вич пуҫне ҫёклесе пирён енне пӑхрё.

— Килёр, килёр, ачасем, мён ёҫпе-ха эсир?
— Хут тата кӑранташсем илме килтёмёр.—тетпёр 

эпир.
Вӑл пире тетрадьсемпе кӑранташсем пачё. Эпир 

сётел патёнчен ҫаплах каймастпӑр. Константин Василь­
евич мён каскаланине пёлес килет.

Эпир чӑтаймарӑмӑр:
— Мён тӑватӑр эсир. Константин Васильевич?—тесе 

ыйтатпӑр.
— Ку, ачасем, букварь валли ӳкерчёксем. Акӑ ку- 

рӑр: ку упа, тилё, кашкӑр, акӑ ку ача лашалла вылять... 
Эсир букварь вёреннё вёт, унти укерчёксем ҫаксем 
пулаҫҫё те ёнтё. Вёсене ак ҫапла, хут ҫине пнчет- 
леҫҫӗ...

Вӑл тӑса хут илчӗ те, пёр ӳкерчёкне пичетлесе 
кӑтартрё. Ҫав ӳкерчёк ҫине эпир нумайччен тёлёнсе 
пӑхса тӑтӑмӑр...

Эпё паянхи пекех унӑн пёчёкҫё те тирпейлё пӳлём- 
не астӑватӑп. Ытлашши нимёнех те ҫук: пёр сётел, 
ик-виҫё пукан, кёнекесем хумалли шкап, кӗтесре ти- 
мёр кровать. Стенасем ҫинче хӑй юратнӑ поэтсемпе 
писательсен: Пушкин, Лермонтов, Кольцов, Некрасов, 
Гоголь, Тургенев, Лев Толстой. Гончаров тата ытти- 
сен портречёсем ҫакӑнса тӑраҫҫё. Вёсене пурне те кё- 
ленчеллё рамка ӑшне кёртсе лартнӑ. Ӳкерчёкёсене 
пурне те ахаль хура кӑранташпа, калама ҫук тирпей­
лё, юратса тунӑ. Каярахпа эпир ҫакна пёлтёмёр: ҫав 
портретсене Константин Васильевич уроксенчен пушан- 
нӑ вӑхӑтра хӑй ӳкернё, рамкисене те шкулӑн столяр- 
нӑй мастерскойёнче хӑй аллипе тунӑ, хӑех сӑрланӑ. 
Ҫав портретсем (вёсем вуннӑ ытлаччё) Константин 
Васильевич вилнё хыҫҫӑн, пёр пысӑк класра ҫакӑнса 
тӑратчёҫ. Стенасем ҫинче ҫавӑн пекех тата фотоӳкер- 
чёксем нумай. Вёсене те вӑл хӑйён фотоаппарачёпе 
ӳкернё. Хӑшпёр чухне Константин Васильевич фото- 
аппаратне шкул пахчине илсе тухатчё те, вёренекен 
ачасемпе хёрачасене ӳкеретчӗ.

Эпё тата Константин Васильевичӑн пысӑк картинн- 
сенчен пёрне астӑватӑп. Вӑл хӑйён ,,Нарспи“ поэмин 
инсценировки валли декораци тунӑччё. Пысӑк тӑват- 
кал пир тӑрӑхё ҫине ҫуллӑ сӑрӑпа ,,Силпн ялне“ тата 
..Сём вӑрмана" ӳкернёччё. Ҫавӑн пекех тата вӑл 
..Иван Сусанин" опера инсценировки валли те деко-

)аци тунӑ пулнӑ. Анчах питех те кӳренмелле битё, 
<онстантин Васильевнчӑи ҫав картииисенчеи пёри те 

упранса юлман.
Тепёр, 1914 ҫулти кёркунне, Константин Василье­

вич пире нумай вёрентеймерё. Вӑл час-часах чирлекен 
пулчё, унӑн ӳслёкӗ вӑйлання. Вара часах эпир ӑна хӑ- 
йён килне, ёлёкхи Ёпхӳ кёпёрнинчи Слакпуҫ ялне ӑсат- 
са ятӑмӑр.

Каяс умён вӑл, чирлёскер, пирён класа кёрсе, хӑйён 
вёренекенёсемне сывпуллашрё. Вал пире лӑплантарса: 
„Эпё, ачасем, часах килетёп, сывалатӑп та таврӑна- 
тӑп“,—терё. Анчах та Константин Васильевича каялла, 
шкула таврӑнма пӳрмен. Ҫуркуннерехпе эпир хурлӑх- 
лӑ хыпар илтрёмёр; пирён юратнӑ учитель Константин 
Васильевич вилсе кайнӑ.

Калама ҫук йывӑр хыпар. Тӳсме ҫук пысӑк хуйхӑ 
ҫавӑрса илчё пире. Чёресем ҫине йывӑр чул йӑванса 
аннӑ пекех пулчё. Ачасем нумайӑшё ёсёклесе, куҫҫу- 
лӗпе йёреҫҫё. Константин Васильевич пиртен ё.мёрлёхе 
уйрӑлнӑ...

Константин Васильевич патёнче вёреннёренпе нумай 
ҫулсем пртрёҫ ӗнтё. Октябрьти Аслӑ революци тивле- 
чӗпе чӑваш халӑхё ёмёрхи пусмӑртан, асапран, тёттём- 
лёхрен хӑтӑлса, ҫутӑ та телейлӗ пурнӑҫ туса хучё. 
Ленин—Сталин партийё ертсе пынипе чӑваш халӑхён 
формипе нациллё, содержанипе социализмлӑ культури 
ӳссе чечекленчё.

Константин Васильевича хаяр патша саманин пӑчӑх- 
нӑ сывлащёнче пётме пӳрнё пулсан, унӑн ,,Нарспи" 
поэмине пирён совет саманинче, Сталин саманинче, чи 
ҫӳлти пусӑма ҫӗкленме пӳрнё. „Нарспи" поэмӑиа халё 
кашни чӑваш рабочийё, колхознике, интеллигенчё ву­
лать, вӑл кёнеке кашни шкулта, вулав ҫуртёнче, бнб- 
лиотекӑра, кашни ҫуртпа кашии хваттерте тенё пекех 
пур.

„Нарспи"—вӑхӑтсӑр вилнё поэтӑн вилёмсёр памят­
нике пулса тӑчӗ.

Эпё хамӑн учителён „Нарспи" поэмине час-часах 
алла илетёп. Унӑн:

Чипер ача Сентти пур  
Ч упса ҫӳрет урамра,
Кёвентине утланса 
Ача вылить лашалла—

тенё вырӑна вуласан, манӑн умма сётел хушшинче 
букварь валли ӳкерчӗксем касса хатёрлекен Констан­
тин Васильевичӑн ҫутӑ сӑнӗ ҫёкленсе тӑрать. Унӑн ку- 
ҫёсем те ача куҫё пек, тап-таса та яр-уҫӑ, тутисем 
ашшӑн кулаҫҫё, ачасемпе ҫепёҫ калаҫакан сасси хӑл- 
хана ачашлать.

Константин Васильевич ачасене питех те юратни вӑл 
хӑйён кӗске ӗмёрне учитель пулса ёҫлесе ирттернин- 
чен кӑна мар, ача-пӑнасем валли ятарласах сӑвӑеем 
ҫырнинчен, хӑй аллипе букварь ӳкерчӗкӗсем тунинчен, 
шкулта вуламалли кёнекесем нумай куҫарса редакци- 
ленинчен те лайӑх курӑнать. Константин Васильевич 
чаплӑ поэт, лайӑх художник тата живописец, куҫару 
маҫтӑрё кӑна мар, пултаруллӑ та чи хастарлӑ педагог 
та пулнӑ.

Мён пёчёкренпех вёренекен ачасен коллективёнче 
пурйнии, хӑйён тӑван халӑхне чунтан-цартаи юратни, 
халйх нушипе хуйхи-суйхине халйхпа пёрле туссе 
ирттерни—ҫаксем пурте ёнтё К. В. Иванова тискер 
иатша саманинче чйваш халйхне ҫутта кйларассишён кё- 
решекенсен малти ретне тйратнй.

Л У КК А ЭРХИПЁ  

„НАРСПИ" ПОЭМӐНА МАЛТАН ВУЛАНШ
• Е. М. Матвеев мана ҫапла каласа пачё:

„1908 ҫул. Май уйӑхён юлашки кунёсем. Шкул 
картишёнче курӑксем симёсленнё, сиреньсем, акацисем 
чечек кйларнй, тополь турачёсем ҫ}^лҫӑпа йывӑрланма 
пуҫланӑ, улмуҫҫисемпе груша йывӑҫҫисем кӑна чечеке 
ларанманччӗ.

Ирхн апат турӑмӑр. Уроксем пуҫланиччен тепёр 
сехете яхӑн. Кёнекесем илсе, хӑшё Сёве хёрринелле, 
хӑшӗ тогюльсемпе хурамасем айёнчи вӑрӑм пукансем 
патнелле кайма васкаса утатпӑр. Пахчана кёме 
пуҫларӑмӑр ҫеҫ, ҫӳлтен пусма тӑрӑх Иван Яковлевич 
аннине курах кайрӑмӑр. Кулленхи пек мар васкаса 
утать. Туйине аршӑн малалла ывӑтса пырать, сулахай 
аллинче папка. Пирӗн паян малтанхи урок—педагоги­
ка—И. Я. Яковлев предмечё. Анчах урок пуҫланас 
вӑхӑт ҫитесси инҫе-ха. Вӑл пире курах кайрё.

— Класа, пурте класа!—терё.
Эпё хӑраса ӳкрём. Унӑн урокне ирхине вёренсе 

ҫитеретёп тесе, каҫхине тёплех вёренсе пётереймен- 
ччё. Эпир урока тёплён хатёрленсе пымасӑр ирттерсе 
яни ҫукчё. Пуринчен ытла Иван Яковлевич вёрентекен 
предметсене ҫине тӑрса хатёрленеттёмёр.

Класа чупса кайрӑмӑр. Вӑл пирён хыҫҫӑн:
— Дежурнӑй звонок патӑр!—хушрё пёрнне.
Часах звонок та пулчё. Иван Яковлевич та класа

ҫитсе кёчё.
— Пурте-и?—ыйтрё вӑл.
— Пурте!—терё дежурнӑй.
Иван Яковлевич, икё аллине каялла тытнӑ та, пёр 

икё хут алӑк патёнчен чурече патне ҫнтиччен каллё-

1 Чёмпёрти чаваш ш кулёнче вёреннё Е. М. М атвеев каласа 
кӑтартнине астуса ҫыратӑп.— Л . Э .

маллё утса илчё. Унтан кафедра хыҫёнчи пукан ҫине 
пырса ларчё те:

— 1Матвеев Ефим!—терё.
Эпё кафедра патне тухса тӑтӑм.
Иван Яковлевич папкине салтса, мана питё хулӑм 

тетрадь тыттарчё.
— Вула!—терё вӑл.—Ыттисем пурте итлёр!
— „Нарспи"—тесе вулатӑп. —„Силпи ялёнче".

Пуш уйӑхён вёҫӗнче 
Хёвел пӑхрё ӑшӑтса,
Силпи чӑваш ялёнче 
Юр ирёлчё васкаса...

Ҫапдах малалла вуласа пыратӑп.
— Чарӑн!—терё Иван Яковлевич.
— .Мёнле?—тесе ыйтрё дежурнӑйран.
— Питё лайӑх,—терё лешё.
— Апла пулсан, эсё нимён те ӑнланмастӑн,—терё. 

Вара хӑех; ,,Вӑнлӑ‘‘—тесе хучӗ.
Малалла вулатпӑр. Чарӑнма хушать те каллех; мён­

ле? тесе ыйтать. Ачасем ӑна хирёҫ ответ параҫҫё. Пи­
рён класра ытти учительсен урокёсем пуҫланмалла. 
Коридорта звонок сасси те илтёнет, учительсем алӑка 
уҫса та пӑхаҫҫё. Иван Яковлевич вёсене:

— Каҫарӑр, урока нимёнле те ку тёлте пётерме 
ҫук, уншӑн эсир ыран ман сехетсене йышӑнӑр,—тесе 
йӑгштса ярать.

Шавлать, кашлать сём вӑрман, 
Вёҫё-хёрри курӑнмасть,
Кутсӑр-пуҫсӑр ҫил тухсан,
Чарӑнассӑн туйӑнмасть...

Ҫапла вуласа пыратӑп.
— Чарӑн! Мёнле?—тесе ыйтать.
.\на эпир паракан ответ каллех кнлӗшмерё.
— Эсё чёресёр ҫын пулмё вёт?—тесе хучё.
Вуласа пётертёмёр.
— Мён тетёр?—ыйтрё пёринчен, унтан гепринчен, 

ҫапла пуринчен те ыйтса тухрё.
пери капла калать, тепри тата лайӑхрах калать.

— Темиҫе сехет вуларӑмӑр, лайӑх ответ памалӑх 
ӑнланаймарӑр, сирӗнпе вӑхӑта ирттерни шел!—тесе 
хучё старик.

— Вулакан ывӑнчё пулё, юлашкинчен унтан ыйтар- 
ха, вӑл мён тейё?—терё.

— Манӑн кӑмӑл та хуҫӑлать, ҫавӑнтах хавасланса 
та савӑнатӑп, чёре вырӑнтан тапранчё, сиксе тухмин 
юрёччё, Иван Яковлевич,—терӗм эпё.

— Эпё те ёнерте!гае ларса тӑма вырӑн тупайма- 
стӑп, сирён пата васкаса ирех килтём!

— Кам ҫырнӑ ӑна, Иван Яковлевич?
— Константин Васильевич Иванов, хамӑр поэт,— 

терё.
Калаҫма кёрсе кайрё.
— Ачасем!—терё,—йёр хурса паракансем тупӑнчӗҫ, 

ҫав йёрпе кайса сукмак ҫине тухакансем пулёҫ, сук- 
ыакпа малалла утса чӑваш та ҫул ҫине тухё. Шкул 
ӗҫё, унӑн ёмёчё—чӑваша кёнеке парасси, кашни чӑ- 
ваш пӳртёнчех, хуринче те, шурринче те, букваре 
алйра тёрёс тытма пёлекенсем пёрер ҫын та пулин 
вёрентсе ӳстересси. Шкул вӑл—эсир. Чӑваш чёлхнпе 
сӑвӑ ҫырма ҫук тесе хур тӑвакансем нумай-ха. Мёнле 
кӑна сӑвӑсем ҫырма пулать иккенне паян хӑвӑр кур- 
тӑр. Вёренёр, чйваш хушшине ҫутӑ сарӑр, сӑвӑсем те 
п у л ё ҫ ,- терё.—„Нарспие" кёнеке туса кӑларӑпӑр.

Урок сехечёсем пётрӗҫ. Иван Яковлевич пирён пат- 
ран тухса ернпен-ерипен ту ҫинелле, хваттерне кайрё. 
Эпир тёлёнсе юлтймйр. Ҫав кунччен хамйр пурнӑҫа 
хамӑр лайӑх пёлеймен. Ҫав кун „Нарспн" чйваш кун- 
ҫулне, пирён пурнйҫа куҫ умне, куҫкёски ҫинчи пек, 
кйларса тйратрё.

Вара ҫав ҫулах, кёркунне ҫитсен пире „Нарспи" 
кёнекене валеҫсе пачёҫ, юрйсен кёнеки те тухнйччё.

Ҫав 1908 ҫулах Чёмпёрти чйваш шкулё 40 ҫул тул- 
тарнине уявлама пухйннйччё. Уяв пуххинче Чёмпёр 
губернаторё, архиерей, Чёмпёрти тёрлё шкулсенчен 
пынй директорсем, преподавательсем, ытти хуласен- 
чен пынй пысйк чинлй ҫынсем пурччё.

Председательте ларнй Чёмпёр губернаторё:
— Халё Иванов воспитанник шкулта вёренекенсен 

ячёпе Иван Яковлевича хисеплесе ҫырнй чӑвашла сйвӑ 
вуласа парать,—тесе пёлтернине илтсен, хамйра хамйр 
ёненместпёр, „ҫаплах каларё-ши?"—тетпёр.

к. в. Иванов тухрё те Иван Яковлевича чаннипех 
чавашла сӑвӑпа саламларё.

Вуласа пётерчё. Эпир ҫил-тӑвӑл пек алӑ ҫупатпӑр. 
Пирён ҫил-тӑвӑл чинлӑ ҫынсене те ярса илчё. Вёсем 
те нумайччен алӑ ҫупрёҫ. Иван Яковлевичӑн ҫутӑ ку- 
ҫёсенчен икё шултра тумлам татӑлса ӳкрё.

Халё эпё ҫав сӑвва астуса илейместёпЧ
Константин Ивановна эпир пушшех туслашса кай- 

рӑмӑр.
вал мана 1908 ҫулти май уйӑхёнче кун ҫинчен кая­

рахпа ҫапла ӑнлантарса пачё:
— Каҫ пуласпа 7 сехет тёлнелле Иван Яковлевич 

патне кайрӑм. „Нарспи" ҫырса пётертём, Иван Яковле 
В И Ч . Анчах Нарспипе Сетнер хӑйсем те пётрёҫ, -терём

— Ҫырса пётерни аван. Эпё те ҫаплах шутланӑччӗ 
Нарспипе Сетнер иккёшё те пётеҫҫӗ пулё, тенёччё 
Пётни шел. Анчах ан хуйхӑр: вёсем халӑхра нумай 
ччен пурӑнёҫ,—терё.

(Ҫавӑн чухне Иван Яковлевич Константин Василье 
вича ҫапла каланӑ: „Санӑн ягу та Нарспипе пёрле ча 
вашра ёмёрлёхех юлё, Константин, эсё пысӑк поэт",— 
тенё).

— Унтан сётел хушшине чей ёҫме лартрё. Вулама 
тытӑнтӑмӑр. Ҫывӑрма вӑхӑт. Екатерина Алексеевна 
темиҫе хутчен те ,,ҫывӑрма саланӑр",—тесе пырса 
кайрё. Иван Яковлевич кабинет алӑкне хупса шалтап 
питёрсе илчё те, кӑшт тӑрсан вара тул та ҫутӑлса 
кайрё, эпир ҫаплах вулатпӑр. Акӑ вуласа пётертёмёр 
ҫеҫ, Екатерина Алексеевна алӑка пырса шаккарё.

— Ҫитет сире, ирхи апата тухӑр хуть,—терё.
Чей ёҫрёмёр те Иван Яковлевич „Нарспие" папка

ӑшне sypca ҫыхса ҫавӑнтах сирён пата тухса кайрё.

Ҫапла каласа пачё мана К. В. Иванов, — тет 
Е. М. Матвеев.—Малаллине малта каласа патӑм. Ҫапла 
эпё „Нарспине" вӑл тетрадь ҫинче чухнех, халӑха 
(30—40 ученике) чи малтан вуласа параканни пулса 
тӑтӑм,—тесе пётерчё вӑл хӑйён сӑмахне.

1948.

' КТ в. Иванов И. Я. Яковлева хисеплесе ҫырнӑ сӑвӑ халь 
пурте пёлсе тӑракан „Хальхи са.мана" пулнӑ.

я. Ух с а й
Чйваш х а л а х  поэчё  

МАЛТАНХИ СПЕКТАКЛЬ^

„Нарспи“ поэма хӑйӗн илемлӗх авторитетне ҫулран- 
ҫул ӳстерсе пынӑ. Иванов ҫуралса ӳснё Слакпуҫёнчеи 
ҫичё ҫухрӑмри Кайраклӑ ялёнче пӑртакҫӑ вёреннё ҫам- 
рӑксем революции малтанхи ҫулёсенче „Нарспине" 
драма евёр йёркелесе сцена ҫинче лартнӑ. Нарспи ҫа- 
кӑнса вилме хйтланнине кйтартнӑ чух куҫҫуль юхта- 
ракан хёрарӑмсем тӳссе тӑрайман, Нарспие вилём- 
рен ҫйлас тесе, кёпёрех сцена ҫине хйпарнй, кйшкй- 
рашма тата ӳкётлеме тытӑннй.

Ҫакӑ траги-комедилле факт халиччен спектакль 
таврашё курман хӗрарймсен айванлйхне, ҫав вйхйтрах 
Ивановӑн пысйк поэзиллё хӑватне, вӑл хӑйён „глаголё- 
пе“, Пушкин каларёшле, ҫынсен чёрисене ҫунтарма, 
чёнме, хавхалатма пултарнине кӑтартать.

„Нарспи" ҫинчен Фет поэт сймахёсене калама 
пулать:

Ҫакй пёчёкҫё ҫеҫ кӗнеке 
Чылай томсенчен йывйргарах.

> Ку сыпӑка Я. Ухсаийн „Константин Васильевич Иванов" ягла 
кӗнекинчен илнё. (Чӑвагагосиадаг, 1940, 40 стр.)

к. в. ИВАНОВА 
ХАЛАЛЛАСА ҪЫРНӐ 

СӐВӐСЕМ





Н, и. ШВЛЕПИ
Чӑвши х а л а х  поэче

Ч А В А Ш  Ш Ӑ П Ч Ӑ К Ё

{К. в .  Иванова)

Санӑн ятна ырӑ сунса,
Паян эпёр 
Тараватлӑн уяв туса 
Хисеплетпёр.

Чаплӑ ёҫе сума суса 
Асӑнатпӑр,
Хёрлё ялав айне тӑрса 
Пахалатпӑр.

Юратнӑ халӑх ывалё,
Аслӑ сӑвӑҫӑ,
Ирӗклёхён ҫутӑ дӑлё— 
Санӑн ёҫӳ.

Мул тёнчиллё имсёр-сёмсёр 
Саманара
Шӑрантарнӑ эс вилёмсӗр 
Сӑвй-юрра.

Паян мёнпур халӑх санпа 
Мухтанатпӑр,
Саиа ӑшӑ сӑмахсемне 
Асӑнатпӑр.

Пётём чӑваш can ёҫӳнс 
Хумханатпӑр;
Совет Союз хӑнисемпе 
Уявлатпӑр.

Патша тёнчи чӑвашсеие 
Сума суман,
Санйн чаплй юррусене 
Ҫут кун паман.

Халё санӑн юррусем 
Ялкӑшаҫҫё;
Тӑван ҫёршыв талккишёпех 
Янӑраҫҫё.

Гӑван халах ывӑлё,
Хастар чёре,
Юрру санӑн ёмёр юлё 
Кёрекере.

Ӗнтё пирён юрасем 
Ҫёнелчёҫё;
Сталинла симфоннсем 
Ҫёнтерчӗҫё.

Халь Сетнерпе Нарсписем 
Савӑнаҫҫё,
Тулӑх, ырӑ пурнӑҫпа 
Пурӑнаҫҫё.

Ӗҫхалӑхне чи телейлё 
Пурнӑҫ патне 
Ертсе пырать ҫёнтерӳллён 
Сталин атте.
1940.



»

с. в. ЭЛЬГЕР
Чаваш х а л а х  поэчё

НАРСПИ'^ АВТОРНЕ

Вӑл, ҫурхи юр айёнчен 
Пёччен тухнӑ чечек пек, 
Ирхи ҫутӑ умёнчен 
Хӑпаракан ҫӑлтӑр пек,—

Пирён чӑваш ҫёршывне 
Ҫурхи илем кёриччен, 
Ялсем, уй-хирсем ҫине 
Хёвел ҫутти ӳкиччен—

Чуралӑхри чёлхене 
Шанчӑк пама курӑннӑ, 
Тухас сӑвӑҫ-туссене 
Ҫул кӑтартма пуҫӑннӑ.

Тӑван чёлхин сухине 
Кӳлённё вӑл хӑйне хӑй, 
Еҫён пулас уссине 
Хыт ёненсе хуна вӑй.

Анчах... ӑна хисепсёр 
Сёмсёр вилӗм хупларё; 
Ҫавах та вӑл пире пӗр 
Пысӑк шанчӑк кӑтартрё.
1925.



ЯКОВ УХСАЙ
Чйваш х а л а х  поэче

ГРАН И Т

Хйй туйипе ача чухне 
Ҫемҫе шап-шурй юр ҫине 
Ятне ҫырсассйн, йнсйртран 
Ана тйман шйлса кайсан, 
Юнтарнй вйл, вара ятне 
Картланй симёс пйр ҫине.

Шутланй вйл—ҫурхи ҫырма 
ГГурне те уҫҫйн вулама 
Инҫе юхтарё ун ятне 
Кйтартё сём вйрмавсене, 
Шывран ятне сыпса илсен, 
Ҫӳлте какалёҫ акйшсем.

Анчах та Иванов пёлмен, 
Сйн-пичё юласса сисмен; 
Таса карел гранитёнчен 
Ларать хйй ҫурчё умёнче — 
Ана катаймё йнсйртран 
Нихдан е думйр е тйман.
т о.



ИВАНОВ В АР М А Н Ё

Пирён атте— ват юман 
Халйх юрринчен

Поэт юман пулса шавланӑ 
Асаплӑ чуллӑ ҫбр ҫинче,— 
Кашни ҫулҫи пёр юрӑ панӑ, 
Юман юрланӑ пёр пёччен.

Ӑна усал тёнче тёп тунӑ.
Юман кун-ҫулё вӑрӑм мар... 
Йёкелёсем нумай-ха унӑн,— 
Ҫёкленё, ашкӑрё вӑрман.

Мухтавлӑ йывӑҫа кам манӗ? 
Пуҫ тайрё халӑх кӑмӑлтан. 
Йёкелсенчен юман вӑрманё 
Хӑпарчё пёлётсем таран.

Ёрчевлё вӑрлӑх акаканё 
Кайсан та, ёмёчё кайман. 
Кашларё Иванов вӑрманё, 
Хитре вӑрман, сём-сём вӑрман, 
Чӑваш поэзийён вӑрманё.
1940.

6. Ч&ваш хал^хсн мухтавлӑ



п .  Х У З А Н К А И
Чаваш х а л ӑ х  п о эчё

КОНСТАНТИН ИВАНОВ

Тумламшӑн тинёс патӑн халӑха.
Пёр пёрчё илтён—тавӑртӑн капан.
•Ҫул хыҫҫӑн ҫул... ҫаплах шавлатӑн-ха, 
Пур аслӑ ҫёршыва тӑнлаттаран.
Тӑван йӑху сана, яланлӑха 
Савса, ыттисене калать: ак ман 
Тинкерлӗ куҫ, улталами хӑлха. 
Пуриншён те вӑл пултӑр паяйтан. 
Ылханӑр унпа шай чуралӑха,
Ҫын тивлетне юратӑр унпа тан.
1940.



К О Н СТАН ТИ Н  и в а н о в А н  ю л а ш к и  
САМ А Х Ё

Халь маншӑн сурчӑк—сёмсёр цензор,
Писсе хускалнй кӑмӑла тӑкам:
Хёрес хуман атеист пек, пупсемсёр,

Эп нӳрлӗ шӑтӑка куҫам.
Юлашкинчен хӑть ан варлаччӑр.
Ah хӑлаҫланччӑр
Шалпар шӑналӑк—ҫанӑ снллетсе,

Шӑта пёлмен куҫёсене те ан ҫӑтӑлантарччӑр— 
„Укҫа! Укҫа! Укҫа!“ тесе. 

iMaH гонорарам ҫук, пёр пус та сыхлаймарӑм, 
Упраннӑ ылттӑнӑм—хутсен тёркн.
Ана эп халӑхшӑн тёрлерём,
Укаларӑм,
Пупсем валли—хӑлха чнкки!

Мана Сетнерёмсем пытарччӑр,
Катан пир тӑхантарччӑр Нарсписем;
Тӑпрам ҫинче: „Тӑхтамансем пӑчланччӑр!"

тесе сӑмах калаччӑр,
Куҫ йӑтаймасӑр чётёреччёр тӑшмансем. 
Пуҫвӗҫёнче хёрес те тайӑлса ан лартӑр,
Чёр чух эп пӑталанна ун ҫумне,—
Вӑштӑртатса пилеш тёмё шавлатӑр,
Юнне тумлаттӑр чул юпа ҫине.

Чун усрасси тата, тен, пёр сехет-тёр; 
Ҫывхар, ҫунатлӑ Муза,—
Тӑлӑх тусӑм,

Сывпуллашар,
Жандарм курасран пёр шнкленмесёр 
Юлашки хут хӑть уҫҫӑн калаҫар.
Эс астӑватан-и, Некрасов курнӑ:
Сан йӑмЗкна пасар урамёнче,

С Т И Х В А Н  Ш А В Л Ы

Ана саламатпа хёненё 
урнӑ

палач пур халӑх умёнче.
Илтетён-и: чӑваш йӑмӑкусем макраҫҫё, 

Телей шыраҫҫё,
Тупаймасан—сывпул тёнче!—
Тип варсене каяҫ те уртӑнаҫҫӗ 
Йӑмра туратёнчен.

Пырсамччё,
Атӑл хёрне пыр эс:

Виле сулли ишет Аҫтӑрхана:
Кашта—
Пёр ват чйваш тата ик вырӑс 

Пыраҫҫё сулланса.
Ан хуп куҫна!—

Нумай ҫулсем пӑлхавҫӑсем анаҫҫё,
Мён Разинранвара!
Ҫилсем тулаҫҫё,
Щахйраҫҫё;
Йёри-тавра—

хура, хура!..
Сём авалтан эс пурӑнан, чёкеҫём.

Туе пулнӑ эс Гомерпала.
Юлашкинчен кала,

Тӑвзнӑм, чиперккеҫём,
Хӑш ҫулпалла ман утмаллаччё-ши? Кала! 

Шавларё Чёмпёр.
Шкул пӑлханчӗ. 

Ӑҫта-ши пиллёкмёш ҫулсем?
Ҫурт тӑрринче хӑмач хумханчӗ... 

Ӑҫта-шн халь шкултан кӑларнисеы?
Тен, хӑшё вӑрҫӑра-тӑр, офицер-тӑр...
Тепри хӑйрать пуль, тен, тёрме решеткине. 

Эп хӑтараймӑп ҫамрӑклӑх тусне.— 
Тёнче кисрентёр!—
Мана шӑлтарчёҫ библи тусанне. 
Яланлӑха ҫухалчё,
Ванчё
Шанчӑк.
Миҫе ҫёр юрӑ сӳнчё ӑшӑмра?! 
Туберкулез кышларё, выҫӑ анчӑк,

Вӑл ҫирём тӑвагтӑра 
Ӳкерчё ураран.

Тӳре-шара,
„Чи ырӑ пиллёх" ҫав пулать сан? 
Тавсси, чуралӑх самани!

Сана, ура ҫине тӑрас пулсассӑн,
Эп тавӑрӑттӑм, кёрт ами!

Эп тавӑрӑттӑм Пушкиншӑн, 
Декабристсемшён,

Эп тавӑрӑттӑм Лермонтовшӑн та,
Эп тавӑрӑттӑм Ҫёпёрелле утнисемшён... 

Пӳрмен 
Шӑпам ӳкмен.
Ура вёҫне шантать...

Ҫитет иккен хура юлташӑм.
Сывлӑш пӳлё...

Ҫур ҫул кётеп...
Хӑрса кёллениччен 

Ма вӑрҫӑра, асаттене пек, вилём 
Мана кётмен ши Франци ҫёрёнче! 

Кзларё—„вӑрҫӑра“...
Вара
Ман камшӑн пуҫ хурасчё? 
Сетнершён-и 
Е императоршӑн-и?
Тронне кышлаччӑр 
Йӗкехӳрепеле шӑши!

Ёнтё ҫулталӑк ҫапӑҫать патшамӑр,
Вӑрҫа, вӑрҫа хӑвать вӑл халӑха.

Пуҫ чашкисен туне купалӑр!— 
Пин-пин ача юлать ав тӑлӑха.
Пёр туртӑшать империпе импери.
Усси кама? Сухапуҫ чӑвашне-и?
Тырри ӳсет ун ав, имшерён,
Ма ашкӑрмасть ҫава лекмен ёшненён? 
Ма пӳлмисем ун пушӑ, куҫё пӳрлё,

Ма пӳлёх ун хутне кёмест?
Ма сӑлӑп янӑ алӑк урлӑ 

Ҫич ҫул ҫитернё ӑйӑр кёҫенмест?
Чёре ҫунать...

Ула ялавшӑн-и 
„Урра" тӑсса, 
ура хуҫса

Вӑрҫа кёрем?
Крават ҫинчех кышлатӑр чир шӑни,

Ҫапах та парӑнмасӑр эп вилем!
Хӑлаг пек эп ҫёклентӗм 
Поэзи тӳпине,
Поэзи алтӑрне тӳнтертём,
Эп ёҫрём унӑн шерпетне. 
Мёскённисемшён сас ҫёклерёк 
Ҫӑхан пуҫё ҫине тӑрса. 

Чёрнисемпе чуна вӑл чӗрмелерё,
Вӑл чёлхене те ывӑтрё касса...
Эп аттере те тӳрлӗх тупаймарӑм,
Вӑл хӳтлемерӗ ылттӑн-кёмёлпе:
Хам ӗмёрте те тинёс кураймарӑм,
Эп ҫӳреймерём унӑн хёррипе,
Эп сывлаймарӑм сиплё сывлӑш;

Кил сёрёмне те ҫӑтмӑп тек... 
Ҫырмасенче саралчё хӑмӑш,

Шыв кукринче хӑрса ӳкрё чечек. 
Ӗмёрлёхе сывпул, ҫунатлӑ Муза,
Чӑваш ялёсене вёҫтер эс, тӑлӑх тусӑм,- 
Ӗпхӳпеле Самар таран,
Чёмпёрпеле Хусан таран.
Ват Шупашкар таран 
Пёлтер чӑваш йышне:
Сан ывйлу куҫ хупрё, те,
Пёр вӑхӑтсӑр пуҫне ҫухатрё, те.
1940.

